
ᐱᒋᐊᕐᓂᖓ 
 
ᐱᔾᔪᑎᖓ ᑖᔅᓱᒪᑉ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓ (IFMP) ᓇᐃᓈᖅᓯᒪᓂᖏᑦ 
ᓇᓗᓇᐃᔭᐃᒐᓚᒃᑎᑦᑎᒍᑎᐅᔪᖅ ᑐᑭᓯᒋᐊᕈᑎᓂᑦ ᓇᓂᔭᐅᓲᓂᒃ ᑕᐃᑲᓂ ᐱᔭᕇᖅᓯᒪᔪᒥᒃ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ ᐸᕐᓇᐅᑎᖓᓂᒃ. ᑖᓐᓇ ᑎᑎᖅᑲᖅ ᑐᓴᖅᑎᑦᑎᔾᔪᑎᒋᔭᐅᒋᕗᖅ ᑐᑭᓯᒋᐊᕈᑎᖏᑦ ᐃᖃᓗᓕᕆᓂᕐᒧᑦ ᐊᒻᒪᓗ ᐊᐅᓚᑕᐅᓂᖏᑦ 
ᑖᒃᑯᓄᖓ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐃᖅᑲᓇᐃᔭᖅᑎᖏᓐᓄᑦ, ᐱᖁᔭᖅᑎᒎᖅᑐᑦ 
ᐊᐅᓚᑦᑎᔨᐅᖃᑎᒌᑦᑐᑦ ᑲᑎᒪᔨᖏᓐᓄᑦ ᐊᒻᒪᓗ ᐊᓯᖏᓐᓄᑦ ᑎᒍᒥᐊᖅᑎᐅᖃᑕᐅᔪᓄᑦ. ᑖᓐᓇ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ ᐸᕐᓇᐅᑎᖓ ᑐᑭᓯᐅᒪᑎᑦᑎᒍᑕᐅᕗᖅ “ᒪᓕᒐᕋᓛᑐᐃᓐᓇᖏᓐᓂᒃ” ᒪᑭᒪᔪᓐᓇᖅᑐᒃᑯᑦ ᐊᐅᓚᑕᐅᔾᔪᑎᒃᓴᖏᓐᓄᑦ 
ᐃᖃᓗᓕᕆᓂᖅ. 
 
ᑖᓐᓇ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓ ᐱᖁᔭᖅᑎᒍᑦ ᒪᓕᑦᑕᐅᔭᕆᐊᖃᖅᑐᒃᓴᐅᙱᑦᑐᖅ 
ᑎᑎᖅᑲᖅ ᑐᙵᕕᒋᔭᐅᓕᕈᓐᓇᖅᑐᓂ ᐃᖅᑲᖅᑐᐃᕕᒃᑯᑎᒍᑦ ᐊᐃᕙᐅᑎᔾᔪᑕᐅᓂᐊᕈᓂ. ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ ᐸᕐᓇᐅᑎᖓ ᐋᖅᑭᒋᐊᖅᑕᐅᔪᓐᓇᖅᑐᖅ ᖃᖓᑐᐃᓐᓇᑦᑎᐊᒃᑯᑦ ᐊᒻᒪᓗ ᓄᖅᑲᖓᑎᑦᑎᓂᐊᙱᓚᖅ ᒥᓂᔅᑕᐅᑉ 
ᐃᓱᒪᖅᓱᕐᓗᓂ ᓴᙱᓂᖏᑦ ᐋᖅᑭᒃᑕᐅᓯᒪᓪᓗᑎᑦ ᐃᖃᓗᓕᕆᓂᕐᒧᑦ ᐱᖁᔭᕐᒥᒃ. ᒥᓂᔅᑕᐅᔪᖅ ᐃᒪᐃᒍᓐᓇᖅᑐᖅ, ᐸᐸᑦᑎᑦᑎᓇᓱᐊᕐᓗᓂ 
ᐅᕝᕙᓘᓐᓃᑦ ᐊᓯᐊᑎᒍᑦ ᐱᔾᔪᑎᖃᕐᓗᓂ ᑐᑭᓯᔭᒃᓴᐅᔪᓂᑦ, ᐋᖅᑭᒋᐊᖅᓯᓗᓂ ᐃᓗᓕᖏᓐᓂᑦ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ ᐸᕐᓇᐅᑎᖓᓂᒃ ᒪᓕᑦᑐᒋᑦ ᓴᙱᓂᖏᑦ ᑐᓂᔭᐅᓯᒪᔪᑦ ᒪᓕᑦᑐᒋᑦ ᐃᖃᓗᓕᕆᓂᕐᒧᑦ ᐱᖁᔭᖅ. 
 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᒪᒋᔭᕆᐊᖃᖅᑎᓪᓗᒋᑦ ᐊᑐᓕᖅᑎᑕᐅᓂᖏᓐᓂᒃ ᐱᖁᔭᖅᑎᒍᑦ ᒪᓕᑦᑐᒋᑦ ᓄᓇᑖᕐᓂᕐᒧᑦ 
ᐊᖏᕈᑏᑦ, ᑖᓐᓇ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓ ᐊᑐᓕᖅᑎᑕᐅᓂᐊᖅᑐᖅ ᒪᓕᓪᓗᒋᑦ 
ᐱᖁᔭᖅᑎᒍᑦ ᒪᓕᒋᐊᓕᖏᑦ ᒪᓕᑦᑐᒋᑦ ᓄᓇᑖᕐᓂᕐᒧᑦ ᐊᖏᕈᑏᑦ ᑎᑎᕋᖅᓯᒪᓂᖏᑦ ᓄᓇᑖᕐᓂᕐᒧᑦ ᐊᖏᕈᑎᒦᑦᑐᑦ 
ᓴᙱᓂᖅᓴᐅᓂᐊᖅᑐᑎᑦ ᐊᔾᔨᒌᙱᑦᑐᒡᒍᑕᖅᑕᖃᕐᓂᕈᓂ. 

1. ᓇᓗᓇᐃᔭᖅᓯᒪᓂᖏᑦ ᐃᖃᓗᓕᕆᓂᑉ 
 

ᖃᓕᕋᓕᓐᓂᐊᕐᓂᖅ ᐅᖃᐅᑕᐅᔪᖅ ᑕᕝᕙᓂ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓᓂᒃ (IFMP) 
ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖃᕐᕕᖓᓂᒃ (NAFO) ᐊᕕᑦᑐᖅᓯᒪᓂᒃᑲᓐᓂᖓ 0 (ᐊᔾᔨᙳᐊᖅ 
1). ᐊᕕᑦᑐᖅᓯᒪᓂᒃᑲᓐᓂᖓ 0 ᐊᕕᑦᑐᖅᓯᒪᔪᖅ ᐅᑭᐅᖅᑕᖅᑐᒦᓐᓂᕋᖅᑕᐅᓪᓗᓂ, ᐊᕕᑦᑐᖅᓯᒪᓂᖓ 0A (ᕿᑭᖅᑖᓘᑉ ᐃᒪᖓ) 
ᐅᖓᑕᐅᔨᔪᖅ ᐅᕙᙵᑦ 78o10’N ᑎᑭᑦᑐᒍ 66o15’N, ᐊᒻᒪᓗ ᓂᒋᐊᓄᑦ, ᐊᕕᑦᑐᖅᓯᒪᓂᖓ 0B (ᕿᑭᖅᑖᓘᑉ ᐃᑭᕋᓴᖓ) 
ᐅᖓᑕᐅᔨᕗᖅ ᐃᕙᙵᑦ 66o15’N ᑎᑭᑦᑐᒍ 60o12’N.  

ᐊᕕᑦᑐᖅᓯᒪᓂᖓ 0A ᐃᖃᓗᓕᕆᓂᖅ ᑮᓇᐅᔭᓕᐅᕋᓱᐊᕐᓂᐅᕗᖅ ᓴᓂᕐᕙᖅᑕᐅᓯᒪᓪᓗᓂ ᐃᖃᓗᓕᕆᓂᖅ ᑰᑕᖃᖅᑎᑕᐅᓲᖅ ᓄᓇᕗᑦ 
ᑮᓇᐅᔭᖅᑖᕈᓐᓇᖁᓪᓗᒍ, ᐊᖏᖅᑕᐅᓗᓂ ᒥᓂᔅᑕᒧᑦ. ᐊᕕᑦᑐᖅᓯᒪᓂᖓ 0B ᑰᑕᖏᑦ ᐅᓪᓗᒥᐅᔪᖅ ᑲᑐᔾᔭᐅᕗᑦ ᐊᔾᔨᐅᙱᑦᑐᓂᒃ 
ᓴᓂᕐᕙᖅᑕᐅᔾᔪᑏᑦ, ᑮᓇᐅᔭᐅᓕᕋᓱᐊᕈᑎᒋᔭᐅᓂᐊᖅᑐᑦ ᓴᓂᕐᕙᖅᑕᐅᔪᑦ ᐊᒻᒪᓗ ᐊᑭᑦᑐᕋᐅᑎᑎᑦᑎᒍᑕᐅᓪᓗᑎᑦ ᑰᑕᑖᖅᑎᑕᐅᓲᑦ. 
ᐃᓚᐅᖃᑕᐅᔪᑦ ᐱᓇᓱᒍᒪᓲᑦ ᓄᓇᕗᑦ, ᓄᓇᕕᒃ, ᓛᕙᑐᐊᕆ, ᓂᐅᕙᐅᓐᓛᓐ ᐊᒻᒪᓗ ᓅᕙ ᔅᑰᓴ. 

ᐊᕕᑦᑐᖅᓯᒪᓂᖓ 0A ᐃᖃᓗᓕᕆᓂᖅ ᐊᐅᓚᓂᖃᓲᖅ ᐅᓪᓗᖅᓯᐅᑎᑎᒍᑦ ᐊᕐᕌᒍᒥ. ᐃᖃᓗᒐᓱᐊᕈᓐᓇᓲᑦ ᓯᑯᖃᙱᒐᐃᒻᒪᑦ ᑭᓯᐊᓂᓕ 
ᐱᒋᐊᓲᖅ ᔫᓂᒥ ᐊᒻᒪᓗ ᐃᓱᓕᑦᑐᓂ ᓄᕖᕝᕙᒧᑦ. ᑕᒪᒃᑮᒃ ᓅᑲᑕᑦᑐᑎᑦ (ᐊᑕᐅᓯᖅ ᒪᕐᕈᐃᓕᖅᑲᖓᔪᓂᓪᓗ ᐃᖅᑲᒃᑯᑦ ᓄᓗᐊᕐᓂᒃ 
ᐋᖅᑭᒃᓯᒪᔪᓂᒃ ᐃᖃᓗᒐᓱᐊᕈᑎᖃᖅᑐᑎᑦ) ᐊᒻᒪᓗ ᐋᖅᑭᒃᓯᒪᔪᑦ (ᐊᕙᓚᖓᔪᑦ ᐅᕝᕙᓘᓐᓃᑦ ᓄᓗᐊᑦ) ᐊᑐᖅᑐᑎᑦ ᐃᖃᓗᒐᓲᑎᓂᑦ 
ᐅᒥᐊᕐᔪᐊᒃᑯᑦ ᐊᑐᖅᑕᐅᓲᑦ ᐊᒻᒪᓗ ᐅᒥᐊᑦ ᐊᖏᓂᖃᓲᑦ 28ᒦᑕ (92’) ᑕᑭᓂᖏᑦ ᓯᓚᑲᒻᒪᐅᓲᖑᓂᖏᓐᓄᑦ ᐊᒻᒪᓗ ᓱᑯᑦᑎᐊᓃᓐᓂᖏᑦ 
ᐃᖃᓗᒐᓱᐊᕐᓂᖅ ᐱᓪᓗᒋᑦ. ᑕᒪᐃᓐᓂ ᐅᒥᐊᕐᔪᐊᑦ ᐊᑐᖅᑕᐅᔪᑦ ᑕᕆᐅᕐᒥ ᐱᑕᓖᑦ ᖁᐊᒃᑯᕕᒻᒥ. ᐊᒥᓲᓲᖑᓂᖏᑦ ᐅᒥᐊᕐᔪᐊᑦ ᐊᑐᖅᑕᑦ 
ᐊᕕᑦᑐᖅᓯᒪᓂᖓ 0A ᐊᑯᕐᖓᖏᓐᓂ 2014 ᐊᒻᒪᓗ 2018 ᐃᒪᓐᓇᐅᓚᐅᖅᑐᖅ 10. ᑕᒫᓂᐅᑎᓪᓗᒍ ~59% ᐊᕕᑦᑐᖅᓯᒪᓂᖓᓂᒃ 
0A ᑰᑕᖓ ᐱᔭᐅᓚᐅᕐᒪᑕ ᓅᒍᓐᓇᖅᑐᒃᑯᑦ ᐃᖃᓗᒐᓱᐊᕈᑎᓂᒃ ᐊᑐᖅᑐᑎᑦ ᐊᒻᒪᓗ ~41% ᐋᖅᑭᒃᓯᒪᔪᓄᑦ ᐃᖃᓗᒐᓲᑎᓄᑦ 
ᐅᒥᐊᕐᔪᐊᓄᑦ. ᐱᖁᑎᕐᔪᐊᖃᙱᓐᓂᖏᓐᓄᑦ (ᓲᕐᓗᒃ ᑐᓚᒃᑕᕐᕖᑦ ᐃᒡᓗᖏᑦ ᐊᒻᒪᓗ ᐃᖃᓗᓕᕆᕖᑦ) ᐅᑭᐅᖅᑕᖅᑐᒥ 
ᓄᓈᖅᑎᓐᓇᓱᐊᖅᑐᒋᑦ ᑭᒡᓕᖃᖅᑎᑦᑎᒍᑎᐅᕗᖅ. ᑕᐃᒪᐃᓐᓂᖓᓄᑦ, ᓂᐅᔭᐅᓲᑦ ᑕᒪᒃᑯᐊ ᐃᖃᓗᒃᑕᑦ ᑲᓛᖡᑦ ᓄᓈᓐᓂ. ᐃᓚᖏᓐᓂᒃ 
ᐊᕐᕌᒍᓂ ᑭᒡᓕᖃᖅᑐᑎᑦ ᐃᖃᓗᒐᓱᐊᖃᑦᑕᓚᐅᖅᑐᑦ ᑐᖔᓂ ᐅᖁᒪᐃᓐᓂᓖᑦ 100t ᖃᐅᔨᓴᖅᑐᑎᑦ ᑰᑕᖏᑦ.  

ᐊᕕᑦᑐᖅᓯᒪᓂᖓ 0B ᐃᖃᓗᓕᕆᓂᖅ ᐊᐅᓚᓂᖃᓲᖅ ᐅᓪᓗᖅᓯᐅᑎᑎᒍᑦ ᐊᕐᕌᒍᒥ. ᑕᕆᐅᕐᒥ ᐅᖓᓯᓐᓂᖅᓴᒦᑦᑐᒥᒃ, ᑕᒪᒃᑮᒃ 
ᓅᑲᑕᑦᑐᑎᑦ (ᐊᑕᐅᓯᖅ ᒪᕐᕈᐃᓕᖅᑲᖓᔪᓂᓪᓗ ᐃᖅᑲᒃᑯᑦ ᓄᓗᐊᕐᓂᒃ ᐋᖅᑭᒃᓯᒪᔪᓂᒃ ᐃᖃᓗᒐᓱᐊᕈᑎᖃᖅᑐᑎᑦ) ᐊᒻᒪᓗ ᐋᖅᑭᒃᓯᒪᔪᑦ 
(ᐊᕙᓚᖓᔪᑦ ᐅᕝᕙᓘᓐᓃᑦ ᓄᓗᐊᑦ) ᐊᑐᖅᑐᑎᑦ ᐃᖃᓗᒐᓲᑎᓂᑦ ᐅᒥᐊᕐᔪᐊᒃᑯᑦ ᐊᑐᖅᑕᐅᓲᑦ  ᐊᒻᒪᓗ ᑕᒪᐃᓐᓂ ᐅᒥᐊᕐᔪᐊᑦ 
ᐊᑐᖅᑕᐅᔪᑦ ᑕᕆᐅᕐᒥ ᐱᑕᓖᑦ ᖁᐊᒃᑯᕕᒻᒥ. ᐃᖃᓗᒐᓱᐊᕐᓂᖅ ᑐᙵᕕᓕᒃ ᓯᑯᖃᕐᓂᖓᓂᒃ ᐱᒋᐊᓲᖑᓪᓗᓂ ᒪᐃᖑᑎᓪᓗᒍ ᐊᒻᒪᓗ 
ᐃᓱᓕᑦᑐᓂ ᓄᕖᕝᕙ ᓄᙳᖏᓐᓂ. ᐊᑐᖅᑕᐅᒍᓐᓇᖅᑐᓪᓕ ᐋᖅᑭᒃᓯᒪᔪᑦ ᐃᖃᓗᒐᓲᑏᑦ ᐊᑭᑦᑐᕋᐅᑎᓪᓗᑎᑦ ᐃᖃᓗᒐᓱᐊᕐᓂᖅ (ᑰᑕᖏᑦ 
= 900t ᐅᖁᒪᐃᓐᓂᓖᑦ ᑕᓐᔅᓂᒃ) ᐅᐊᑦᑎᐊᕉᑎᓪᓗᒍ ᒪᑐᐃᖃᑦᑕᕐᓂᑯᑦ ᓯᕗᓪᓕᕐᒥ ᑭᖑᓪᓕᕐᒥᓘᓐᓃᑦ ᐱᓇᓱᐊᕈᓯᖏᓐᓂ ᔫᓂᒥ 
ᐊᒻᒪᓗ ᐃᓱᓕᓲᖅ ᑰᑕᖏᑦ ᓈᑕᐅᔭᕋᐃᒻᒪᑕ. ᐃᒪᓐᓇᐸᓗᒃ ᐊᑯᕐᖓᖏᓐᓂ ᐊᒥᓲᓲᖑᓂᖏᑦ ᐅᒥᐊᕐᔪᐊᑦ ᐊᑐᖅᑕᑦ ᐊᕕᑦᑐᖅᓯᒪᓂᖓ 
0A ᐊᑯᕐᖓᖏᓐᓂ 2014 ᐊᒻᒪᓗ 2018 ᐃᒪᓐᓇᐅᓚᐅᖅᑐᖅ 10. ᑕᒫᓂᐅᑎᓪᓗᒍ ~59% ᐊᕕᑦᑐᖅᓯᒪᓂᖓᓂᒃ 0A ᑰᑕᖓ 
ᐱᔭᐅᓚᐅᕐᒪᑕ ᓅᒍᓐᓇᖅᑐᒃᑯᑦ ᐃᖃᓗᒐᓱᐊᕈᑎᓂᒃ ᐊᑐᖅᑐᑎᑦ ᐊᒻᒪᓗ ~41% ᐋᖅᑭᒃᓯᒪᔪᓄᑦ ᐃᖃᓗᒐᓲᑎᓄᑦ ᐅᒥᐊᕐᔪᐊᓄᑦ. 
ᐱᖁᑎᕐᔪᐊᖃᙱᓐᓂᖏᓐᓄᑦ (ᓲᕐᓗᒃ ᑐᓚᒃᑕᕐᕖᑦ ᐃᒡᓗᖏᑦ ᐊᒻᒪᓗ ᐃᖃᓗᓕᕆᕖᑦ) ᐅᑭᐅᖅᑕᖅᑐᒥ ᓄᓈᖅᑎᓐᓇᓱᐊᖅᑐᒋᑦ 
ᑭᒡᓕᖃᖅᑎᑦᑎᒍᑎᐅᕗᖅ. ᑕᐃᒪᐃᓐᓂᖓᓄᑦ, ᓂᐅᔭᐅᓲᑦ ᑕᒪᒃᑯᐊ ᐃᖃᓗᒃᑕᑦ ᑲᓛᖡᑦ ᓄᓈᓐᓂ. ᐃᓚᖏᓐᓂᒃ ᐊᕐᕌᒍᓂ ᑭᒡᓕᖃᖅᑐᑎᑦ 
ᐃᖃᓗᒐᓱᐊᖃᑦᑕᓚᐅᖅᑐᑦ ᑐᖔᓂ ᐅᖁᒪᐃᓐᓂᓖᑦ 100t ᖃᐅᔨᓴᖅᑐᑎᑦ ᑰᑕᖏᑦ. 

2014 ᐊᒻᒪᓗ 2018, ᐃᒪᓐᓇᐅᓚᐅᖅᑐᑦ 18 ᐅᒥᐊᕐᔪᐊᑦ ᐃᖃᓗᒐᓲᑏᑦ ᐊᕕᑦᑐᖅᓯᒪᓂᖓᓂᒃ 0B ᐊᕐᕌᒍᑕᒫᑦ. ᑕᐃᑲᓂ ~56% 
ᐊᕕᑦᑐᖅᓯᒪᓂᖓᓂᒃ 0B ᑰᑕᖏᑦ ᐱᔭᐅᓚᐅᖅᑐᑦ ᓅᒐᒃᓴᐅᔪᓂᒃ ᐃᖃᓗᒐᓲᑎᓂᒃ ᐊᑐᖅᑐᑎᑦ ᐊᒻᒪᓗ ~44% ᐋᖅᑭᒃᓯᒪᔪᑦ 
ᐃᖃᓗᒐᓲᑏᑦ ᐅᒥᐊᕐᒥ ᐊᑐᖅᑐᑎᑦ. ᐱᓇᓱᒍᒪᔪᑦ ᐱᕙᓪᓕᐊᒍᑎᖃᒃᑲᓐᓂᕈᒪᓪᓗᑎᑦ ᑕᕆᐅᖃᕐᕕᐅᔪᑉ ᐃᒪᖏᑦ ᐊᐅᔭᒃᑯᑦ 
ᐃᖃᓗᒐᓱᐊᕐᓗᑎᑦ ᐊᕕᑦᑐᖅᓯᒪᓂᖓᓂᒃ 0B ᐃᓚᖓᓂᒃ ᐸᖕᓂᖅᑑᑉ ᑲᖏᖅᑐᐊᓗᐊᓂ. 

1.6. ᐊᐅᓚᑦᑎᓂᖅ ᒐᕙᒪᒋᔭᐅᔪᓄᑦ 

ᑲᓇᑕ ᐊᒻᒪᓗ ᑎᐊᓐᒫᒃ (ᑭᒡᒐᑐᖅᑕᐅᓪᓗᑎᑦ ᑲᓈᓖᑦ ᓄᓈᑦ) ᑐᒃᓯᕋᖅᑐᑦ ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᖃᕐᕕᖓᓂᒃ ᖃᐅᔨᓴᖅᑎᒻᒪᕆᒃᑯᑦ ᑲᑎᒪᔨᖏᑦ ᖃᑦᑎᓂᒃ ᐱᑕᖃᕐᒪᖔᕐᒥᒃ ᖃᐅᔨᓴᖁᔭᐅᓪᓗᑎᑦ 
ᐊᕕᑦᑐᖅᓯᒪᓂᒃᑲᓐᓂᖓᓂᒃ 0 ᐊᒻᒪᓗ ᐊᕕᑦᑐᖅᓯᒪᓂᖓᓂᒃ 1A (ᑕᕆᐅᕐᒥ) ᐊᒻᒪᓗ ᐊᒡᒍᑐᖅᓯᒪᓂᖏᑦ 1B-F ᑕᒫᓃᑦᑐᑦ ᖃᓕᕋᓖᑦ, 
ᐱᖃᓯᐅᑎᓪᓗᒋᑦ ᐊᑐᖁᔭᐅᔪᑦ ᑕᒪᐃᓐᓂ ᐃᖃᓗᒐᒃᓴᐅᑎᑕᐅᔪᑦ (TACs) ᐊᕕᑦᑐᖅᓯᒪᓂᖓᓄᑦ 0A ᐊᒻᒪᓗ 1A (ᑕᕆᐅᕐᒥ) ᐊᒻᒪᓗ 
1B ᐅᐊᖕᓇᖓᓂ ᐊᒻᒪᓗ ᐊᒡᒍᑐᖅᓯᒪᓂᖏᑦ 0B ᐊᒻᒪᓗ 1C-F ᓂᒋᐊᓂ. ᑲᓇᑕ ᐊᐅᓚᑦᑎᒍᓐᓇᖅᑐᖅ ᓴᙱᓂᖃᖅᑐᓂ ᖃᓕᕋᓖᑦ 
ᐊᕕᑦᑐᖅᓯᒪᓂᒃᑲᓐᓂᖓᓃᑦᑐᓂᑦ 0, ᑲᓛᖡᑦ ᓄᓈᑦ ᐊᐅᓚᑦᑎᓂᕐᒧᑦ ᓴᙱᓂᓖᑦ ᐃᓚᒃᑲᓐᓂᐊᓂ 1.  

ᑲᓇᑕᒥ ᐃᖃᓗᓕᕆᓂᕐᒧᑦ ᐱᖁᔭᖓ, ᐊᒻᒪᓗ ᐃᖃᓗᓕᕆᓂᕐᒧᑦ (ᑕᒪᐃᓐᓄᑦ) ᐊᑐᐊᒐᕋᓛᖏᑦ ᐊᒻᒪᓗ ᑲᓇᑕᑉ ᑲᓇᓐᓇᖓᑕ 
ᐃᖃᓗᓕᕆᓂᕐᒧᑦ ᐊᑐᐊᒐᕋᓛᖏᑦ, ᐊᒻᒪᓗᑦᑕᐅᖅ ᓂᐃᒪᕐᒥᐅᑕᓕᕆᓂᕐᒧᑦ ᐱᖁᔭᖅ ᐊᒻᒪᓗ ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ 
ᐱᖁᔭᖓ (SARA) ᐊᑐᖅᑕᐅᓪᓗᐊᖅᑐᑦ ᑲᓇᑕᑉ ᕈᔭᕐᔪᐊᖓᓂᒃ ᐊᕕᑦᑐᖅᓯᒪᓂᒃᑲᓐᓂᖓ 0 ᖃᓕᕋᓕᓐᓂᐊᓂᕐᒧᑦ 
ᐊᐅᓚᑕᐅᔾᔪᑎᒋᓲᖏᑦ. ᓴᙱᓂᖏᑦ ᑐᓂᔭᐅᔪᑦ ᒪᓕᑦᑐᒋᑦ ᑖᒃᑯᐊ ᐱᖁᔭᑦ ᐊᒻᒪᓗ ᐊᑐᐊᒐᕋᓛᑦ ᐱᔪᓐᓇᕈᑎᒋᔭᖏᑦ ᒥᓂᔅᑕᐅᔫᑉ 
ᓇᓗᓇᐃᖅᓯᓗᓂ ᓚᐃᓴᓐᓯᑖᕐᓗᓂ ᖃᓄᐃᓕᐅᕈᑎᒋᔭᕆᐊᓕᖏᑦ ᖃᓄᐃᑦᑐᓂᑦ ᐅᒥᐊᕐᔪᐊᕐᓂᒃ ᐊᑐᖅᑐᖃᕈᓐᓇᕐᒪᖔᕐᒥᒃ, 
ᐃᖃᓗᒐᓲᑎᓂᒃ ᐊᑐᖅᑐᖃᕐᓗᓂ ᖃᓄᐃᑦᑐᓂᒃ, ᐆᒪᔪᕐᓂᒃ ᐊᒻᒪᓗ ᐃᖃᓗᒃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᓗᑎᑦ, ᐃᖃᓗᒃᑕᐅᔪᑦ 
ᐊᓯᖏᑦ, ᐃᖃᓗᓕᕆᓂᕐᒧᑦ ᑭᒡᓕᓕᐅᕈᓐᓇᕐᓗᓂ, ᑐᑭᓯᒋᐊᕈᑎᓂᑦ ᐅᓂᒃᑲᐅᓯᐅᕆᐊᖃᕐᓂᖏᓐᓂᓪᓗ, ᐅᒥᐊᕐᔪᐊᕐᒥ 
ᐅᐊᑦᑎᔭᐅᔾᔪᑎᖏᑦ, ᐊᒻᒪᓗ ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐱᖁᔭᖓ ᑎᑎᖅᑕᐅᓯᒪᔪᑦ ᐆᒪᔪᐃᑦ ᐊᓯᖏᓪᓗ.  

ᐊᕕᑦᑐᖅᓯᒪᓂᒃᑲᓐᓂᖓ 0 ᖃᓕᕋᓕᓐᓂᐊᕐᓂᖅ ᐊᐅᓚᑕᐅᓲᖅ ᒪᓕᑦᑐᒋᑦ ᓄᓇᕗᑦ ᐊᖏᕈᑎᖓ (NA) ᐊᒻᒪᓗ ᓄᓇᕕᒃ ᐃᓄᐃᑦ 
ᓄᓇᑖᕐᓂᖏᓐᓄᑦ ᐊᖏᕈᑎᖓ (NILCA). ᒐᕙᒪᒃᑯᑦ ᑎᒍᒥᐊᕋᓗᐊᖅᑎᓪᓗᒋᑦ ᑲᒪᒋᔭᖃᕆᐊᖃᕐᓂᕐᒥᒃ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᕐᒥᒃ 
ᑕᐃᑲᓂ ᓯᓚᑖᓂᓗ ᓄᓇᑖᕈᑕᐅᓯᒪᔪᖃᕐᕕᖏᓐᓂ, ᐊᖏᕈᑎᐅᔪᑦ, ᐊᓯᖏᓪᓗ, ᐋᖅᑮᔪᑦ ᐃᖃᓗᒐᓱᐊᕐᕕᐅᔪᓐᓇᖅᑐᑦ ᐱᔪᓐᓇᐅᑎᖏᑦ 
ᒪᓕᑦᑐᒋᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᐊᖏᕈᑎᒋᔭᐅᓯᒪᔪᓄᑦ, ᐋᖅᑭᒃᑕᐅᓪᓗᑎᓪᓗ ᐆᒪᔪᓕᕆᓂᕐᒧᑦ ᐊᐅᓚᑦᑎᔾᔪᑎᖏᑦ, 
ᐋᖅᑭᒃᑕᐅᓗᑎᓪᓗ ᐱᓕᕆᐊᒃᓴᖃᕆᐊᖃᕐᓂᖏᑦ ᐋᖅᑭᒃᑕᐅᓯᒪᔪᑦ ᐱᓕᕆᖃᑎᒌᓐᓂᒃᑯᑦ ᐊᐅᓚᑦᑎᖃᑎᒌᒍᑏᑦ ᐊᐅᓚᓂᖏᑦ, ᐊᒻᒪᓗ 
ᐃᓗᓕᖃᐅᖅᑐᑦ ᑎᑎᕋᖅᑕᐅᓯᒪᓪᓗᑎᑦ ᑐᑭᑖᖅᑎᑕᐅᓯᒪᔪᑦ ᑕᕆᐅᖏᑦ ᓯᓚᑖᓂ ᓄᓇᑖᕈᑕᐅᓯᒪᕝᕕᐅᔪᒥ. 

ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐋᖅᑭᒃᓱᐃᓯᒪᕗᑦ ᑲᓇᑕᒥ ᐊᒥᒐᖅᓯᓗᐊᕐᔭᐃᓂᕐᒧᑦ ᐃᖃᓗᓕᕆᓂᐅᓂᐊᖅᑐᑦ 
ᑐᙵᕕᒋ ᐊᕙᑎᖏᑦ ᑐᙵᕕᒋᔭᐅᓗᑎᑦ ᑲᒪᒋᐊᖁᓪᓗᒋᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ. ᐊᑐᐊᒐᑉ ᑐᙵᕕᖏᑦ ᐊᑐᖅᑕᐅᓲᑦ 
ᐊᕕᑦᑐᖅᓯᒪᓂᒃᑲᓐᓂᖓᓄᑦ 0-ᒥ ᖃᓕᕋᓕᓐᓂᐊᓂᕐᒧᑦ. 

ᑖᓐᓇ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓ ᑐᕌᖓᔪᖅ ᐊᕕᑦᑐᖅᓯᒪᓂᒃᑲᓐᓂᖓᓄᑦ 0-ᒧᑦ 
ᖃᓕᕋᓕᓐᓂᐊᕐᓂᕐᒥᒃ ᐃᒪᖏᓐᓂ ᐃᓗᐊᓂ ᓯᓚᑖᓂᓗ ᓄᓇᕗᒻᒥ ᓄᓇᑖᕈᑕᐅᓯᒪᔪᑦ ᓄᓇᖏᓐᓄᑦ (NsA). ᖄᖓᒍᒃᑲᓐᓂᖅ 
ᐃᖅᑲᓇᐃᔮᖃᕐᓗᑎᑦ ᐊᐅᓚᑦᑎᔨᐅᖃᑎᒋᔭᐅᔪᑦ ᑲᑐᔾᔨᖃᑎᒌᓄᑦ, ᐊᐅᓚᑕᐅᓂᖓ ᐊᕕᑦᑐᖅᓯᒪᓂᒃᑲᓐᓂᖓᓄᑦ 0 
ᖃᓕᕋᓕᓐᓂᐊᕐᓂᓕᕆᓂᖅ ᑲᒪᒋᔭᐅᓲᖅ ᐱᓕᕆᖃᑎᒌᓐᓂᖏᓐᓄᑦ ᐃᖃᓗᓕᕆᕙᑦᑐᓄᑦ ᐊᒻᒪᓗ ᐊᓯᖏᓐᓄᑦ ᑎᒍᒥᐊᖅᑎᐅᖃᑕᐅᔪᓄᑦ. 
ᐃᖃᓗᓕᕆᓂᕐᒧᑦ ᕿᒥᕐᕈᓇᒃᑕᐅᓂᖏᑕ ᑲᑎᒪᓲᑦ ᐊᐅᓚᑦᑎᔨᐅᖃᑎᒌᑦᑐᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᓄᑦ 
ᕿᒥᕐᕈᔭᐅᖁᓪᓗᒋᑦ ᐅᓪᓗᒥᐅᔪᖅ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᖃᕋᓱᐊᕐᓂᖏᑦ, ᐅᖃᐅᓯᖃᕐᓗᑎᑦ ᐊᐅᓚᑦᑎᓂᕐᒧᑦ ᐱᔾᔪᑕᐅᔪᓂᑦ, 
ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᓕᖁᔨᓕᐅᖅᐸᑦᑐᑎᑦ. ᒪᓕᑦᑐᒋᑦ ᖃᓄᐃᓕᐅᕆᐊᖃᕐᓂᖏᑦ ᓄᓇᕗᑦ ᐱᖁᔭᖓᓂᒃ, ᐊᐅᓚᑦᑎᓂᕐᒧᑦ 
ᐊᑐᓕᖁᔭᐅᔪᑦ ᑐᓂᔭᐅᓲᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕈᓐᓇᖁᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ 
ᐅᖃᐅᔾᔭᐅᒋᐊᕐᔫᒥᔪᒪᔾᔪᑎᒋᔭᐅᓗᑎᑦ.  

ᑎᒍᒥᐊᖅᑎᐅᖃᑕᐅᔪᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᕈᑎᖏᑦ/ᐊᑐᓕᖁᔭᖏᑦ, ᐊᖏᖅᑕᐅᑎᓪᓗᒋᑦ 
ᒥᓂᔅᑕᒧᑦ, ᐊᑐᓕᖅᑎᑕᐅᓲᑦ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓᓄᑦ ᑭᖑᓪᓕᖅᐹᒥᒃ 
ᐊᖏᖅᑕᐅᖁᓪᓗᒋᑦ ᒥᓂᔅᑕᒧᑦ (ᐅᕝᕙᓘᓐᓃᑦ ᑎᒃᑯᐊᖅᓯᒪᔭᒥᓄᑦ).  

 

2. ᐊᒥᓲᓂᖏᑦ ᖃᐅᔨᓴᖅᑕᐅᔪᑦ, ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᑦ, ᐊᒻᒪᓗ ᐱᖅᑯᓯᑐᖃᖅᑎᒍᑦ ᖃᐅᔨᒪᔭᐅᓂᖏᑦ 
 

ᖃᓕᕋᓖᑦ ᐅᐊᖕᓇᖓᓂ ᑲᓇᑕᑉ ᑲᓇᓐᓇᖓᑕ ᐃᒪᖏᓐᓂ ᓅᑲᑕᕈᓘᔭᒃᑳᓘᕗᑦ. ᐅᐊᖕᓇᖓᓂ ᑲᓇᑕᑉ ᑲᓇᓐᓇᖓᑕ ᐃᒪᖏᓐᓂ 
ᐊᒥᓲᓂᖏᑦ ᓂᒋᐊᓃᓲᑦ ᕿᑭᖅᑖᓘᑉ ᑕᕆᐅᖓᓂ ᐃᒪᖏᓐᓄᑦ ᒫᕙᑐᐊᕆᒧᑦ ᐊᒻᒪᓗ ᒍᕌᓐᑦ ᕚᓐᒃᔅ ᑲᓇᓐᓇᖓᓂ ᓂᐅᕙᓐᓛᓐ, 
ᑲᓇᓐᓇᖓᓄᑦ ᑲᓛᖡᑦ ᓄᓈᓐᓂ ᐊᒻᒪᓗ ᑎᐊᓐᒫᒃ ᐃᑭᕋᓴᖓᓂ. 

ᕿᑭᖅᑖᓘᑉ ᑕᕆᐅᖓᓂ−ᐃᑭᕋᓴᖓᓂ ᖃᓕᕋᓖᑦ ᐃᓱᒪᒋᔭᐅᓯᒪᕗᑦ ᐃᑎᔪᒥᐅᑕᐅᓱᒋᔭᐅᓪᓗᑎᑦ (800-2000ᒦᑕ) ᓱᕙᓕᐅᓕᖅᑎᓪᓗᒋᑦ, 
ᓱᕙᖏᑦ ᐊᒻᒪᓗ ᐃᖃᓗᒃᓴᑦ ᒪᓕᒃᑯᑦ ᓅᓲᑦ ᑎᓴᒪᓄᑦ ᑕᖅᑭᓄᑦ ᐃᓅᕙᓪᓕᐊᓕᖅᑎᓪᓗᒋᑦ ᐃᖅᑲᕐᒥ. ᓱᕙᐃᑦ ᐊᒻᒪᓗ ᐃᖃᓗᒃᓴᐃᑦ 
ᕿᑭᖅᑖᓘᑉ ᑲᓛᖡᑦ ᓄᓈᓪᓗ ᐃᑭᕋᓴᖓᓂᒃ ᓱᕙᓕᐅᖅᑎᓪᓗᒋᑦ ᐃᓱᒪᒋᔭᐅᔪᖅ ᒪᓕᕐᒧᑦ ᓅᓲᖑᒻᒪᑕ ᑲᓛᖡᑦ ᓄᓈᑕ ᐱᖓᓐᓇᖓᓄᑦ 
ᑕᕆᐅᖓᓂ ᐊᒻᒪᓗ ᐱᖓᓐᓇᒨᖅᐸᓪᓕᐊᓪᓗᑎᑦ, ᐃᖃᓗᒃᓴᑦ ᑲᓛᖡᑦ ᓄᓈᑕ ᕿᑭᖅᑖᓘᓪᓗ ᐃᒪᖏᓐᓅᖅᑐᑎᑦ. ᑖᒃᑯᐊ ᐃᑦᑲᑦᑐᑯᓗᐃᑦ 
ᐃᒪᖏᑦ (<400ᒦᑕ) ᕿᑭᖅᑖᓘᑉ ᐃᒪᖓᓂ ᐊᒻᒪᓗ ᕿᑭᖅᑖᓘᑉ ᑲᓛᖡᑦ ᓄᓈᓪᓗ ᐃᑭᕋᓴᖓᓂ ᐃᓱᒪᒋᔭᐅᔪᑦ 
ᐃᖃᓗᕋᓛᖃᕐᕕᐅᓪᓗᑎᑦ ᐊᕐᕌᒍᓄᑦ ᐃᖃᓗᐃᑦ ᑕᒫᓃᓲᑦ ᐃᓅᓕᓵᖅᑎᓪᓗᒋᑦ ᐊᖏᓂᖅᓴᐃᑦ ᐃᖃᓗᐃᑦ ᓇᓂᔭᐅᓲᑦ ᐃᑎᓂᖅᓴᒥ  

ᐊᒻᒪᓗ ᐅᑉᐱᕆᔭᐅᕗᖅ ᐃᖃᓗᐃᑦ ᓅᓲᖒᒻᒪᑕ ᐃᑎᓂᖅᓴᓄᑦ ᑕᕆᐅᕐᒥ, ᓲᕐᓗᒃ ᑲᓇᓐᓇᖓᓄ ᐅᐊᖕᓇᖓᓂ ᑲᓛᖡᑦ ᓄᓈᓐᓂ ᐊᒻᒪᓗ 
ᓂᒋᐊᓄᑦ ᐱᖓᓐᓇᖓᓄᓪᓗ ᕿᑭᖅᑖᓘᑉ ᑕᕆᐅᖓᓄᑦ ᐊᒻᒪᓗ ᕿᑭᖅᑖᓘᑉ ᑲᓛᖡᑦ ᓈᑦᑕᓗ ᐃᑭᕋᓴᖓᓄᑦ. 

ᐃᓄᐃᑦ ᐊᒻᒪᓗ ᐃᖃᓗᒐᓱᐊᖅᑏᑦ ᐱᖅᑯᓯᑐᖃᖅᑎᒍᑦ ᐊᕙᑎᒥ ᖃᐅᔨᒪᔪᑦ (TEK) ᐱᒻᒪᕆᐅᕗᖅ ᐃᖃᓗᓕᕆᓂᕐᒥᒃ ᐊᐅᓚᑦᑎᓗᓂ 
ᐊᒻᒪᓗ ᐊᑐᖅᑕᐅᓲᖅ ᖃᓪᓗᓇᕐᔨᕐᖓᑦ ᖃᐅᔨᒪᓂᖏᑦ ᐊᐅᓚᓂᖃᑦᑎᐊᑐᒃᑯᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ 
ᐃᓱᒪᓕᐳᖁᑎᒋᔭᐅᖃᑦᑕᕐᓂᐊᕐᓂᖓᓂᒃ. ᐃᓄᐃᑦ ᖃᓕᕋᓕᓐᓂᐊᖃᑦᑕᓚᐅᖅᓯᒪᙱᒃᑲᓗᐊᖅᑐᑎᑦ, ᐃᓄᐃᑦ ᐃᖃᓗᒐᓱᐊᖅᑎᖏᑦ 
ᐊᒻᒪᓗᑦᑕᐅᖅ ᐊᓯᖏᑦ ᐊᑐᓲᑦ ᖃᐅᔨᒪᓂᖃᐅᖅᑐᑦ ᖃᓕᕋᓕᓐᓂᒃ. ᐆᑦᑑᑎᒋᓗᒍ, ᐃᓄᐃᑦ ᐊᑐᖃᑦᑕᕐᓂᑰᕗᑦ ᐸᖕᓂᖅᑑᑉ 
ᑲᖏᖅᑐᐊᓗᐊᑕ ᐃᒪᖓᓂ ᐃᖃᓗᒐᓱᐊᖃᑦᑕᖅᑐᑎᑦ ᐃᑲᔪᕐᓂᖃᕈᓐᓇᖅᑐᑦ ᑐᑭᓯᕚᓪᓕᖅᑕᐅᓗᑎᑦ ᓯᓚᑉ ᐊᓯᖏᔾᔨᕐᓂᖓ, ᓯᑯᑉ 
ᖃᓄᐃᓕᐅᓲᖑᓂᖏᑦ, ᐊᒻᒪᓗ ᐃᖃᓗᐃᑦ ᓅᐊᑦᑕᕐᓂᖏᑦ. ᑖᒃᑯᐊ ᐱᖅᑯᓯᑐᖃᖅᑎᒍᑦ ᐊᕙᑎᒥ ᖃᐅᔨᒪᔪᑦ ᐃᑲᔪᕈᓐᓇᖅᑐᑦ 
ᑐᑭᓯᐅᒪᔭᐅᓕᕐᓗᑎᑦ ᐊᑯᓂᐅᔪᒧᑦ ᐊᓯᔾᔨᕐᓂᐅᒐᔭᖅᑐᑦ ᐊᕙᑎᒥ ᐊᑦᑐᐃᓂᖃᓛᖅᑐᑎᓪᓗ ᑕᒪᒃᑯᐊ ᐊᐅᓚᑕᐅᓂᖏᓐᓂᒃ 
ᖃᓕᕋᓕᓐᓂᐊᕐᓂᓕᕆᓂᖅ ᐊᕕᑦᑐᖅᓯᒪᓂᒃᑲᓐᓂᖓᓂᒃ 0-ᒥ. 

ᐆᒪᔪᐃᑦ ᖃᓄᐃᑦᑑᓂᖏᑦ ᐊᒻᒪᓗ ᐊᒥᓲᓂᖏᑕ ᓇᓗᓇᐃᒃᑯᑕᖏᑦ, ᐊᑯᓂᐅᓂᖏᑦ ᓱᑯᑦᑎᐊᓅᖃᑦᑕᕐᓂᖏᓐᓂᒃ ᐊᒻᒪᓗ ᐱᔭᐅᔪᑦ 
ᐊᐊᑐᓂ ᐱᓇᓱᐊᒐᕆᔭᐅᓪᓗᑎᑦ ᐅᓪᓗᒥᐅᔪᖅ ᐊᑐᖅᑕᓗᐊᓲᑦ ᐊᒥᓲᓂᖏᑦ ᖃᐅᔨᓴᖅᑕᐅᑎᓪᓗᒋᑦ ᐊᒻᒪᓗ ᑭᖑᓂᐊᒍᑦ 
ᐊᑐᓕᖁᔨᓕᐅᕈᑎᒋᔭᐅᓲᖑᔪᑦ ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖃᕐᕕᖓᓂᒃ ᖃᐅᔨᓴᖅᑎᒻᒪᕇᑦ 
ᑲᑎᒪᔨᖏᓐᓄᑦ ᐊᒥᓲᓂᖏᑦ ᐃᖃᓗᒐᓱᐊᖅᑕᐅᔪᓐᓇᖅᑐᓄᑦ ᐃᓱᒪᓕᐅᕈᑎᒋᔭᐅᓂᐊᕐᓗᑎᑦ. 

ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖃᕐᕕᖓᓂᒃ ᖃᐅᔨᓴᖅᑎᒻᒪᕇᑦ ᑲᑎᒪᔨᖏᑦ ᐊᑐᓕᖁᔨᔪᑦ 
ᑕᒪᐃᓐᓂ ᐃᖃᓗᒃᑕᐅᔪᓐᓇᖅᑐᑦ ᐅᖁᒪᐃᓐᓂᖏᑦ ᐊᒥᓲᓂᖏᑦ ᐋᖅᑭᒃᑕᐅᓲᑦ ᐊᑐᐃᓐᓇᐅᒪᔪᑦ ᖃᓕᕋᓖᑦ ᖃᓄᐃᑦᑑᓂᖏᑦ 
ᐊᒥᓲᓂᖏᓪᓗ ᐊᒻᒪᓗ ᐱᔭᐅᔪᑦ ᐊᖏᓂᖏᑦ. ᑕᒪᐃᓐᓄᓪᓕ, ᓈᒻᒪᑦᑐᓂᑦ ᖃᐅᔨᓴᕈᓯᕐᒥᒃ ᐋᖅᑭᒃᓯᒪᔪᒥᒃ ᐱᑕᖃᙱᓐᓂᖏᓐᓄᑦ ᐊᒻᒪᓗ 
ᓇᓚᐅᑦᑖᖅᑕᐅᓪᓚᑦᑖᖅᓯᒪᔪᖃᙱᓐᓂᖏᓐᓄᑦ ᖃᓕᕋᓖᑦ ᐅᑭᐅᖏᑦ ᐊᒻᒪᓗ ᐱᕈᖅᐸᓪᓕᐊᓂᖏᑦ ᓇᓚᐅᑦᑖᖅᑕᐅᓂᖏᑦ 
ᐊᑦᑐᐃᓂᖃᕐᓂᖏᓐᓄᑦ ᐃᖃᓗᒐᓱᐊᖅᑕᐅᓛᖅᑐᑦ ᓯᕗᓂᒃᓴᒥ ᐊᒥᓲᒐᔭᕐᓂᖏᓐᓂᒃ ᐊᒃᓱᕈᕈᑕᐅᓲᖑᕗᖅ. 

ᐅᔾᔨᖅᓱᑦᑎᐊᕐᓗᓂ ᐱᓕᕆᐊᖃᕆᐊᕐᓂᖅ 
 

ᐅᔾᔨᖅᓱᑦᑎᐊᕐᓗᓂ ᐱᓕᕆᐊᖃᕆᐊᕐᓂᖅ ᐊᐅᓚᑦᑎᓂᕐᒥᒃ ᐃᖃᓗᓕᕆᓂᐅᔪᒧᑦ, ᐊᔾᔨᖃᕐᓗᑎᑦ ᐃᓗᓕᖏᑦ ᐋᖅᑭᒃᑕᐅᓯᒪᔪᑦ ᐃᖃᓗᓕᕆᔨᒃᑯᑦ 
ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒧᑦ ᐃᓱᒪᓕᐅᕈᑎᒃᓴᖏᑕ ᑐᙵᕕᖏᑦ ᐊᑐᓕᖅᑎᑕᐅᓂᖏᓐᓂᒃ ᐅᔾᔨᖅᓱᑦᑎᐊᕐᓗᓂ 
ᐱᓕᕆᐊᖃᕆᐊᕐᓂᕐᒥᒃ ᐊᑐᖅᑕᐆᓲᖑᕗᖅ. ᓯᕗᓪᓕᐅᑎᑕᐅᓲᖅ ᐅᐊᑦᑎᔭᐅᓗᑎᑦ ᐊᒥᓲᓂᖏᑦ ᐊᒻᒪᓗ ᐋᖅᑮᓗᑎᑦ ᑐᑭᓯᒋᐊᕈᑎᖏᑦ ᖃᖓᒃᑯᑦ 
ᓄᐊᑕᐅᓐᓂᕐᒪᖔᑕ ᑐᑭᓯᒋᐊᕈᑏᑦ ᐃᑲᔪᖅᑐᖅᑕᐅᖁᓪᓗᒍ ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑎᒋᔭᐅᓂᐊᖅᑐᑦ. ᐅᐊᑦᑎᔭᐅᓪᓗᑎᓪᓗ ᖃᑦᑎᐅᓂᖏᑦ 
ᖃᓕᕋᓖᑦ ᖃᑦᑎᐅᓂᖏᓐᓂᓪᓗ ᖃᐅᔨᓴᖅᑕᐅᓂᒃᑯᑦ ᓇᓗᖅᑯᑎᔭᐅᔪᑦ ᖃᐅᔨᔭᐅᓲᑦ ᒪᓕᑦᑕᐅᔭᕆᐊᓕᓐᓂᒃ ᐅᖃᖅᓯᒪᔪᓂᒃ ᒪᓕᑦᑐᑎᑦ, ᐊᒻᒪᓗ 
ᐱᓕᕆᔨᒻᒪᕆᐅᖃᑎᒋᔭᐅᔪᑦ ᕿᒥᕐᕈᔭᐅᓪᓗᑎᑦ ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖃᕐᕕᖓᓂᒃ 
ᖃᐅᔨᓴᖅᑎᒻᒪᕇᑦ ᑲᑎᒪᔨᖏᑕ ᐊᐅᓚᓂᐅᔪᓂᑦ ᐊᑐᓲᕆᔭᖏᑦ ᐊᑐᖅᑕᐅᓪᓗᑎᑦ. 
 

3.  ᐱᕙᓪᓕᐊᔪᓕᕆᓂᖅ, ᐃᓅᓯᖃᑦᑎᐊᕐᓂᖅ ᐊᒻᒪᓗ ᐃᓕᖅᑯᓯᑉ ᐱᒻᒪᕆᐅᓂᖓ ᐃᖃᓗᓕᕆᓂᕐᒥ  
 

 
ᐊᕕᑦᑐᖅᓯᒪᓂᒃᑲᓐᓂᖓ 0 ᐃᒪᐃᑦ ᖃᓕᕋᓕᓐᓂᐊᕐᓂᕐᒥᒃ ᐱᒻᒪᕆᐅᔪᒥᒃ ᐃᓚᒋᐊᖅᓯᓯᒪᔪᖅ ᐱᕙᓪᓕᐊᓂᕐᒧᑦ 
ᑮᓇᐅᔭᖅᑖᑎᑦᑎᓂᖅᓴᐅᓲᖑᓪᓗᓂ ᐅᑭᐅᖅᑕᖅᑐᑉ ᓄᓇᓕᖏᓐᓄᑦ. ᓄᓈᖅᑕᐅᓯᒪᔪᑦ ᐊᑭᖏᑦ ᓄᓇᕗᒻᒥ ᑮᓇᐅᔭᓕᐅᕋᓱᐊᖅᑎᓄᑦ 
2011-2017−ᖑᑎᓪᓗᒍ ᐃᒪᓐᓇᐅᓚᐅᖅᓯᒪᔪᖅ $90 ᒥᓕᐊᓐ ᐊᕐᕌᒍᒧᑦ. ᐃᖃᓗᓕᕆᓂᖅ ᐃᓱᒪᒋᔭᐅᒻᒥᔪᖅ 
ᑮᓇᐅᔭᓕᐅᕈᑎᑦᑎᐊᕙᐅᓛᖑᓂᖓᓂᒃ ᑲᓇᑕᑉ ᑲᓇᓐᓇᖓᑕ ᐃᒪᖓᓂ ᐃᖅᑲᕐᒥᐅᑦ ᐃᖃᓗᒐᓱᐊᖅᑕᐅᕙᑦᑐᓂᑦ ᐊᖏᓛᑦ ᖃᓕᕋᓖᑦ 
ᑕᒪᓐᓂ ᐃᖃᓗᒃᑕᐅᔪᓐᓇᖅᑐᑦ ᐅᖁᒪᐃᓐᓂᖏᑦ ᐃᓱᒪᓕᐅᕈᑕᐅᓯᒪᔪᑦ ᑲᓇᑕᑉ ᐃᒪᖁᑎᖏᓐᓂ ᐃᖃᓗᒐᓱᐊᖅᑕᐅᔪᓐᓇᖅᑐᑎᑦ. 

ᐊᕕᑦᑐᖅᓯᒪᓂᒃᑲᓐᓂᖓᓂᒃ 0A, 2011-2017−ᖑᑎᓪᓗᒍ, ᖃᓕᕋᓖᑦ ᓄᓈᖅᑕᐅᔪᑦ ᐃᒪᓐᓇᐅᓚᐅᖅᐳᑦ 7,252t ᑕᓐᔅ ᐅᖁᒪᐃᓐᓂᖏᑦ 
ᐃᒪᓐᓇᐸᓗᒃ ᓄᓈᖅᑕᐅᔪᑦ ᐊᑭᖃᓕᖅᑐᑎᑦ $47 ᒥᓕᐊᓐ. ᐊᕕᑦᑐᖅᓯᒪᓂᒃᑲᓐᓂᖓ 0B, 2011-2017−ᖑᑎᓪᓗᒍ, ᖃᓕᕋᓖᑦ 
ᓄᓈᖅᑕᐅᔪᑦ ᐃᒪᓐᓇᐅᓚᐅᖅᐳᑦ 7,041t ᑕᓐᔅ ᐅᖁᒪᐃᓐᓂᖏᑦ ᐃᒪᓐᓇᐸᓗᒃ ᓄᓈᖅᑕᐅᔪᑦ ᐊᑭᖃᓕᖅᑐᑎᑦ $43 ᒥᓕᐊᓐ. 

ᐊᒥᓱᑦ ᐊᑑᑎᓖᑦ ᐱᕙᓪᓕᐊᓂᕐᒧᑦ ᓇᓗᓇᐃᒃᑯᑕᖏᑦ ᖃᐅᔨᓴᖅᑕᐅᕗᑦ ᐱᓕᕆᐊᖃᕐᓂᖅᓴᐅᒍᒪᓪᓗᑎᑦ ᐊᓯᔾᔨᖅᐸᓪᓕᐊᕋᑖᖅᑐᑦ 
ᐊᕐᕌᒎᕋᑖᖅᑐᓂᑦ. ᐊᑐᖅᑕᐅᕙᓪᓕᐊᓂᖅᑐᑦ ᑖᒃᑯᓇᓂ ᐊᔾᔨᖐᙱᓐᓂᐅᓕᖅᑐᓂ ᓇᓗᓇᐃᔭᐃᔪᑦ ᐃᓚᖓᒍᑦ ᐅᓪᓗᒥᐅᔪᖅ 
ᐱᕙᓪᓕᐊᓂᕐᒧᑦ ᒪᑭᒪᔪᓐᓇᕐᓂᖓ ᖃᓕᕋᓕᓐᓂᐊᕐᓂᖅ. ᑕᐅᖅᓰᓂᕐᒧᑦ ᐊᑭᖏᑦ ᐊᒻᒪᓗ ᐊᑭᑦᑐᐸᓪᓕᐊᓕᕐᓂᖏᑦ ᓴᓇᓗᓂ 
ᖃᑭᒍᑎᒃᓴᓕᐅᕌᓗᓗᐊᕐᓇᙱᔾᔪᑕᐅᓯᒪᓕᖅᑐᓂᓗ ᐊᕐᕌᒎᕋᑖᖅᑐᓂᑦ. 

ᐊᕙᑎᒥ ᑲᒪᑦᓯᐊᓂᕐᒧᑦ ᓇᓗᓇᐃᒃᑯᑕᖃᕐᓂᖅ ᐃᖃᓗᓕᕆᓂᕐᒥᒃ ᓄᓇᕐᔪᐊᕐᒥ ᓇᓗᓇᐃᒃᑯᓯᖅᑖᕐᕕᐅᓲᕐᒥ ᑎᒥᐅᔪᓂᑦ, ᐊᐅᓚᑕᐅᓂᖏᑦ 
ᐊᔭᐅᕈᑕᐅᓗᐊᓕᖅᑐᑦ ᓂᐅᕕᕐᕕᖃᐅᖅᑐᓄᑦ ᓂᕿᓕᕆᕙᑦᑐᓄᓪᓗ, ᐱᕙᓪᓕᐊᒍᑎᖃᖅᐸᓪᓕᐊᔪᒻᒪᕆᐅᓯᒪᓕᖅᑐᖅ ᐊᒻᒪᓗ 
ᐊᑐᖅᑕᐅᓂᖅᓴᐅᕙᓕᖅᑐᓂ. ᑕᒪᒃᑯᐊ ᓂᐅᕕᖅᐸᑦᑐᑦ ᐊᑐᖔᖃᑦᑕᕈᒪᔭᖏᑦ ᐊᑭᑖᖅᑎᑦᑎᒃᑲᓐᓂᕈᑕᐅᓲᑦ 
ᐊᑭᓖᒋᐊᖃᓕᖃᒃᑲᓐᓂᓕᖅᑐᑎᑦ ᐃᖃᓗᒐᓱᐊᖅᑏᑦ. 

4. ᐊᐅᓚᑦᑎᓂᕐᒧᑦ ᐱᔾᔪᑏᑦ 
 

4.1. ᐃᖃᓗᓕᕆᓂᕐᒧᑦ ᐱᔾᔪᑏᑦ 

ᖃᐅᔨᓴᕈᑕᐅᓯᒪᔪᑦ ᖃᐅᔨᒪᔭᐅᓂᖏᑦ − ᐊᒥᓱᑦ ᐆᒪᔪᐃᑦ ᖃᐅᔨᓴᖅᑕᐅᖃᑦᑕᕈᑎᖏᑦ ᑐᙵᕕᒋᔭᐅᓗᐊᓲᑦ ᖃᓕᕋᓖᑦ ᐊᒥᓲᓂᖏᑦ 
ᖃᐅᔨᓴᖅᑕᐅᓂᖏᓐᓂᒃ ᐊᒻᒪᓗ ᑕᒪᐃᓐᓂ ᐃᖃᓗᐃᑦ ᐃᖃᓗᒃᑕᐅᖃᑦᑕᖁᔭᐅᔪᑦ. ᑕᒪᒃᑯᐊ ᖃᐅᔨᓵᑦ ᑐᑭᓯᒋᐊᕈᑎᖃᖅᑎᑎᒻᒥᔪᑦ 
ᐆᒪᔪᐃᑦ ᖃᓄᐃᑦᑑᓂᖏᓐᓂᒃ, ᐃᖅᑲᕐᒥ ᓇᔪᒐᖏᑦ ᐊᒻᒪᓗ ᐃᒪᑉ ᖃᓄᐃᑦᑑᓂᖏᑦ. ᖃᐅᔨᖅᑕᐅᔭᕆᐊᓖᑦ ᖃᓕᕋᓕᑉ ᒥᒃᓵᓅᖓᔪᑦ 
ᓇᓗᓇᐃᔭᖅᑕᐅᖁᓪᓗᒋᑦ ᐊᒥᓲᓂᖏᑦ ᐊᕕᑦᑐᖅᓯᒪᔪᒥ ᐊᒻᒪᓗ ᑐᑭᓯᐅᒪᔭᐅᓕᕐᓗᑎᑦ ᕿᑐᕐᖏᐅᕐᓂᖏᑦ, ᐅᑭᐅᖏᑦ ᖃᐅᔨᔭᐅᓗᑎᑦ, 
ᐃᓚᔭᐅᖃᑦᑕᕐᓂᖏᑦ ᐊᒻᒪᓗ ᓅᖃᑦᑕᕐᓂᖏᑦ. ᖃᐅᔨᓴᖅᑕᐅᖃᑦᑕᐃᓐᓇᕆᐊᓖᑦ ᐊᒻᒪᓗ ᖃᐅᔨᓵᕆᔭᐅᓗᑎᑦ ᐃᑲᔪᖅᑐᖅᑕᐅᖁᓪᓗᒋᑦ 
ᐊᐅᓚᑦᑎᓂᕐᒧᑦ ᐃᓱᒪᓕᐅᕈᑎᒋᔭᐅᔭᕆᐊᓖᑦ ᐊᒻᒪᓗ ᑕᒪᒃᑯᐊ ᐊᑐᓕᖅᑭᑦᑕᐅᔪᓐᓇᖅᑐᑦ ᐸᐸᑕᐅᖁᓪᓗᒋᑦ. 

ᐊᑐᓕᖅᑎᑕᐅᓂᖏᑦ ᐅᔾᔨᖅᓱᑦᑎᐊᕆᐊᕐᔫᒥᓗᓂ ᑲᒪᒋᔭᐅᔭᕆᐊᖃᕐᓂᖏᑦ − ᐊᒥᓲᒻᒪᑕ ᖃᐅᔨᓴᖅᑕᐅᓯᒪᔪᑦ ᑐᑭᓯᒋᐊᕈᑎᖏᑦ 
ᑭᒡᓕᖃᖅᑎᑦᑎᔪᑦ ᐊᑐᖅᑕᐃᓕᒪᑎᑦᑎᔪᑦ ᑕᒪᐃᓐᓂ ᐅᖁᒪᐃᓐᓂᖏᑦ ᐃᖃᓗᐃᑦ ᐊᒻᒪᓗ ᐃᖃᓗᒐᓱᑦᑕᐅᔾᔪᑎᖏᑦ 
ᓇᓗᓇᐃᖅᑕᐅᖁᓪᓗᒋᑦ ᓇᓗᓇᐃᕈᑏᑦ ᖃᓄᐃᑦᑑᓂᖏᑦ ᐊᒻᒪᓗ ᐊᒥᓲᓂᖏᑕ ᖃᓄᐃᓕᕐᓂᖏᑦ ᐃᓚᒃᑲᓐᓂ 0 ᖃᓕᕋᓕᓐᓂᒃ. 
ᐱᓕᕆᐊᒃᓴᑦ ᐸᕐᓇᑕᐅᓯᒪᔪᑦ ᖃᐅᔨᓴᕐᓗᑎᑦ ᐊᑑᑕᐅᓂᖏᓐᓂᒃ ᐱᔪᓐᓇᐅᑎᖃᕈᑎᖏᑦ ᓈᓴᕐᓗᒋᑦ ᓇᓗᓇᐃᕈᑏᑦ ᖃᓄᐃᑦᑑᓂᖏᑦ 
ᐊᒻᒪᓗ ᑐᑭᑖᖅᑎᑕᐅᓗᑎᑦ ᐃᖃᓗᒐᓱᑦᑕᐅᕙᑦᑐᑦ ᐃᓱᒪᓕᐅᕈᑎᒋᔭᐅᓂᖏᓐᓄᑦ ᒪᓕᒐᕋᓛᑦ. 

ᐊᖏᓂᖏᑦ ᓱᑯᑦᑎᐊᓃᓐᓂᕆᓲᖏᑦ ᐃᖃᓗᒃᑕᐅᑎᓪᓗᒋᑦ − ᖃᓕᕋᓖᑦ ᐊᖏᓂᖏᑦ ᖃᓄᐃᑦᑑᓲᖑᓂᖏᑦ ᐃᖃᓗᒃᑕᐅᔭᕋᐃᒻᒪᑕ 
ᐊᔾᔨᒌᙱᓐᓂᖃᐅᓲᑦ ᒪᓕᑦᑐᒋᑦ ᐃᖃᓗᒐᓲᑏᑦ ᖃᓄᐃᑦᑑᓂᖏᑦ ᐊᑐᖅᑕᐅᔪᑦ ᐊᒻᒪᓗ ᓱᑯᑦᑎᐊᓂ ᐊᕕᑦᑐᖅᓯᒪᓂᖓᓂᒃ 
ᐱᔭᒥᓂᐅᑎᓪᓗᒋᑦ. ᐅᓪᓗᒥᐅᔪᖅ ᐊᔾᔨᒌᙱᑐᒡᒍᑕᐅᕗᑦ ᑕᒪᒃᑮᒃ ᐋᖅᑭᒃᓯᒪᔪᑦ ᐃᖃᓗᒐᓲᑏᑦ ᐊᒻᒪᓗ ᓅᖃᑦᑕᕐᓗᓂ ᐊᑐᖅᑕᐅᓲᑦ 
ᐃᖃᓗᒐᓲᑏᑦ ᐊᑐᖅᑕᐅᓲᑦ ᐃᖃᓗᓕᕆᓂᕐᒥᒃ, ᐃᖅᑲᒃᑯᑦ ᐃᖃᓗᓐᓂᖅᓴᐅᓲᑦ ᒥᑭᓂᖅᓴᓂᒃ, ᐱᕈᕇᖅᓯᒪᙱᑦᑐᓂᑦ ᐃᖃᓗᓐᓂᒃ, 
ᓄᓗᐊᓪᓕ ᐊᖏᓂᖅᓴᓂᒃ ᐃᖃᓗᓲᑦ ᐱᖃᓯᐅᑎᓪᓗᒋᑦ ᐱᕈᕇᖅᓯᒪᙱᑦᑐᑦ ᐊᒻᒪᓗ ᐱᕈᕇᖅᓯᒪᔪᑦ. ᖃᐅᔨᓴᖅᑕᐅᓯᒪᔪᑦ ᖃᓪᓗᓇᕐᔨᕐᖓᑦ 
ᖃᐅᔨᓴᐅᓯᖏᑎᒍᑦ ᑕᑯᒃᓴᐅᑎᑦᑏᓐᓇᐅᔭᙳᐊᖅᑐᑦ ᐊᒥᓲᓂᖏᑦ ᓈᒻᒪᒻᒪᑕ ᖃᑦᑏᓐᓇᕈᓗᐊᖃᑦᑕᕋᑎᑦ ᐅᕝᕙᓘᓐᓃᑦ 
ᐊᒥᓱᕈᕆᐊᕐᓂᖅᓴᐅᒻᒪᕆᐅᓱᖑᓪᓗᑎᑦ ᐆᒪᔪᖏᑦ ᐃᖃᓗᐃᑦ, ᑕᒪᒃᑯᐊ ᖃᓕᕋᓕᑦᑕᐅᔪᑦ ᐊᒻᒪᓗ ᖃᓕᕋᓕᓐᓂᐊᕈᑎᓂᒃ ᐊᑐᕐᓂᖏᑦ 
ᐊᐅᓚᓂᖃᑦᑎᐊᖅᓯᒪᔪᑦ ᐅᓪᓗᒥᒧᑦ. ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᐊᑦᑎᑦᑎᐊᖏᓐᓇᓂᐊᖅᑐᑦ ᐆᒪᔪᐃᑦ 
ᐊᒥᓲᓂᖏᓐᓂᒃ ᐅᖁᒪᐃᓐᓂᕆᓲᖏᓐᓂᓗ ᐊᒻᒪᓗ ᐊᖏᓂᖏᑦ ᓱᑯᑦᑎᐊᓃᖏᓐᓂᑦ ᒪᓕᑦᑐᒋᑦ ᖃᓕᕋᓕᑦᑕᐅᔪᑦ, ᐊᒻᒪᓗ 
ᖃᓄᐃᓕᐅᕈᑎᖃᕐᓗᑎᑦ ᑕᐃᒪᐃᒋᐊᖃᕈᑎᑦ ᖃᐅᔨᒪᓇᑦᑎᐊᖁᓪᓗᒍ ᖃᓕᕋᓖᑦ ᐊᒥᒐᖅᓯᓗᐊᕐᓂᐊᙱᒻᒪᑕ. 

ᐊᑦᑐᐃᓂᖃᖅᑎᑦᑕᐃᓕᒪᑎᑕᐅᓂᖏᑦ ᐊᓯᔾᔨᖅᓴᕋᐃᓗᐊᓲᑦ ᐃᖅᑲᖏᑦ − ᐃᖅᑲᕐᒦᓲᑦ ᐃᖃᓗᒐᓲᑏᑦ ᐊᑐᖅᑕᐅᓲᑦ 
ᖃᓕᕋᓕᓐᓂᐊᑎᓪᓗᒋᑦ ᐊᒻᒪᓗ ᑕᒪᒃᑯᐊ ᖃᓕᕋᓕᓐᓂᐊᕈᑏᑦ ᖃᐅᔨᒪᔭᐅᕗᑦ ᐊᑦᑐᐃᓂᖃᓲᖑᓂᖏᓐᓂᑦ ᐃᖅᑲᕐᒥ ᐆᒪᔪᕐᓄᑦ 
ᓇᔪᒐᕆᔭᐅᔪᓄᑦ, ᐃᖃᓗᐃᑦ ᐊᔾᔨᒌᑦᑐᒡᒍᑏᑦ ᑲᑎᙵᐅᕐᓂᖏᓐᓂᒃ, ᐊᒻᒪᓗ ᐆᒪᔪᕐᓂᒃ. 
ᐊᑐᓕᖅᑎᑕᐅᔭᕆᐊᖃᒃᑲᓐᓂᕆᐊᖃᕋᔭᖅᑐᒃᓴᐅᕗᖅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᑐᐊᒐᖏᑦ 
ᐊᐅᓚᑦᑎᓂᖏᓐᓂᒃ ᐊᑦᑐᐃᓂᖃᕈᑎᖏᑦ ᐃᖃᓗᒐᓱᑦᑐᖃᖅᑎᓪᓗᒍ ᐊᓯᔾᔨᖅᓴᕋᐃᑦᑐᓂᑦ ᐃᖅᑲᕐᓂᒃ ᐊᕕᑦᑐᖅᓯᒪᓂᒃᑲᓐᓂᖓᓂᒃ 
0−ᒦᑦᑐᓂᒃ ᖃᓕᕋᓕᓐᓂᒃ. 

ᐊᓯᖏᑦ ᐃᖃᓗᒃᑕᐅᖔᖅᑐᑦ ᐱᓪᓗᒋᑦ ᐊᐅᓚᑦᑎᓂᖅ − ᐱᐅᓯᕚᓪᓕᕆᐊᓕᓪᓚᕇᑦ ᐊᓯᖏᓐᓂᒃ ᐃᖃᓗᖔᖅᑕᐅᓲᑦ ᑲᒪᒋᔭᐅᓂᖏᓐᓂᒃ, 
ᐱᖃᓯᐅᑎᓪᓗᒋᑦ ᐅᓂᒃᑲᐅᓯᕆᔭᐅᔭᕆᐊᖃᕐᓂᖏᑦ ᐱᔭᐅᔪᑦ ᓴᒃᑯᑕᐅᔪᓪᓗ ᐃᖃᓗᒐᓱᑦᑕᐅᙱᑦᑐᑦ ᐱᔭᐅᔭᕋᐃᒻᒪᑕ ᐃᖃᓗᐃᑦ 
ᐊᒻᒪᓗᑦᑕᐅᖅ ᓱᖅᑯᐃᓇᖅᑐᓂᒃ ᐊᔾᔨᒌᔾᔫᒥᔪᓂᑦ ᑐᑭᓯᒋᐊᕈᑎᖃᕐᓗᑎᑦ ᑕᒪᐃᓐᓂ ᐃᓚᖓᒃᑲᓐᓂᖓᓂᒃ 0 ᖃᓕᕋᓖᑦ 
ᐊᐅᓚᑕᐅᓂᖏᓐᓄᑦ ᑎᑎᖅᑲᖏᑦ. ᐊᐅᓚᓂᖃᑦᑎᐊᑐᒃᑯᑦ ᐋᖅᑭᒍᑎᑕᖃᕆᐊᓕᒃ ᐃᖃᓗᒃᑕᐅᖔᖅᑐᓄᑦ ᐊᓯᖏᓐᓄᑦ ᐱᔾᔪᑎᒋᔭᐅᓲᑦ 
ᐋᖅᑭᓱᖅᑕᐅᓗᑎᑦ ᐱᓕᕆᖃᑎᒋᔭᐅᓗᑎᑦ ᐃᖃᓗᒐᓱᐊᖅᑏᑦ. 

ᐅᓂᒃᑲᐅᓯᖃᕐᓂᖅ − ᐱᔾᔪᑎᖃᐅᕐᒪᑕ ᐱᑦᑎᐊᖅᓯᒪᓂᖏᓐᓂᒃ ᑐᑭᓯᒋᐊᕈᑏᑦ ᐅᓂᒃᑲᐅᑕᐅᓲᑦ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᖃᓯᐅᑎᓪᓗᒋᑦ ᓴᒃᑯᑕᐅᓂᖏᑦ ᐊᖏᓂᖏᑦ, ᐊᓯᖏᑦ ᐆᒪᔪᐃᑦ ᐱᔭᐅᖔᓲᑦ ᐊᖏᓂᖏᑦ, ᓄᓈᖅᑕᐅᔪᑦ, 
ᐊᓯᖏᓪᓗ. ᖃᖓᒃᑯᑦ ᐅᓂᒃᑲᐅᓯᖃᕐᓂᖏᑦ ᐱᔾᔪᑕᐅᒋᕗᑦ ᐃᓚᖏᓐᓂᒃ. ᑕᒪᓐᓇ ᑐᑭᓯᒋᐊᕈᑎᖓ ᐊᑐᖅᑕᐅᓲᖅ ᐅᐊᑦᑎᔭᐅᓪᓗᑎᑦ 
ᑰᑕᖏᑦ ᐊᒻᒪᓗ ᐊᐅᓚᓂᖃᕐᓂᖏᓐᓂᒃ ᐊᐅᓚᑦᑎᒍᑎᒃᓴᐅᔪᑦ. ᐱᒻᒪᕆᐅᒋᕗᑦ ᑕᑯᒃᓴᐅᑎᑦᑎᓗᓂ ᐊᒥᒐᖅᓯᓗᐊᕐᔭᐃᕐᓗᑎᑦ 
ᐃᖃᓗᒐᓱᐊᖃᑦᑕᕆᐊᖃᕐᓂᖏᓐᓂᒃ ᐊᒻᒪᓗ ᐃᖃᓗᒃᑕᐅᔪᑦ ᐱᖁᔭᕐᓂᒃ ᒪᓕᒻᒪᑕ, ᐅᓂᒃᑲᐅᑕᐅᖃᑦᑕᕐᓗᑎᑦ ᐊᒻᒪᓗ ᐊᑐᐊᒐᕋᓛᖅᑎᒍᑦ 
ᑲᒪᒋᔭᐅᓗᑎᑦ. ᐱᓇᓱᐊᕆᐊᖃᖅᑐᑦ ᑕᒪᐃᓐᓂ ᓚᐃᓴᓐᓯᖃᖅᑑᔪᓄᑦ ᑭᖑᕙᙱᑦᑐᒃᑯᑦ, ᐱᑦᑎᐊᖅᓯᒪᔪᒃᑯᑦ ᐱᔭᕇᖅᓯᒪᔪᒃᑯᓪᓗ 
ᑐᑭᓯᒋᐊᖅᑎᑦᑎᖃᑦᑕᕐᓗᑎᑦ ᓇᓗᓇᐃᔭᖅᓯᒪᓂᖏᑦ ᓚᐃᓴᓐᓯᖃᕈᓐᓇᓂᕐᒧᑦ ᖃᓄᐃᓕᐅᕆᐊᖃᕐᓂᖏᑦ ᒪᓕᓪᓗᒋᑦ. ᐃᖃᓗᓕᕆᔨᒃᑯᑦ 
ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ ᐃᖃᓗᓕᕆᕙᑦᑐᓂᒃ ᐊᒻᒪᓗ, ᑕᐃᒪᐃᒋᐊᖃᖅᑎᓪᓗᑎᑦ, 
ᓄᓇᕐᔪᐊᕐᒥᐅᑕᐅᖃᑎᒋᔭᐅᔪᑦ ᐱᓕᕆᖃᑎᒋᔭᐅᖃᑦᑕᕐᓗᑎᑦ ᐱᐅᓯᕚᓪᓕᖁᓪᓗᒍ ᐅᓂᒃᑲᐅᓯᖃᕆᐊᖃᕐᓂᖏᑦ ᖃᓕᕋᓖᑦ ᐱᓪᓗᒋᑦ. 

ᐃᖃᓗᓕᕆᓂᕐᒥᒃ ᐅᐊᑦᑎᓂᖅ − ᐅᐊᑦᑎᔭᐅᓲᑦ ᐃᖃᓗᒐᓱᐊᖅᑎᓄᑦ, ᓯᓚᑖᓃᑦᑐᑦ ᑕᕆᐅᕐᒦᑦᑐᑦ ᑕᐅᑐᑦᑏᑦ ᑎᒃᑯᐊᖅᑕᐅᓯᒪᔪᑦ 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
ᐃᖅᑲᓇᐃᔭᖅᑎᖏᑦ. ᐊᔾᔨᒌᙱᑦᑐᑦ ᐃᑲᔫᑏᑦ ᐊᒻᒪᓗ ᐱᐅᓛᑦ ᐃᓕᖅᑯᓯᕆᔭᐅᔪᑦ ᐊᑐᖅᑕᐅᓲᑦ ᐃᖃᓗᓕᕆᓂᖅ 
ᐅᐊᑦᑎᔭᐅᔭᕆᐊᖃᕐᓂᖏᓐᓂᒃ. ᓄᑖᑦ ᑲᒪᒋᔭᖃᕆᐊᕈᑏᑦ ᐊᒻᒪᓗ ᖃᕋᓴᐅᔭᓕᕆᔾᔪᑏᑦ ᐃᓕᖅᑯᓯᕆᔭᐅᓲᓪᓗ 
ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓖᑦ ᐊᑐᖅᑕᐅᓂᐊᕐᓂᕐᒥᓂᒃ ᐊᒻᒪᓗ ᖃᐅᔨᓴᖅᑕᐅᓗᑎᑦ. ᐱᓕᕆᖃᑎᒋᔭᐅᓗᑎᑦ ᐃᖃᓗᓕᕆᖃᑕᐅᕙᑦᑐᑦ, 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᕐᓂᐊᖅᑐᑦ ᐊᑦᑕᕐᓇᕈᑎᒃᓴᖏᓐᓂᒃ ᐊᒻᒪᓗ 
ᐊᐅᓚᑕᐅᔭᕆᐊᖃᕈᑎᖏᓐᓂᒃ ᐃᖃᓗᓕᕆᓂᑉ, ᕿᒥᕐᕈᔭᐅᓗᓂ ᐊᐅᓚᓂᖃᕐᓂᖏᑦ ᐅᓪᓗᒥᐅᔪᖅ ᐃᖃᓗᓕᕆᓂᕐᒧᑦ ᐅᐊᑦᑎᔾᔪᑏᑦ 
ᐊᒻᒪᓗ ᐅᓂᒃᑳᓕᐅᕐᓂᕐᒧᑦ ᐱᓕᕆᐊᖅ, ᐊᒻᒪᓗ ᐊᓯᔾᔩᔭᕆᐊᓖᑦ ᐊᓯᔾᔩᔭᕆᐊᖃᓕᕋᐃᒻᒪᑕ ᐃᑲᔪᖅᑕᐅᖁᓪᓗᒍ 
ᐊᒥᒐᖅᓯᓗᐊᕐᔭᐃᕐᓇᓂᒃᑯᑦ ᐃᖃᓗᒐᓱᐊᕈᓯᐅᓲᑦ. 

ᐃᖃᓗᓕᕆᓂᖅ ᐅᓪᓗᒥᓕᓴᕈᖅᑎᑕᐅᓗᓂ − ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᑐᓕᖅᑎᑦᑏᓐᓇᐅᔭᖅᑐᑦ 
ᐊᒥᓱᓂᑦ ᐊᓯᔾᔨᕐᓂᐅᔪᓂᒃ ᐅᓪᓗᒥᒨᖓᓕᖅᑎᑕᐅᓕᖁᓪᓗᒋᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᖏᑦ ᖃᐅᔨᒪᓇᑦᑎᐊᖁᓪᓗᒍ ᑲᓇᑕᒥ 
ᐃᖃᓗᓕᕆᓂᖓ ᐊᒥᒐᖅᓯᓗᐊᕐᓇᙱᑦᑐᒥᒃ ᖃᓄᐃᓕᐅᕈᑎᒋᔭᐅᖃᑦᑕᕐᓂᐊᕋᒥᒃ, ᐱᕈᖅᐸᓪᓕᐊᑎᑦᑎᓗᓂ ᐊᒻᒪᓗ 
ᐊᑭᑦᑐᕋᐅᑕᐅᔪᓐᓇᕐᓗᓂ ᑮᓇᐅᔭᓕᐅᕋᓱᐊᕐᓂᒃᑯᑦ ᐊᕐᕌᒎᓂᐊᖅᑐᓂᑦ. 

ᒪᓕᓐᓂᖅ − ᐸᐸᑦᑎᔨᒃᑯᑦ ᐊᒻᒪᓗ ᓴᐳᔾᔨᔨᒃᑯᑦ (C&P) ᐋᖅᑭᒃᓱᐃᔪᑦ ᐊᑦᑕᓇᖅᑐᒨᕈᓐᓇᕐᓂᖏᑕ ᑐᙵᕕᓕᓐᓂᒃ 
ᐊᑐᓕᖅᑎᑕᐅᓂᒃᓴᖏᓐᓄᑦ ᐸᕐᓇᐅᑎᒥᒃ ᓇᓗᓇᐃᖅᓯᑦᑎᐊᕈᓐᓇᖁᓪᓗᒋᑦ ᐱᒻᒪᕆᐅᓛᖑᔪᑦ ᒪᓕᓪᓗᓂ 
ᐊᑦᑕᕐᓇᕈᑎᒃᓴᖏᑦ/ᐱᔾᔪᑎᒃᓴᕆᒐᔭᖅᑕᖏᑦ ᐃᖃᓗᓕᕆᓂᕐᒧᑦ. ᐸᐸᑦᑎᔨᒃᑯᑦ ᐊᒻᒪᓗ ᓴᐳᔾᔨᔨᒃᑯᑦ ᐃᖅᑲᓇᐃᔭᖃᑎᖃᐃᓐᓇᖅᐳᑦ 
ᑭᒡᒐᖅᑐᐃᔨᓂᒃ ᐃᖃᓗᒐᓱᐊᖅᑎᐅᕙᑦᑐᓂᑦ ᐊᒻᒪᓗᑦᑕᐅᖅ ᐅᒥᐊᕐᔪᐊᕐᒥ ᑲᐱᑕᐃᖑᔪᓂᑦ ᑲᒪᒋᔭᐅᖁᓪᓗᒋᑦ ᒪᓕᑦᑕᐅᔭᕆᐊᓖᑦ 
ᐱᔾᔪᑕᐅᓲᑦ. 

ᐱᓕᕆᑦᑎᐊᓕᕋᓗᐊᕐᒪᖔᑦ ᕿᒥᕐᕈᔭᐅᓂᖏᑦ − ᐱᕙᓪᓕᐊᓂᖃᕐᓂᖏᑦ ᑎᑭᑦᑎᓗᑎᑦ ᕿᓚᒥᐅᔪᒃᑯᑦ ᑎᑭᑕᐅᓇᓱᐊᖅᑐᓂᒃ 
ᐱᓇᓱᐊᒐᖏᓐᓂᒃ ᐊᒻᒪᓗ ᐊᐅᓚᓂᖃᑦᑎᐊᕐᓂᖏᑦ ᐊᑐᓕᖅᑎᑕᐅᓂᖓᑕ ᐊᐅᓚᑦᑎᓂᕐᒧᑦ ᖃᓄᐃᑦᑑᓂᖏᑦ ᓇᓗᓇᐃᖅᑕᐅᓯᒪᔪᑦ 
ᐸᕐᓇᐅᑎᒥ ᕿᒥᕐᕈᔭᐅᖃᑦᑕᓂᐊᖅᑐᑦ ᐊᕐᕌᒍᑕᒫᑦ. ᐊᑐᓕᖁᔭᐅᔪᑦ ᐱᐅᓯᕚᓪᓕᖅᑎᑕᐅᓗᑎᑦ ᐊᐅᓚᑕᐅᓂᖏᓐᓂᒃ ᐃᖃᓗᓕᕆᓂᑉ 
ᐋᖅᑭᓱᖅᑕᐅᒐᔭᖅᑐᑦ ᐊᑯᓂᐅᔪᒧᑦ ᐱᓇᓱᐊᒐᕆᔭᐅᔪᑦ ᑎᑭᑕᐅᖁᓪᓗᒍ ᐋᖅᑭᐅᒪᑎᑕᐅᖁᓪᓗᒍ ᐊᒥᒐᖅᓯᓗᐊᙱᑦᑐᒃᑯᑦ 
ᐃᖃᓗᓕᕆᓂᖅᑕᖃᖃᑦᑕᓂᐊᕐᒪᑦ. 
 

4.2. ᐆᒪᔪᐃᑦ ᓄᖑᓐᓂᐊᕋᓱᒋᔭᐅᓕᖅᑐᑦ ᐃᓱᒫᓘᑎᒋᔭᐅᔪᑦ 

ᐊᕕᑦᑐᖅᓯᒪᓂᒃᑲᓐᓂᖓ 0 ᐊᒥᓱᓂᑦ ᓄᖑᑕᐅᓯᒪᔪᓂᒃ ᐆᒪᔪᖃᖅᐸᓚᐅᖅᓯᒪᔪᑦ ᑎᑎᖅᑕᐅᓯᒪᓪᓗᑎᑦ ᒪᓕᑦᑐᒍ ᐆᒪᔪᐃᑦ 
ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐱᖁᔭᖓ, ᖃᐅᔨᓴᖅᑕᐅᓯᒪᔪᑦ ᑲᑎᒪᔨᖃᓛᓄᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᕐᓂᖏᑦ ᐆᒪᔪᐃᑦ 
ᑲᓇᑕᒥ (COSEWIC) ᐊᒻᒪᓗ ᐅᑕᖅᑭᓪᓗᑎᑦ ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐱᖁᔭᖓ ᑎᑎᖅᑕᐅᒐᔭᕐᓂᖏᓐᓂᒃ, 
ᐅᕝᕙᓘᓐᓃᑦ ᑲᒪᒋᔭᐅᔪᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖃᓗᒐᓱᕝᕕᐅᙱᑲᐃᓐᓇᕆᐊᖃᖅᑐᑎᑦ. ᑖᒃᑯᐊ 
ᐆᒪᔪᐃᑦ ᐸᐸᑕᐅᔭᕆᐊᖃᕋᓱᒋᓕᖅᑕᐅᓪᓗᑎᑦ ᐃᓱᒫᓘᑎᒋᔭᐅᔪᑦ ᐊᒥᓱᑦ ᐱᔾᔪᑎᒋᔭᐅᓪᓗᑎᑦ. ᐊᒻᒪᓗ ᑎᑎᖅᑕᐅᔭᕆᐊᖃᕐᒥᔪᑦ 
ᑲᑎᒪᔨᖏᑦ ᓄᓇᕐᔪᐊᕐᒥ ᓄᓇᓕᕐᔪᐊᑦ ᑕᐅᖅᓰᖃᑎᒌᓐᓂᖏᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐆᒪᔪᐃᑦ ᐊᒻᒪᓗ ᐱᕈᖅᑐᑦ (CITES) 
ᑲᓇᑕ ᐃᓚᒋᔭᐅᖃᑕᐅᓪᓗᓂ. 

ᐆᒪᔪᖅᑕᖃᐅᕐᒥᔪᖅ ᑕᐃᑲᓃᙱᑦᑐᑎᑦ ᓇᓕᐊᑐᐃᓐᓇᕐᓂᒃ ᖁᓛᓃᑦᑐᑦ ᑎᑎᖅᑕᐅᓯᒪᓂᖓᓂᒃ ᑭᓯᐊᓂᓕ ᐃᓱᒫᓘᑎᒋᔭᐅᓪᓗᑎᑦ. 
ᐆᑦᑑᑎᒋᓗᒍ, ᐃᖃᓗᔾᔪᐊᑦ ᐊᒻᒪᓗ ᐃᒪᕐᒥᐅᑕᐃ ᒥᑏᑦ ᓱᒃᑲᐃᑦᑐᒥᒃ ᐱᕈᖅᐸᓪᓕᐊᓲᖑᒻᒪᑕ, ᐃᓐᓇᕈᕐᓇᓵᓲᖑᓪᓗᑎᑦ, ᐊᒻᒪᓗ 
ᖃᑦᑏᓐᓇᑯᓗᓐᓂᒃ ᕿᑐᕐᖏᐅᓲᑦ ᓄᖑᓴᕋᐃᒍᓐᓇᖅᑐᑎᑦ ᐃᖃᓗᒐᓱᐊᖅᑎᓄᑦ, ᐊᒻᒪᓗ ᑕᐃᒪᐃᓐᓂᖓᓄᑦ ᐅᔾᔨᖅᓱᖅᑕᐅᒋᐊᕐᔫᒥᒋᐊᓖᑦ 
ᐊᐅᓚᑦᑎᔪᖃᕐᓂᐊᕈᓂ ᐸᐸᑦᑎᔪᖃᕆᐊᓕᒃ ᑕᒪᒃᑯᓂᖓ ᐆᒪᔪᕐᓂᒃ.  

4.3. ᑕᕆᐅᑦ ᐊᒻᒪᓗ ᓇᔪᒐᕆᔭᐅᔪᑦ ᐃᓱᒪᒃᓴᖅᓯᐅᕈᑎᒋᔭᐅᓂᖏᑦ 
 

 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᖅᑮᓯᒪᔪᑦ ᒪᓕᑦᑕᐅᔭᕆᐊᓖᑦ ᓇᓗᓇᐃᖅᑕᐅᖁᓪᓗᒋᑦ ᐊᕙᑎᖏᑦ 
ᐆᒪᔪᖏᓪᓗ ᐱᒻᒪᕆᐅᔪᑦ ᑕᕆᐅᕐᒥ (EBSAs) ᑲᓇᑕ ᑕᕆᐅᖏᓐᓂ. ᐊᕙᑎᖏᑦ ᐆᒪᔪᖏᓪᓗ ᐱᒻᒪᕆᐅᔪᑦ ᑕᕆᐅᕐᒥ 
ᐱᖁᔭᖅᑎᒎᖓᙱᑦᑐᑦ, ᑭᓯᐊᓂᓕ ᐃᓱᒪᒃᒋᔭᐅᔭᕆᐊᓖᑦ ᑕᕆᐅᑦ ᐊᑦᑕᓇᕐᔭᐃᖅᓯᒪᔭᐅᔭᕆᐊᓖᑦ ᐊᐅᓚᑕᐅᔾᔪᑎᖏᑎᒍᑦ 
ᐸᕐᓇᑕᐅᔾᔪᑎᒋᔭᐅᑎᓪᓗᒋᑦ ᐊᒻᒪᓗ ᐃᓱᒪᓕᐅᕈᑎᒋᔭᐅᓂᐊᖅᑎᓪᓗᒋᑦ. 
 
ᑲᓇᑕᒥ ᒐᕙᒪᒃᑯᑦ ᐱᓕᕆᐊᖃᕐᓂᐊᕐᓂᕋᖅᓯᒪᔪᑦ ᓱᓕ ᓴᐳᔾᔨᓗᑎᑦ 10%-ᖑᔪᓂᑦ 2020−ᕈᕈᓂ. 2017-ᒥ ᐊᒻᒪᓗ 2020−ᒥ 
ᑎᑭᑕᐅᓇᓱᐊᖅᑐᑦ ᑕᒪᐃᓐᓂ ᑕᐃᔭᐅᓲᑦ ᑲᓇᑕᒥ ᑕᕆᐅᖓ ᐸᐸᑕᐅᓇᓱᐊᕈᑎᒋᔭᐅᓂᐊᕐᓗᓂ. ᐱᓕᕆᖃᑎᒌᓐᓂᒃᑯᑦ 
ᑕᕆᐅᕐᒥᐅᑕᓂᒃ ᐱᓕᕆᐊᖃᓲᑦ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᑦ, ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᖃᕐᕕᖓᓂᒃ ᐊᕕᑦᑐᖅᓯᒪᓂᒃᑲᓐᓂᖓᓂᒃ 0 ᕼᐊᑕᓐ ᑕᕆᐅᖓᓂ, ᕿᑭᖅᑖᓘᑉ ᐃᑭᕋᓴᖓ, ᐊᒻᒪᓗ ᑎᔅᑰ ᕚᓐ 
ᐸᐸᑕᐅᕝᕕᒋᔭᖏᑦ ᒪᑐᓯᒪᔪᑦ ᐃᖅᑲᖏᑦ ᐊᑦᑐᖅᑕᐅᔭᕆᐊᖃᙱᑦᑐᑦ ᐃᖃᓗᒐᓱᐊᕐᕕᐅᔭᕆᐊᖃᕋᑎᑦ ᒪᓕᑦᑐᒍ ᐃᖃᓗᓕᕆᓂᕐᒧᑦ 
ᐱᖁᔭᖅ. ᑖᒃᑯᐊ ᑕᕆᐅᖏᑦ ᐃᑲᔪᕐᓂᖃᖅᑐᑦ ᑲᓇᑕᑉ ᑕᕆᐅᖏᑦ ᐸᐸᑕᐅᓇᓱᐊᕐᓂᖏᓐᓄᑦ.  

4.4. ᐃᖃᓗᒐᓱᐊᕈᑏᑦ ᐊᑦᑐᐃᓂᖃᓲᖑᓂᖏᑦ 
 
ᐊᖏᓂᖏᑦ ᐊᒻᒪᓗ ᐅᑭᐅᖏᑦ ᖃᓕᕋᓖᑦ ᐱᔭᐅᔪᑦ ᖃᓕᕋᓕᓐᓂᐊᖅᐸᑦᑐᓂ ᐊᕕᑦᑐᖅᓯᒪᓂᒃᑲᓐᓂᖏᓐᓂᒃ 0 ᐊᒻᒪᓗ 1 
ᐊᔾᔨᒌᙱᑐᒡᒍᑕᐅᓲᑦ ᒪᓕᑦᑐᒋᑦ ᐃᖃᓗᒐᓱᐊᕈᑏᑦ ᐊᑐᖅᑕᐅᔪᑦ. ᐱᔭᐅᓇᓱᙱᑦᑐᑦ ᐆᒪᔪᐃᑦ ᐊᒻᒪᓗ ᐊᒥᓲᓂᖏᑦ 
ᐊᔾᔨᒌᙱᓐᓂᖃᐅᓲᖑᒻᒥᔪᑦ ᒪᓕᑦᑐᒋᑦ ᖃᓄᐃᑦᑐᓂᒃ ᐊᑐᖅᑐᑦ ᐃᖃᓗᒐᓱᐊᕈᑏᑦ ᐊᒻᒪᓗ ᐊᐅᓚᑦᑎᕕᐅᔪᑦ ᓱᑯᑦᑎᐊᓃᓐᓂᖏᑦ. 
ᐊᕕᑦᑐᖅᓯᒪᓂᖓᓂᒃ 0A ᐃᖃᓗᓕᕆᕙᑦᑐᑦ ᐱᓲᖑᔪᑦ ᐱᓇᓱᐊᙱᑕᕋᓗᐊᕐᒥᓂᒃ ᐃᖃᓗᔾᔪᐊᕐᓂᒃ, ᒥᑏᑦ, ᐅᑭᐅᖅᑕᖅᑐᒥ ᒥᑏᑦ, 
ᒍᕆᓂᐊᑎᐅᕐ. ᐊᕕᑦᑐᖅᓯᒪᓂᖓᓂᒃ 0B ᐱᔭᐅᓗᐊᓲᑦ ᐃᖃᓗᔾᔪᐊᑦ, ᒥᑏᑦ, ᐊᒥᓱᑦ ᒍᕆᓂᐊᑎᐅᕐ, ᐊᐅᐸᖅᑐᑦ ᐃᖃᓗᒃ ᐊᒻᒪᓗ 
ᑭᒍᑎᓕᒃ. 
 
ᐊᒥᓲᒻᒪᑕ ᐆᒪᔪᐃᑦ ᑕᕆᐅᕐᒥᐅᑕᐃᑦ ᐳᐃᔩᑦ (ᐱᓗᐊᖅᑐᒋᑦ ᓇᑦᑏᑦ ᐊᒻᒪᓗ ᐊᕐᕖᑦ) ᑕᐃᑲᓃᓲᑦ ᐊᕕᑦᑐᖅᓯᒪᓂᒃᑲᓐᓂᖓᓂᒃ 0 
ᐃᖃᓗᒐᓱᐊᕈᑎᓄᑦ ᐊᑦᑐᖅᑕᐅᔪᓐᓇᓲᑦ. ᐃᖃᓗᒐᓱᐊᕈᑏᑦ ᐊᑦᑐᖅᑕᐅᓲᑦ ᓄᓗᐊᑦ ᐊᒻᒪᓗ ᐃᖅᑲᒃᑯᑦ ᐃᖃᓗᒐᓱᐊᕈᑏᑦ ᓄᓗᐊᓲᑦ 
ᐅᕝᕙᓘᓐᓃᑦ ᐱᔭᐅᓪᓗᑎᑦ ᐋᓐᓂᕈᑎᒋᔭᓪᓚᕆᐅᔪᓐᓇᖅᑐᑦ ᐊᒻᒪᓗ/ᐅᕝᕙᓘᓐᓃᑦ ᑐᖁᔪᓐᓇᖅᑐᑎᑦ ᐳᐃᔨᐅᔪᑦ. ᐊᒥᓱᑦ ᐊᔾᔨᒌᙱᑦᑐᑦ 
ᑕᕆᐅᕐᒥᐅᑕᐃᑦ ᑎᖕᒥᐊᑦ ᐅᓂᒃᑲᐅᓯᕆᔭᐅᓲᖑᒻᒥᔪᑦ ᐱᓇᓱᒃᑕᐅᙱᒃᑲᓗᐊᖅᑐᑎᑦ ᐆᒪᔪᖅᑕᒥᓂᑦ, ᐱᖃᓯᐅᑎᓪᓗᒋᑦ ᖃᖁᓪᓗᐃᑦ 
(ᕗᓪᒪᕋᔅ ᒐᓚᓯᐊᓕᔅ), ᓇᐅᔭᑦ (ᖃᐅᔨᒪᔭᐅᙱᑦᑐᑦ ᐆᒪᔪᐃᑦ) ᐊᒻᒪᓗ ᓴᐅᕐᕌᑦ (ᖃᐅᔨᒪᔭᐅᙱᑦᑐᑦ ᐆᒪᔪᐃᑦ). ᐃᖃᓗᒐᓱᐊᕈᑏᑦ 
ᐊᒃᖢᓈᑯᑖᕐᓂᒃ ᐊᑐᓲᑦ ᐊᑐᖅᑕᐃᓐᓇᐅᓗᐊᕆᐊᖃᕋᑎᑦ ᐃᓚᖏᑦ ᑕᐃᒪᐃᓲᖑᒻᒥᔪᑦ ᓂᕿᒃᓴᖅᓯᐅᓲᕐᓂᒃ ᐊᒥᓱᓂᒃ ᑎᖏᒥᐊᓂᑦ 
ᓲᕐᓗᒃ ᖃᖁᓪᓗᓂᒃ. ᐃᖃᓗᒐᓱᐊᖅᑐᑦ ᓄᓗᐊᕐᓄᑦ ᐅᖓᑕᐅᔨᓲᖑᒻᒥᔪᑦ ᖃᐅᔨᒪᔭᐅᔪᑦ ᖃᖁᓪᓗᐃᑦ ᓂᕿᒃᓴᖅᓯᐅᕐᕕᖏᓐᓂ 
ᐊᑐᖅᑕᐅᓲᖑᓪᓗᑎᑦ ᐃᓚᖏᓐᓂ ᓂᒋᐊᓖᓐᓂᖅᓴᐅᔪᑦ ᓄᓇᕗᒻᒥ. 
 
ᐊᔾᔨᒌᙱᑦᑐᑦ ᐃᖃᓗᒐᓱᐊᕈᑏᑦ ᐊᔾᔨᒌᙱᑦᑐᓂᒃ ᐃᖅᑲᕐᒥᐅᑕᐅᔪᓄᑦ ᐊᑦᑐᐃᓂᖃᓲᖑᒻᒥᔪᑦ. ᐊᐅᓚᑕᐅᓂᖏᓐᓄᑦ ᐱᓪᓗᒋᑦ 
ᐃᖃᓗᒐᓱᐊᕈᑏᑦ ᐋᖅᑭᓱᖅᑕᐅᓯᒪᕗᑦ ᐊᑐᐊᒐᕐᒥ ᐊᐅᓚᑦᑎᓂᕐᒧᑦ ᐊᑦᑐᐃᓂᖃᕐᓂᖏᑦ ᐃᖃᓗᒐᓱᐊᕐᓂᖅ ᐊᓯᔾᔨᖅᓴᕋᐃᑦᑐᓄᑦ 
ᐃᖅᑲᓕᓐᓄᑦ (http://www.dfo-mpo.gc.ca/fm-gp/peches-fisheries/fish-ren-peche/sff-cpd/benthi-back-fiche-
eng.htm). 
 
ᕿᒪᑦᑕᐅᓯᒪᔪᑦ, ᐊᓯᐅᔭᐅᓯᒪᔪᑦ ᐅᕝᕙᓘᓐᓃᑦ ᐃᒋᑕᐅᓯᒪᔪᑦ ᐃᖃᓗᒐᓱᐊᕈᑏᑦ (ALDFG, ᐅᕝᕙᓘᓐᓃᑦ “ᐊᓯᐅᔭᐅᓯᒪᔪᑦ 
ᐃᖃᓗᒐᓱᐊᕈᑏᑦ) ᑕᕆᐅᕐᒥ ᓱᕈᐃᓪᓚᕆᓲᑦ ᑐᖁᔾᔪᑕᐅᔪᓐᓇᓲᖑᓪᓗᑎᑦ ᐃᖃᓗᓐᓄᑦ, ᐳᐃᔨᓄᑦ ᐊᒻᒪᓗ ᐊᓯᖏᓐᓄᑦ 
ᑕᕆᐅᕐᒥᐅᑕᐃᑦ ᐆᒪᔪᖏᓐᓄᑦ, ᐊᒻᒪᓗ ᐅᒥᐊᕐᓄᑦ ᐊᑦᑕᕐᓇᕈᑕᐅᔪᓐᓇᖅᑐᓂ. 2019−ᒥ ᐅᓂᒃᑲᐅᓯᖃᕆᐊᖃᕐᓕᖏᓐᓂᒃ 
ᐊᓯᐅᔭᐅᓯᒪᔪᑦ ᐃᖃᓗᒐᓱᐊᕈᑏᑦ, ᐊᒻᒪᓗᑦᑕᐅᖅ ᐅᓂᒃᑲᐅᓯᕆᔭᐅᔭᕆᐊᖃᓕᖅᑐᑦ ᐱᔭᒥᓂᐅᓂᖏᓐᓂᒃ ᐃᖃᓗᒐᓱᐊᕈᑏᑦ 
ᐊᓯᐅᔭᐅᓯᒪᓂᕋᖅᑕᒥᓂᐅᓚᐅᖅᑎᓪᓗᒋᑦ, ᐊᑐᓕᖅᑎᑕᐅᓯᒪᕗᑦ ᑮᓇᐅᔭᓕᐅᕋᓱᐊᖅᑎᓄᑦ ᐃᖃᓗᒐᓱᑦᑎᓄᑦ. 
 

4.5. ᓄᓇᕐᔪᐊᒥ ᐱᔾᔪᑎᒋᔭᖏᑦ 
 
ᑲᓇᑕ ᐊᒥᓱᓂᑦ ᓄᓇᓕᕐᔪᐊᕐᒥ ᐱᓕᕆᐊᖃᕐᓂᐊᕐᓂᕋᖅᓯᒪᕗᑦ, ᐊᖏᕈᑎᖃᐅᖅᑐᑎᑦ ᐊᒻᒪᓗ ᐱᖁᔭᖅᑎᒍᑦ ᒪᓕᒋᐊᖃᖅᑐᑎᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᒐᓱᐊᕐᓂᕐᒨᖓᔪᓂᑦ ᐊᒻᒪᓗ ᐋᖅᑮᓯᒪᔪᑦ ᑲᓇᑕᒥ ᐊᑐᐊᒐᐅᓂᐊᖅᑐᓂᑦ ᐊᒻᒪᓗ ᐃᑲᔪᑎᒃᓴᓂᒃ 
(ᐆᑦᑑᑎᖏᓗᒋᑦ ᖃᑦᑏᓐᓇᕈᓗᐊᕐᔭᐃᖅᓯᒪᓗᑎᑦ ᐃᖃᓗᓕᕆᓂᕐᒧᑦ ᑐᙵᕕᖓ) ᐃᑲᔪᖅᑐᖅᑕᐅᖁᓪᓗᒋᑦ. ᑕᒪᒃᑯᐊ  

ᐊᑐᓕᖅᑎᑕᐅᒐᔭᖅᑐᑦ ᐊᕕᑦᑐᖅᓯᒪᓂᒃᑲᓐᓂᖓᓂᒃ 0 ᖃᓕᕋᓕᓐᓂᐊᕐᓂᓕᕆᓂᕐᒨᖓᔪᓂᒃ ᐱᕙᓪᓕᐊᒍᑎᖃᕐᓗᑎᑦ ᐊᒻᒪᓗ 
ᖃᓄᐃᓕᐅᖅᐸᓪᓕᐊᒍᑎᒋᔭᐅᓗᑎᑦ ᐊᒥᓱᓄᑦ ᐊᕐᕌᒎᓂᐊᖅᑐᓄᑦ ᒪᓕᑦᑐᒋᑦ ᓯᕗᓪᓕᐅᑎᖁᔭᒋᑦ ᐋᖅᑭᒃᑕᐅᓯᒪᔪᑦ ᐃᖃᓗᓕᕆᔨᒃᑯᑦ 
ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᓴᕆᐊᕐᕕᖃᕐᓂᖏᓐᓂᒃ ᐃᖃᓗᓕᕆᕙᑦᑐᓂᒃ ᐊᒻᒪᓗ ᐊᓯᖏᓐᓂᒃ 
ᑎᒍᒥᐊᖅᑎᐅᖃᑕᐅᔪᓂᒃ. 
 
ᐅᖃᐅᑕᐅᔭᕆᐊᖃᕐᒥᔪᑦ, ᐊᒥᓱᒻᒪᕆᐅᔪᑦ ᖃᓕᕋᓕᑦᑕᐅᔪᑦ ᑕᕝᕙᓂ ᐃᖃᓗᒐᓱᐊᕐᓂᐅᔪᒥᒃ ᓂᐅᔭᐅᓲᖑᒻᒪᑕ ᐅᖓᓯᑦᑐᓃᑦᑐᓂᒃ 
(ᓲᕐᓗᒃ ᑲᓛᖡᑦ ᓄᓈᓐᓂ). ᑲᓇᑕ ᐃᖅᑲᓇᐃᔭᖃᑎᓕᒃ ᑲᓛᖡᑦ ᓄᓈᓐᓂ ᐃᖅᑲᓇᐃᔭᖅᑎᖏᓐᓂ ᐋᖅᑮᒍᒪᓪᓗᑎᑦ 
ᐃᓕᖅᑯᓯᕆᔭᐅᖃᑦᑕᓂᐊᖅᑐᓂᑦ ᑲᑐᔾᔨᓗᑎᑦ ᐊᒻᒪᓗ ᑕᐅᖅᓰᓗᑎᑦ ᖃᓕᕋᓕᒃᑕᐅᔪᑦ ᓄᓈᖅᑕᒥᓃᑦ ᑐᑭᓯᒋᐊᕈᑎᖏᓐᓂᒃ. 

5. ᐱᓇᓱᐊᒐᕗᑦ 
 

 
ᐱᓇᓱᐊᒐᕆᔭᐅᔪᑦ ᖃᓕᕋᓕᓐᓂᐊᕐᓂᓕᕆᓂᕐᒨᖓᔪᑦ ᐃᖃᓗᒐᓱᐊᕐᓂᖅ ᐃᓗᓕᓪᓗᐊᖏᑦ ᐊᑐᓕᖅᑎᑕᐅᕙᓪᓕᐊᓗᓂ 
ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓ. ᐊᑯᓂᐅᔪᖅ ᐱᓇᓱᐊᒐᖏᑦ ᑐᑭᒧᐊᕈᑎᒋᔭᑦ ᐊᐅᓚᑕᐅᓂᖏᓐᓂᒃ ᐃᖃᓗᓕᕆᓂᖅ 
ᐊᒻᒪᓗ ᓇᓗᓇᐃᒃᑯᓯᖅᓱᖅᑕᐅᓗᑎᑦ ᐃᒪᓐᓇ: ᐊᒥᓲᓂᖏᑦ ᐸᐸᑕᐅᓂᖏᑦ, ᐊᕙᑎᖏᑦ, ᑲᑐᔾᔨᓪᓗᑎᑦ ᐸᐸᑦᑎᔪᑦ, ᒪᓕᓐᓂᖅ, ᐊᒻᒪᓗ 
ᐃᓅᓯᕐᒧᑦ, ᐃᓕᖅᑯᓯᕐᒧᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᓇᓱᐊᒐᕆᔭᐅᔪᑦ. ᐊᑐᓂ ᐊᑯᓂᐅᔪᒧᑦ ᐱᓇᓱᐊᒐᖏᑦ 
ᐃᑲᔪᖅᑐᖅᑕᐅᕗᑦ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᕿᓚᒥᐅᔪᒃᑯᑦ ᐱᓇᓱᐊᒐᕆᔭᐅᓂᐊᖅᑐᑎᒍᑦ ᑲᒪᒋᔭᐅᓗᑎᑦ ᐅᓪᓗᒥᐅᔪᖅ 
ᐊᐅᓚᑦᑎᓂᕐᒧᑦ ᐱᔾᔪᑏᑦ ᐃᖃᓗᓕᕆᓂᕐᒥ. ᐱᓇᓱᐊᒐᖏᑦ ᑎᑎᖅᑕᐅᓯᒪᔪᑦ ᑎᑎᖅᑐᒐᐅᔭᖅᓯᒪᓂᖓᓂᒃ 1 ᐋᖅᑭᓱᖅᑕᐅᓚᐅᖅᑐᑦ 
ᑐᓴᕆᐊᕐᕕᖃᖅᑐᑎᑦ ᐃᖃᓗᓕᕆᕙᑦᑐᓂᑦ, ᐊᐅᓚᑦᑎᔨᐅᖃᑎᒋᔭᐅᔪᓂᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒋᖏᓐᓂᒃ, ᐊᒻᒪᓗ ᐊᓯᖏᓐᓂᒃ 
ᑎᒍᒥᐊᖅᑎᐅᖃᑕᐅᔪᓂᒃ. 
 
ᑎᑎᖅᑐᒐᐅᔭᖅᓯᒪᓂᖓ 1: ᐊᑯᓂᐅᔪᖅ ᐊᒻᒪᓗ ᕿᓚᒥᐅᔪᒃᑯᑦ ᐱᓇᓱᐊᒐᕆᔭᐅᓂᐊᖅᑐᑦ ᐊᕕᑦᑐᖅᓯᒪᓂᒃᑲᓐᓂᖓᓄᑦ 0 ᖃᓕᕋᓕᓐᓂᐊᕐᓂᓕᕆᓂᕐᒧᑦ 
 

ᐊᑯᓂᐅᔪᖅ ᐱᓇᓱᐊᒐᕆᔭᐅᓂᐊᖅᑐᑦ ᕿᓚᒥᐅᔪᖅ ᐱᓇᓱᐊᒐᕆᔭᐅᓂᐊᖅᑐᑦ 
ᐊᒥᓲᓂᖏᑦ ᐸᐸᑕᐅᓗᑎᑦ  
ᐸᐸᑕᐅᓗᑎᑦ ᖃᓕᕋᓖᑦ ᐊᒥᓲᓂᖏᑦ ᐊᒥᒐᖅᓯᓗᐊᕐᔭᐃᖅᓯᒪᔪᒃᑯᑦ 
ᐊᑐᖃᑦᑕᕐᓗᑎᑦ ᐊᒻᒪᓗ ᐊᐅᓚᓂᖃᑦᑎᐊᖅᑐᓂᒃ ᐋᖅᑮᓗᑎᑦ 
ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᓯᕐᓂᒃ. 

 ᖃᐅᔨᒪᓂᖅᓴᐅᓕᕐᓗᑎᑦ ᖃᓕᕋᓖᑦ ᖃᓄᐃᑦᑑᓂᖏᓐᓂᒃ ᐱᕈᖅᐸᓪᓕᐊᓂᖏᑦ, 
ᐃᓐᓇᕈᖅᐸᓪᓕᐊᓂᖏᑦ, ᐋᖅᑭᒃᓯᒪᓂᖏᑦ ᐊᒻᒪᓗ ᓅᖃᑦᑕᕐᓂᖏᑦ 
ᖃᐅᔨᓴᖅᑕᐅᖏᓐᓇᕐᓗᑎᑦ. 

 ᑮᓇᐅᔭᖅᑖᕐᓗᑎᑦ ᐊᕐᕌᒍᑕᒫᑦ ᐊᒥᓱᑦ ᐆᒪᔪᐃᑦ ᖃᐅᔨᓴᖅᑕᐅᓂᖏᓐᓂᒃ 
ᐅᐊᑦᑎᔭᐅᖁᓪᓗᒋᑦ ᖃᓕᕋᓖᑦ ᐊᒥᓲᓂᖏᑦ ᐊᒻᒪᓗ ᖃᓄᐃᑦᑑᓂᖏᑦ. 

 ᐅᐊᑦᑎᔭᐅᓗᑎᑦ ᐊᖏᓂᖏᑦ ᓱᑯᑦᑎᐊᓃᑉᐸᑦᑐᑦ ᐱᔭᐅᔭᕋᐃᒻᒪᑕ ᖃᐅᔨᓴᖅᑕᐅᑎᓪᓗᑦ. 
 ᐃᖃᓗᓕᕆᖃᑦᑕᑎᑦᑎᓇᓱᐊᕐᓗᑎᑦ ᐱᐅᓛᕐᓂᒃ ᖃᓕᕋᓕᓐᓂᐊᓂᖅᓴᐅᖃᑦᑕᖁᔨᓗᑎᑦ 

ᐃᒋᑕᐅᔭᕆᐊᓖᑦ ᖃᑦᑏᓐᓇᐅᓂᖅᓴᐅᓂᐊᕐᒪᑕ. 
 

ᐅᔾᔨᖅᓱᑦᑎᐊᕐᓗᑎᑦ ᐱᓕᕆᐊᕆᐊᕐᓗᑎᑦ ᐃᖃᓗᓕᕆᓂᕐᒧᑦ 
ᐃᓱᒪᓕᐅᕈᑎᒋᔭᐅᓂᐊᖅᑐᑦ ᖃᓕᕋᓖᑦ 

 ᓇᓗᓇᓗᐊᕐᓂᖏᓐᓄᑦ ᖃᓕᕋᓖᑦ ᐊᒥᓲᓂᖏᑦ, ᐅᔾᔨᖅᓱᑦᑎᐊᕐᓗᑎᑦ 
ᖃᓄᐃᓕᐅᕈᑎᖃᕆᐊᕐᓗᑎᑦ ᐋᖅᑮᑎᓪᓗᒋᑦ ᑕᒪᐃᓐᓂ ᐃᖃᓗᒃᑕᐅᔪᓐᓇᖅᑐᑦ 
ᐅᖁᒪᐃᓐᓂᖏᑕ ᐊᒥᓲᓂᖏᑦ. 

 ᐋᖅᑭᒃᓱᐃᔪᖃᕐᓗᓂ ᐃᖃᓗᒐᓱᐊᕐᓂᕐᒧᑦ ᖃᓄᖅᑑᕈᑎᖓᓂᒃ, ᐃᓗᓕᖃᐅᕐᓗᑎᑦ 
ᐃᖃᓗᒃᑕᐅᔪᑦ ᐊᐅᓚᑦᑎᒍᑎᖏᑕ ᒪᓕᒐᕋᓛᖏᓐᓂᒃ, ᖃᓕᕋᓕᓐᓂᐊᓂᕐᒧᑦ. 

ᐊᕙᑎᖏᑦ  
ᐸᐸᑦᑎᓗᑦ ᐊᑦᑐᖅᑕᐅᓴᕋᐃᑦᑐᓂᒃ ᐃᖅᑲᓂᒃ 
ᐊᐅᓚᑦᑎᓂᖃᑦᑎᐊᑐᒃᑯᑦ ᐃᖃᓗᓕᕆᓂᕐᒥᒃ 
ᐊᐅᓚᑦᑎᔪᖃᕐᓂᖏᑎᒍᑦ. 

 ᐃᖃᓗᓕᕆᓂᕐᒧᑦ ᐃᓕᖅᑯᓯᐅᓲᑦ ᐊᑦᑐᐃᓂᖃᖅᑕᐃᓕᑎᑦᑎᔪᖃᖃᑦᑕᕐᓗᓂ ᐊᒻᒪᓗ 
ᓄᖅᑲᖓᑎᑕᐅᓗᑎᓪᓘᓐᓂᑦ ᐊᑦᑐᐃᓂᖃᕐᓂᖏᑦ ᐊᑦᑐᖅᑕᐅᓴᕋᐃᑦᑐᓄᑦ ᐃᖅᑲᕐᓂᒃ. 

 ᓇᓗᓇᐃᖅᓯᓗᑎᑦ ᓯᕗᓪᓕᐅᔾᔭᐅᖁᔭᑦ ᕿᑭᖅᑖᓘᑉ ᑕᕆᐅᖓᓂ ᐊᒻᒪᓗ ᕿᑭᖅᑖᓘᑉ 
ᑲᓛᖡᑦ ᓄᓈᓪᓗ ᐃᑭᕋᓴᖓᓂ ᓯᕗᓂᒃᓴᒥ ᐊᑦᑕᓇᖅᑐᒨᕐᓂᐊᕋᓱᒋᔭᐅᔪᑦ 
ᖃᐅᔨᓴᖅᑕᐅᓗᑎᑦ. 

ᐸᐸᑕᐅᓗᑎᑦ ᐱᔭᐅᓇᓱᙱᑦᑐᑦ ᐃᖃᓗᒃᑕᐅᔪᑦ 
ᐊᐅᓚᓂᖃᑦᑎᐊᑐᒃᑯᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᖃᕐᓂᖏᑎᒍᑦ. 

 ᐃᖃᓗᒐᓱᐊᖁᔨᖃᑦᑕᕋᓱᐊᕐᓗᑎᑦ ᐊᑦᑐᐃᓂᖃᖅᑕᐃᓕᑎᑦᑎᔪᓂᑦ 
ᐊᑦᑐᐃᓂᖃᖅᑎᑎᑎᑦᑐᓂᓪᓗ ᐱᔭᐅᓇᓱᙱᑦᑐᑦ ᐃᖃᓗᐃᑦ ᐱᔭᐅᑲᓪᓚᓐᓂᖏᓐᓂ. 

 ᖃᐅᔨᓴᕐᓗᑎᑦ ᐊᒥᓲᓂᖏᑦ ᒪᓕᑦᑐᒋᑦ ᐱᔭᐅᓇᓱᙱᑦᑐᑦ ᐃᖃᓗᐃᑦ ᐱᔭᐅᑲᓪᓚᑦᑐᑦ 
ᑭᒡᓕᖃᖅᑎᑕᐅᓗᑎᑦ ᐊᑦᑐᖅᑕᐅᓴᕋᐃᑦᑐᑦ ᐱᔭᐅᓇᓱᙱᑦᑐᑦ ᐃᖃᓗᐃᑦ ᐱᔭᐅᑲᓪᓚᑦᑐᑦ 
ᐆᒪᔪᐃᑦ (ᐆᑦᑑᑎᒋᓗᒍ ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᖃᓱᒋᔭᐅᔪᑦ ᐱᖁᔭᖓᓃᑦᑐᑦ 
ᐊᒻᒪᓗ ᖃᐅᔨᓴᖅᑕᐅᓯᒪᔪᑦ ᑲᑎᒪᔨᖃᓛᓄᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᕐᓂᖏᑦ 
ᐆᒪᔪᐃᑦ ᑲᓇᑕᒥ ᑎᑎᖅᑕᐅᓯᒪᔪᑦ ᐆᒪᔪᐃᑦ, ᕿᓗᔅᒧᕗᕋᓐᔅ). 

 ᐅᑭᐅᖅᑕᖅᑐᒥ ᑭᒍᑎᓕᓐᓄᑦ ᐊᒻᒪᓗ ᑭᒍᑎᓕᓐᓄᑦ ᓚᐃᓴᓐᓯᖃᕐᓗᑎᑦ 
ᑭᓯᐊᓂᐅᒐᔭᕐᓗᑎᑦ. ᐊᒻᒪᓗᑦᑕᐅᖅ, ᐊᑐᓕᖅᑎᑦᑎᓗᑎᑦ ᐃᖃᓗᓕᕆᓂᕐᒧᑦ 
ᐊᐅᓚᑦᑎᒍᑎᖏᓐᓂᑦ ᑐᕌᖓᔪᑦ ᐊᑐᓕᖁᔭᐅᓯᒪᔪᑦ ᑕᐃᑲᓂ 
ᐊᒥᓱᕈᕆᐊᖅᑎᑕᐅᓇᓱᐊᕐᓂᖏᑦ ᐃᖃᓗᐃᑦ ᐊᕐᓇᐅᑎᖓ ᐊᒻᒪᓗ 
ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᖓ. 

 ᐋᓐᓂᖅᑕᐃᓕᓂᖅᓴᕆᓗᒋᑦ ᐃᖃᓗᔾᔪᐊᑦ ᐅᔾᔨᕈᓱᓐᓂᖅᓴᐅᓕᖅᑎᑦᑎᓗᑎᑦ 
ᐊᑦᑕᓇᙱᑐᒃᑯᑦ ᓴᒃᑯᐃᑎᑦᑎᒍᓯᕐᓂᒃ. 

 ᑐᑭᓯᒋᐊᕈᑏᑦ ᓄᐊᑕᐅᓂᖏᑦ ᐱᐅᓯᑎᑕᐅᒋᐊᕐᓗᑎᑦ ᐊᑐᖅᑕᐅᓲᑦ ᐱᐅᓯᕚᓪᓕᖅᓯᒪᔪᒃᑯᑦ 
ᖃᐅᔨᓴᖅᑕᐅᒋᐊᕐᔫᒥᓂᐊᕐᒪᑕ ᑎᖕᒥᐊᑦ ᑕᕆᐅᕐᒥᐅᑕᐃᑦ ᐱᔭᐅᕙᓐᓂᖏᑦ ᐊᒻᒪᓗ 
ᐊᑦᑐᐃᓂᖃᕈᓐᓇᕐᓂᖏᑦ ᑖᒃᑯᓄᖓ. 

ᑲᑐᔾᔨᓗᑎᑦ ᐸᐸᑦᑎᔪᑦ  
ᐱᓕᕆᖃᑎᒌᒐᓱᐊᖃᑦᑕᕐᓗᑎᑦ, ᐃᓚᐅᖃᑕᐅᖃᑦᑕᕐᓗᑎᑦ 
ᐃᓱᒪᓕᐅᕈᑎᒋᔭᐅᔪᓂᑦ, ᐊᒻᒪᓗ ᑲᑐᔾᔨᓗᑎᑦ 
ᑲᒪᒋᔭᕆᐊᖃᕐᓂᖏᓐᓂᒃ ᖃᓕᕋᓕᓐᓂᐊᓲᓂᒃ, 
ᐊᐅᓚᑦᑎᔨᐅᖃᑎᒋᔭᐅᔪᑦ ᑲᑐᔾᔨᖃᑎᒌᓂᓪᓗ ᐱᓕᕆᖃᑎᖃᕐᓗᑎᑦ 
ᐊᓯᖏᓐᓂᓪᓗ ᐱᓕᕆᐊᖃᕈᒪᔪᓄᑦ. 

 ᖃᓕᕋᓕᓐᓂᐊᕐᓂᕐᒧᑦ ᑲᑎᒪᑎᑦᑎᖃᑦᑕᕐᓗᑎᑦ ᑎᒍᒥᐊᖅᑎᐅᖃᑕᐅᔪᓂᒃ. 
 ᐱᓕᕆᐊᖃᕐᓗᑎᑦ ᓇᓗᓇᐃᖅᑕᐅᓯᒪᔪᓂᒃ, ᖃᐅᔨᓴᕋᒃᓴᓂᒃ, ᐱᕚᓪᓕᕋᒃᓴᓂᒃ, 

ᐊᑐᕋᒃᓴᐅᔪᓂᑦ ᐊᒻᒪᓗ ᑭᖑᕙᙱᑦᑐᓂᑦ (SMART) ᐱᓇᓱᐊᒐᓕᐅᕐᓗᑎᑦ ᐊᒻᒪᓗ 
ᓇᓗᓇᐃᒃᑯᑕᓕᐅᕐᓗᑎᑦ ᑎᑭᑕᐅᓇᓱᐊᖅᑐᓂᑦ ᐋᖅᑮᓗᑎᑦ ᖃᐅᔨᓴᖅᑕᐅᖃᑦᑕᖁᓪᓗᒍ 
ᐱᕙᓪᓕᐊᓂᖏᑦ. 

 ᐊᑐᖅᑕᐅᕙᓪᓕᐊᔪᑦ ᑲᑐᔾᔭᐅᓗᑎᑦ ᑲᒪᒋᔭᐅᔭᕆᐊᖃᕐᓂᖏᑦ, ᓵᑕᐅᓯᒪᔭᕆᐊᖃᕐᓂᖏᑦ 
ᐃᓱᒪᓕᐅᕈᓐᓇᕐᓂᖏᓪᓗ ᓚᐃᓴᓐᓯᓂᑦ ᑎᒍᒥᐊᖅᑎᐅᔪᓄᑦ ᑭᒡᓕᖃᕈᑎᖃᖅᑐᑎᑦ 
ᐃᖃᓗᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᓄᓇᑖᕐᓂᕐᒧᑦ ᐊᖏᕈᑎᒥᒃ. 

ᐱᓕᕆᖃᑎᒌᓐᓂᒃᑯᑦ ᖃᐅᔨᓴᖃᑎᒌᒐᓱᐊᕐᓗᑎᑦ ᐊᐅᓚᑦᑎᓂᕐᒧᓪᓗ 
ᐱᓕᕆᐊᖃᖃᑎᖃᕋᓱᐊᖃᑦᑕᕐᓗᑎᑦ ᑲᓛᓖᑦ ᓄᓈᓐᓂᒥᐅᑦ. 

 

ᐃᑲᔪᖅᑐᐃᓗᑎᑦ ᐊᐅᓚᓂᖃᑦᑎᐊᖅᑐᒥᒃ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᖅᑕᖃᕐᓂᐊᕐᒪᑦ ᑕᑎᒋᔭᒃᓴᒃᑯᑦ, ᑭᖑᕙᙱᑦᑐᒃᑯᑦ 
ᑐᑭᓯᒋᐊᕈᑎᑕᖃᕐᓗᓂ ᐊᒻᒪᓗᐊ ᑐᕋᒃᓴᐅᔪᓂᑦ ᐃᖃᓗᓕᕆᓂᕐᒧᑦ 
ᑐᑭᓯᒋᐊᕈᑎᖃᕐᓗᑎᑦ. 

 ᐱᓗᑎᑦ ᖃᐅᔨᓴᕐᓗᑎᓪᓗ ᑐᑭᓯᒋᐊᕈᑎᓂᑦ ᑕᒪᐃᓐᓂ ᖃᓕᕋᓕᑦᑕᒥᓂᐅᔪᓂᑦ, 
ᐱᓇᓱᐊᖅᑕᒥᓂᐅᓂᖏᓐᓂᒃ, ᐊᒻᒪᓗ ᐊᓯᖏᓐᓂᑦ ᐊᕙᑎᖏᑦ 
ᖃᓄᐃᓕᐅᕈᑎᒋᔭᒥᓂᐅᑎᓪᓗᒋᑦ ᑐᑭᓯᒋᐊᕈᑎᖏᓐᓂᒃ ᐱᓗᑎᑦ. 

 ᑭᖑᕙᙱᓂᖅᓴᐅᑎᑕᐅᓗᑎᑦ ᐱᑦᑎᐊᖅᓯᒪᓂᖅᓴᐅᓕᕐᓗᑎᓪᓗ ᓴᒃᑯᑕᐅᔪᑦ 
ᓄᓈᖅᑕᐅᔪᓪᓗ ᐅᓂᒃᑲᐅᓯᕆᔭᐅᓂᖏᓐᓂᒃ ᐃᖃᓗᓕᕆᓂᕐᒧᑦ ᑕᒪᐃᓐᓂ ᐃᖃᓗᒃᑕᐅᔪᑦ 
ᓈᓴᖅᑕᐅᖃᑦᑕᓂᐊᕐᒪᑕ. 

 ᐱᐅᓯᕚᓪᓕᖅᑎᑕᐅᓗᑎᑦ ᐃᖃᓗᒃᑕᐅᒐᓱᐊᙱᑦᑐᑦ 
ᐃᖃᓗᒃᑕᐅᑲᓪᓚᖃᑦᑕᓗᐊᕐᓂᐊᕈᓐᓃᕐᒪᑕ ᓈᓴᖅᑕᐅᓗᑎᑦ ᑕᒪᐃᓐᓂ 
ᐃᖃᓗᒃᑕᐅᑲᓪᓚᑦᑐᑦ ᐱᔭᐅᓇᓱᒐᑎᑦ. 

 ᐅᓂᒃᑲᐅᓯᓕᐅᑦᑎᐊᓂᖅᓴᐅᖃᑦᑕᕐᓗᑎᑦ ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓂᖏᑦ 
ᓈᓴᖅᑕᐅᖁᓪᓗᒋᑦ ᐃᓗᒃᑕᒥᓂᐅᔪᑦ. 

 ᐋᖅᑮᓗᑎᑦ ᒪᓕᑦᑕᐅᔭᕆᐊᓕᖕᓂᒃ ᐊᔾᔨᒌᑦᑐᒡᒍᑕᓂᒃ ᐊᒻᒪᓗ ᐱᖁᔭᕐᔪᐊᓂ 
ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐃᑲᔪᖅᑐᖅᑕᐅᖁᓪᓗᒋᑦ ᖃᕋᓴᐅᔭᒃᑯᑦ 
ᑎᑎᖅᓯᕕᑕᖃᕐᓂᐊᕐᒪᑦ ᐊᑐᖅᑕᐅᓂᖅᓴᐅᖁᖃᑦᑕᕐᓗᒍᓪᓗ. 

 ᕿᒥᕐᕈᔭᐅᓗᑎᑦ ᐅᐊᑦᑎᓂᕐᒧᑦ ᐱᓕᕆᐊᖓ ᓇᓗᓇᐃᖅᑕᐅᔪᓐᓇᖁᓪᓗᒋᑦ ᐃᓚᑰᓂᖏᑦ 
ᐊᒻᒪᓗ ᐊᑦᑕᕐᓇᕈᑎᒋᓲᖏᑦ. 
 

ᐃᓅᓯᖃᑦᑎᐊᓂᖅ, ᐃᓕᖅᑯᓯᓕᕆᓂᖅ ᐊᒻᒪᓗ ᐱᕙᓪᓕᐊᓂᖅ  
ᐊᑭᑦᑐᕋᐅᑎᑦᑎᓇᓱᐊᕐᓗᑎᑦ ᐊᒻᒪᓗ ᑮᓇᐅᔭᓕᐅᕈᓐᓇᑦᑎᐊᕐᓗᑎᑦ 
ᐃᖃᓗᓕᕆᓂᖅ ᐊᑭᑐᓛᕆᑎᑕᐅᔪᓐᓇᕐᓂᖏᑦ ᒪᓕᓪᓗᒋᑦ 
ᐃᖃᓗᓕᕆᓂᕐᒥᒃ ᐊᒻᒪᓗ ᐱᕙᓪᓕᐊᓂᖅ ᐱᕈᖅᐸᓪᓕᐊᑎᓪᓗᒍ, 
ᖃᐅᔨᒪᑦᑎᐊᓯᓐᓈᑦ ᐊᒥᓲᓂᖏᑦ ᖃᓄᐃᓐᓂᐊᙱᒻᒪᑕ ᐊᒻᒪᓗ 
ᐊᒥᓲᓗᑎᑦ ᓯᕗᓂᒃᓴᒥ ᐊᑐᖅᑕᐅᒍᓐᓇᓛᖁᓪᓗᒋᑦ. 

 ᐃᑲᔪᖅᑐᐃᓗᑎᑦ ᖃᓄᐃᑦᑕᐃᓕᒪᓂᖓᓂᒃ ᓴᓂᕐᕙᖅᑕᐅᓗᑎᑦ ᑰᑕᖏᑦ ᐊᒻᒪᓗ 
ᐊᐅᓚᓂᖃᑦᑎᐊᑐᒃᑯᑦ ᐊᐅᓚᑎᑦᑎᓗᑎᑦ (ᒪᓕᑦᑐᒋᑦ 4-ᖓᓐᓂ ᑎᑎᕋᖅᓯᒪᔭᖏᑦ). 

 ᐃᖅᑲᓇᐃᔭᖃᑎᒋᓗᒋᑦ ᑎᒍᒥᐊᖅᑎᐅᖃᑕᐅᔪᑦ ᐱᐅᓯᕚᓪᓕᕐᓂᐊᕐᒪᑦ ᐊᐅᓚᑦᑎᓂᖅ 
ᐊᕕᑦᑐᖅᓯᒪᓂᒃᑲᓐᓂᖓᓂᒃ 0B ᐊᑭᑦᑐᕋᐅᑎᔪᑦ ᐋᖅᑭᒃᓯᒪᔪᓂᑦ 
ᐃᖃᓗᒐᓱᐊᕈᑎᖃᖅᑐᓄᑦ ᐱᖃᓯᐅᑎᓗᒋᑦ ᓅᒋᐊᕐᓗᑎᑦ ᑲᑐᔾᔨᓗᑎᑦ 
ᐱᓕᕆᐊᕆᐊᕈᓐᓇᕐᓂᐅᔪᖅ ᐃᖃᓗᒐᓱᐊᖃᑦᑕᓕᕐᓗᑎᑦ. 

 ᐃᑲᔪᖅᑐᐃᓗᑎᑦ ᐊᒥᓱᖁᕆᐊᖅᓯᒪᔪᑦ ᓂᐅᕕᕈᓐᓇᕋᔭᖅᑐᑦ ᐱᓕᕆᐊᖃᕈᑎᒋᔭᐅᓗᑎᑦ 
ᓲᕐᓗᒃ ᐊᕙᑎᒥ ᑲᒪᑦᑎᐊᖅᑐᑎᑦ ᐃᖃᓗᒃᑕᒥᓂᐅᔪᑦ ᓇᓗᓇᐃᒃᑯᑕᖅᑖᕐᓂᖏᑦ. 

 ᐃᓱᒪᒋᔭᐅᒋᐊᖏᓐᓇᕐᓗᑎᑦ ᓄᓇᑖᕐᓂᕐᒧᑦ ᐊᖏᕈᑎᐅᔪᑦ ᐊᒻᒪᓗ ᑲᓇᑕᑉ ᒐᕙᒪᖏᑦ 
ᖃᓄᖅᑑᕈᑎᖏᑕ ᐊᒻᒪᓗ ᐊᑐᐊᒐᖏᑦ ᐃᖃᓗᒐᓱᐊᕈᓐᓇᑎᑦᑎᓂᐊᕈᑎᑦ 
ᓴᓂᕐᕙᐃᓂᐊᕈᑎᓪᓗ ᑰᑕᓂᒃ ᐃᓱᒪᓕᐅᕐᓗᑎᑦ. 

ᒪᓕᓐᓂᖅ  
ᐃᑲᔪᖅᑐᐃᓗᑎᑦ ᐊᐅᓚᓂᖃᑦᑎᐊᖅᑐᒥᒃ ᐃᖃᓗᓕᕆᓂᕐᒧᑦ 
ᐊᐅᓚᑦᑎᓂᕐᒥᒃ ᒪᓕᑦᑕᐅᔭᕆᐊᓖᑦ ᐊᑐᖅᑕᐅᔭᕆᐊᓕᖏᑕ 
ᐱᓕᕆᐊᖓᑎᒍᑦ. 

 ᐊᑦᑕᕐᓇᕈᑎᒃᓴᖏᑦ ᖃᐅᔨᓴᖅᑕᐅᓗᑎᑦ ᒪᓕᑦᑕᐅᔭᕆᐊᓖᑦ ᐱᔾᔪᑎᒋᔭᐅᓲᑦ 
ᖃᐅᔨᔭᐅᓂᐊᕐᒪᑕ. 

 ᐋᖅᑭᒃᓱᐃᓗᑎᑦ ᐊᒻᒪᓗ ᐊᑐᓕᖅᑎᑦᑎᓗᑎᑦ ᒪᓕᑦᑕᐅᔭᕆᐊᓖᑦ ᖃᓄᖅᑑᕈᑎᖏᓐᓂᒃ 
ᑲᒪᒋᔭᐅᖁᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᒪᓕᑦᑕᐅᔭᕆᐊᓖᑦ ᐊᑦᑕᕐᓇᕈᑎᖏᑦ 
ᐃᖃᓗᓕᕆᓂᕐᒧᑦ. 

 ᖃᐅᔨᓴᖅᑐᖃᕐᓗᑎᑦ ᓂᕈᐊᖅᑕᐅᓯᒪᔪᓂᑦ ᑕᕆᐅᕐᒥ ᐃᖃᓗᓕᕆᕙᑦᑐᓂᒃ 
ᖃᐅᔨᓴᖃᑦᑕᓂᐊᖅᑐᓂᑦ/ᐅᐊᑦᑎᖃᑦᑕᓂᐊᖅᑐᓂᑦ. 

 ᓂᕈᐊᖅᑕᐅᓯᒪᔪᓂᑦ ᖃᖓᑕᓲᒃᑯᑦ ᖃᐅᔨᓴᕐᕕᐅᖃᑦᑕᕐᓗᑎᑦ. 
 ᐱᓕᕆᖃᑎᒋᔭᐅᓗᑎᑦ ᓂᐅᕙᓐᓛᓐ ᐊᒻᒪᓗ ᓛᕙᑐᐊᕆ ᐊᐅᓚᑦᑎᓂᕐᒧᑦ 

ᐸᕐᓇᐅᑎᓕᐅᖁᓪᓗᒋᑦ ᐃᑲᔪᖅᑐᖅᑕᐅᒐᔭᕐᒪᑕ ᒪᓕᖁᔨᓂᕐᒧᑦ 
ᖃᓄᐃᓕᐅᕈᑎᒋᔭᐅᓇᓱᐊᖅᑐ. 

 ᓴᙵᑦᑎᑕᐅᓗᑎᑦ ᓄᐊᑕᐅᓯᒪᓂᖏᑦ ᐊᒻᒪᓗ ᐅᓂᒃᑲᐅᓯᐅᕆᐊᖃᕐᓂᖏᑦ 
ᖃᐅᔨᒪᔭᐅᑦᑎᐊᓂᐊᕐᓂᖏᓐᓄᑦ ᐃᖃᓗᓕᕆᓂᖅ. 

 ᒪᓕᑦᑎᐊᑎᑦᑎᒐᓱᓐᓂᕐᒧᑦ ᒪᓕᑦᑕᐅᔭᕆᐊᓖᑦ ᖃᐅᔨᓴᖅᑕᐅᓗᑎᑦ. 
 ᐋᖅᑭᒃᓱᐃᔪᖃᕐᓗᓂ ᐊᒻᒪᓗ ᐊᑐᓕᖅᑎᑦᑎᓗᓂ ᐊᑦᑕᕐᓇᕈᑎᒋᔭᐅᔪᑦ ᑐᙵᕕᖏᑦ 

ᒪᓕᑦᑕᐅᔭᕆᐊᖃᕐᓂᖏᑕ ᐊᑐᐊᒐᕆᔭᐅᔭᕆᐊᓖᑦ ᐸᕐᓇᐅᑎᖓᓂᒃ (ᐱᖃᓯᐅᑎᓗᒍ 
ᐱᐅᓯᑎᑕᐅᒋᐊᖅᓯᒪᔪᑦ ᑎᒍᒥᐊᖅᑎᐅᖃᑕᐅᔪᑦ ᐃᓚᐅᖃᑕᐅᓗᑎᑦ ᒪᓕᒋᐊᖃᕐᓂᕐᒧᑦ 
ᐱᔾᔪᑎᐅᔪᓂᑦ ᐃᖃᓗᓕᕆᓂᕐᒥᒃ ᐃᑲᔪᖅᑐᖅᑕᐅᖁᓪᓗᒍ ᒪᓕᑦᑕᐅᔭᕆᐊᓕᓐᓂᒃ 
ᐸᕐᓇᐅᑎᓕᐅᕈᑎᓂᑦ ᐊᒻᒪᓗ ᐊᐅᓚᓂᖃᑦᑎᐊᕐᓂᖓᓂᒃ). 

6. ᐊᑐᕆᐊᓯᒐᒃᓴᐅᓂᖏᑦ ᐊᒻᒪᓗ ᓴᓂᕐᕙᐃᓂᖅ ᑰᑕᖏᓐᓂᒃ 
 
ᒪᕐᕉᒻᒪᑎᒃ ᐃᓗᓕᖏᑦ ᑐᙵᕕᓕᐊᕆᔭᐅᓯᒪᔫᒃ ᑲᑐᔾᔨᓗᑎᑦ ᑕᕆᐅᕐᒦᙶᖅᑐᓂᑦ ᐊᑐᕋᒃᓴᓂᒃ: ᐊᑐᕆᐊᓯᒐᒃᓴᐅᓂᖏᑦ (ᓲᕐᓗᒃ 
ᓚᐃᓴᓐᓯᑖᕐᓂᖅ ᐊᒻᒪᓗ ᓇᓗᓇᐃᒃᑯᑕᑦ ᐃᓚᐅᖃᑕᐅᓂᖏᓐᓂᒃ ᐃᖃᓗᓕᕆᓂᕐᒧᑦ) ᐊᒻᒪᓗ ᓴᓂᕐᕙᐃᓂᖅ (ᓲᕐᓗᒃ ᑰᑕᖏᑦ 
ᓱᑯᑦᑎᐊᓅᖅᑲᖅᑕᐅᓂᖏᑦ). ᒥᓂᔅᑕᐅᔪᖅ ᑕᐃᒪᒍᓐᓇᖅᑐᖅ, ᐱᔾᔪᑎᖃᕐᓗᓂ ᐸᐸᑦᑎᓂᐊᕐᓗᓂ ᐅᕝᕙᓘᓐᓃᑦ ᐱᔾᔪᑎᖃᑦᑎᐊᕐᓗᓂ, 
ᐋᖅᑭᒋᐊᖅᓯᓗᓂ ᐊᑐᕋᒃᓴᐅᓕᕈᓐᓇᕐᓂᖏᓐᓂᒃ, ᓴᓂᕐᕙᖅᑕᐅᓯᒪᓂᖏᓐᓂᒃ ᑰᑕᓂᒃ ᐊᒻᒪᓗ ᑲᑐᔾᔨᓂᕐᒧᑦ ᐋᖅᑭᒍᑎᒋᔭᐅᓯᒪᓂᖏᑦ 
ᓇᓗᓇᐃᔭᖅᑕᐅᓯᒪᓪᓗᑎᑦ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓᑎᒍᑦ ᒪᓕᑦᑐᒋᑦ ᓴᙱᓂᖏᑦ 
ᑐᓂᔭᐅᓯᒪᔪᑦ ᑕᕝᕘᓇ ᐃᖃᓗᓕᕆᓂᕐᒧᑦ ᐱᖁᔭᖅ. 
 
ᐊᑐᖅᑕᐅᔪᓐᓇᕐᓂᖏᑦ 
ᐊᒥᓱᕈᕆᐊᖅᓯᒪᔪᖃᙱᑦᑐᖅ ᓄᓇᕗᒻᒦᙶᙱᑦᑐᑦ ᐊᑐᕈᓐᓇᕐᓗᑎᑦ ᐃᖃᓗᒐᓱᐊᕐᓗᑎᑦ 2002-ᒥᓂᑦ. ᑲᓇᑕᒥ ᒐᕙᒪᒃᑯᑦ 
ᐃᑲᔪᖅᑐᐃᔪᑦ ᐱᕙᓪᓕᐊᒍᑎᒋᔭᐅᓂᖓᓂᒃ ᓄᓇᕗᒻᒥ ᐃᖃᓗᓕᕆᓂᕐᒥᒃ ᐊᒻᒪᓗ ᐃᓕᓴᖅᓯᓯᒪᓪᓗᑎᑦ ᐱᒻᒪᕆᐅᓂᖏᑦ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖃᓗᓕᕆᓂᕐᒥᒃ ᐱᕙᓪᓕᐊᒍᑎᒋᔭᐅᓇᓱᐊᕐᓗᓂ ᓄᓇᕗᒻᒧᑦ. 
 
ᓴᓂᕐᕙᐃᓂᖏᑦ ᑰᑕᓂᒃ 
ᐃᓱᒪᓕᐅᕈᑎᖃᖅᑎᓪᓗᒋᑦ ᓴᓂᕐᕙᖅᑕᐅᓯᒪᓂᖏᑦ ᑰᑕᐃᑦ ᐃᖃᓗᒐᓱᐊᕋᒃᓴᓂᒃ, ᐃᓱᒪᒃᓴᖅᓯᐅᕈᑎᒋᔭᐅᓗᐊᓲᖅ ᐸᐸᑦᑎᓂᖅ. ᐊᓯᐊ 
ᐱᒻᒪᕆᐅᔪᑦ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᖃᕐᒥᔪᑦ ᐱᖃᓯᐅᔾᔨᔪᑦ ᐊᑦᑐᖅᑕᐅᓂᐊᖅᑐᑦ ᓄᓇᑖᕐᓂᕐᒧᑦ ᐊᖏᕈᑎᓂ, ᐊᑭᐊᓃᑦᑐᓂᑦ, 
ᐅᐊᑦᑎᐊᕈᕐᓂᓴᓂᑦ ᑕᑎᖃᖃᑦᑕᖅᑐᑐᖃᐅᓂᖏᑦ ᐊᒻᒪᓗ ᐱᕙᓪᓕᐊᓂᕐᒧᑦ ᒪᑭᒪᔪᓐᓇᕐᓂᖏᑦ. ᖃᓕᕋᓕᓐᓂᐊᕐᕕᐅᔪᑉ 
ᐊᕕᑦᑐᖅᓯᒪᓂᒃᑲᓐᓂᖓᓂᓪᓕ - ᐃᖃᓗᒐᓱᐊᕐᓂᕐᒧᑦ ᐊᒻᒪᓗ ᓄᓇᑖᕐᓂᕐᒧᑦ ᐊᖏᕈᑏᑦ, ᑎᑎᕋᖅᓯᒪᐅᕐᓂᖏᑦ ᓄᓇᕗᑦ ᐱᖁᔭᖓ ᐊᒻᒪᓗ 
ᓄᓇᕗᑦ ᓄᓇᑖᕈᑕᐅᓂᖓᓄᑦ ᐊᖏᕈᑎᖓ ᐊᑐᖅᑕᐅᔭᕆᐊᖃᕋᔭᖅᑐᑦ. 
 
ᓴᓂᕐᕙᐃᕙᑦᑐᑦ ᑰᑕᓂᒃ ᐊᒻᒪᓗ ᓄᓇᕗᑦ ᐊᖏᕈᑎᖓ 
100t ᐅᖁᒪᐃᓐᓂᓕᒃ ᑕᓐᔅᓂᒃ ᑕᕆᐅᕆᔭᐅᔪᓂᒃ ᐊᕕᑦᑐᖅᓯᒪᓂᖓᓂᒃ 0A-ᒥ, ᐃᖃᓗᒐᓱᐊᖅᑐᖃᓲᖅ ᕿᑭᖅᑖᓘᑉ ᑕᕆᐅᖓᓂᒃ 
ᐊᒻᒪᓗ ᐃᑭᕋᓴᖓᓂᒃ (ᐊᕕᑦᑐᖅᓯᒪᓂᖏᑦ 0A ᐊᒻᒪᓗ 0B), ᐊᑭᐊᓃᑦᑐᑦ NSA−ᒥ. ᐃᓗᐊᓂ NSA, ᓄᓇᕘᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᑐᖅᑕᐅᓗᐊᓲᖅ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᓪᓗᑎᑦ ᐊᒻᒪᓗ ᐊᑐᐊᒐᕋᓛᓕᕆᔩᑦ 
ᐆᒪᔪᕋᓱᐊᖅᑎᑦᑎᔨᐅᓂᐊᕐᓗᑎᑦ, ᐱᖃᓯᐅᑎᓪᓗᒋᑦ ᐃᖃᓗᒐᓱᐊᕈᓐᓇᕐᓂᐊᕐᓂᕋᐃᔪᓐᓇᖅᑐᑎᑦ. 
 
ᐊᑐᖅᑕᐅᒍᓐᓇᕐᓂᖓ ᓄᓇᕗᒻᒥ ᐃᖃᓗᒐᓱᐊᕈᓐᓇᕐᓂᖏᑦ ᐊᕕᑦᑐᖅᓯᒪᓂᖏᓐᓂᒃ 0A ᐊᒻᒪᓗ 0B ᓇᓗᓇᐃᖅᑕᐅᓲᖅ 
ᐃᖅᑲᓇᐃᔭᖃᑎᒋᔭᐅᓪᓗᑎᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᓲᑦ ᐊᒻᒪᓗ ᐊᑐᓕᖁᔨᓲᑦ ᒥᓂᔅᑕᒧᑦ 
ᐃᓱᒪᓕᐅᖁᔨᓪᓗᑎᑦ ᑰᑕᑖᕐᓂᖏᑦ ᓄᓇᕗᒻᒥᐅᑕᐃᑦ ᐃᖃᓗᒐᓱᐊᕈᓐᓇᕈᑎᒃᓴᖏᓐᓂᒃ. ᐃᓱᒪᓕᐅᕈᓐᓇᖁᓪᓗᒋᑦ ᑕᒪᒃᑯᓂᖓ ᐊᒻᒪᓗ 
ᐊᑐᓕᖁᔨᓗᑎᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᒪᓕᓲᑦ ᓴᓂᕐᕙᕐᕕᐅᓂᖏᑦ ᑰᑕᓂᒃ ᐊᑐᐊᒐᖅ ᑮᓇᐅᔭᓕᐅᕈᑎᖃᕋᓱᐊᓲᓄᑦ 
ᐃᖃᓗᒐᓱᐊᕐᓗᑎᑦ. 
 
ᓴᓂᕐᕙᐃᕕᐅᓂᖏᑦ ᑰᑕᓂᒃ ᐊᒻᒪᓗ ᓄᓇᕕᒃ ᐃᓄᐃᑦ ᓄᓇᑖᕐᓂᖏᓐᓄᑦ ᐊᖏᕈᑎᖓ  
ᓄᓇᕕᒃ ᑕᕆᐅᖁᑎᖓᓂ (NMR), ᓄᓇᕕᒃ ᑕᕆᐅᖁᑎᖓᓄᑦ ᐸᕐᓇᐃᔩᑦ ᑲᑎᒪᔨᖏᑦ (NMRWB) ᐊᑐᖅᑕᐅᓲᑦ ᐊᐅᓚᑕᐅᓪᓗᑎᑦ 
ᐃᖃᓗᓕᕆᓂᖅ ᐊᒻᒪᓗ ᐊᓯᖏᑦ ᐆᒪᔪᐃᑦ. ᑕᐃᒪᐃᒋᐊᖃᕋᐃᒻᒪᑦ ᒥᓂᔅᑕᐅᔪᖅ ᑐᓴᕆᐊᕐᕕᖃᓲᖅ ᓄᓇᕕᒃ ᑕᕆᐅᖁᑎᖓᓄᑦ 
ᐸᕐᓇᐃᔨᓂᑦ ᓴᓂᕐᕙᐃᕕᐅᓂᐊᕐᓂᖏᓐᓂᒃ ᑰᑕᓂᒃ ᐊᕕᑦᑐᖅᓯᒪᓂᖓᓄᑦ 0B ᖃᓕᕋᓖᑦ ᑕᒪᐃᓐᓂ ᐊᒥᓲᓂᖏᑦ 
ᐃᖃᓗᒐᓱᐊᖅᑕᐅᔪᓐᓇᖅᑐᑦ ᓄᓇᕕᒻᒥᐅᓄᑦ ᐃᓄᖕᓄᑦ. 

7. ᐊᐅᓚᑦᑎᒍᑕᐅᓂᖏᓐᓄᑦ ᖃᓄᐃᓕᐅᕈᑎᒋᔭᐅᔪᑦ 
 

 
ᐊᐅᓚᑦᑎᒍᑕᐅᓂᖏᓐᓄᑦ ᖃᓄᐃᓕᐅᕈᑎᒋᔭᐅᓲᑦ ᓇᓗᓇᐃᔭᐃᓯᒪᕗᑦ ᐊᐅᓚᒍᑎᒋᔭᐅᓂᐊᖅᑐᑦ ᒪᓕᒐᕋᓛᓪᓘᓐᓃᑦ 
ᐊᑐᖅᑕᐅᓂᐊᓕᖅᑐᑦ ᐃᖃᓗᓕᕆᓂᕐᒧᑦ, ᐱᖃᓯᐅᑎᓗᒋᑦ ᐸᐸᑕᐅᓂᖏᑦ ᐃᖃᓗᐃᑦ ᐊᕕᑦᑐᖅᓯᒪᔪᒦᑦᑐᑦ ᐊᒻᒪᓗ ᐊᕙᑎᒋᔭᐅᔪᑦ 
ᐊᐅᓚᑦᑎᒍᑕᐅᓂᖏᑕ ᖃᓄᐃᓕᐅᕈᑎᒋᔭᐅᓇᓱᐊᖅᑐᑦ. ᑕᒪᒃᑯᐊ ᖃᓄᐃᓕᐅᕈᑎᒋᔭᐅᓇᓱᐊᖅᑐᑦ ᑐᙵᕕᖃᖅᑐᑦ ᐃᖃᓗᓕᕆᓂᕐᒧᑦ 
ᐱᖁᔭᕐᒥᒃ ᐊᒻᒪᓗ ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐱᖁᔭᖓ ᐊᒻᒪᓗ ᐊᑐᐊᒐᕋᓛᑦ ᓴᓇᔭᐅᓯᒪᔪᑦ  ᑕᒃᑯᓇᓂ 
ᐱᖁᔭᕐᓂ. ᐊᒻᒪᓗᑦᑕᐅᖅ ᑰᑕᖃᙱᑦᑐᑦ ᑭᒡᓕᖃᖅᑎᑕᐅᔪᑦ ᐋᖅᑭᒃᑕᐅᔪᓐᓇᕐᒥᔪᑦ ᒪᓕᑦᑐᒍ ᓄᓇᕗᑦ ᐊᖏᕈᑎᖓ 
ᐃᖃᓗᒐᓱᐊᕐᕕᐅᕙᑦᑐᓂ ᑕᐃᑲᓂ NSA−ᒥ. ᐊᓯᔾᔨᖅᑕᐅᓂᖏᑦ ᑎᓕᓯᔾᔪᑏᑦ ᓇᓗᓇᐃᔭᐃᔪᑦ ᖃᖓ ᐃᖃᓗᒐᓱᐊᕐᓇᐅᒐᔭᕐᒪᖔᕐᒥᒃ, 
ᐊᐅᓚᑕᐅᕝᕕᐅᔪᓂᑦ ᐊᒻᒪᓗ ᐸᐸᑕᐅᓂᖏᓐᓄᑦ ᐃᒪᖏᑦ ᒪᑐᔭᐅᓲᖑᓂᖏᓐᓄᑦ. ᖄᖓᒍᒃᑲᓐᓂᖅ ᑎᑎᕋᖅᓯᒪᓂᖏᑦ ᐋᖅᑭᒃᑕᐅᓯᒪᔪᑦ 
ᐃᖃᓗᓕᕆᓂᕐᒧᑦ (ᑕᒪᐃᓐᓄᑦ) ᐊᑐᐊᒐᕋᓛᓂ ᐊᒻᒪᓗ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ ᐊᑐᐊᒐᕋᓛᖏᑦ, 1985, ᐅᖃᖅᓯᒪᔪᑦ 
ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒋᔭᐅᔭᕆᐊᓖᑦ ᓇᓗᓇᐃᔭᖅᑕᐅᓯᒪᒻᒥᔪᑦ ᐊᕐᕌᒍᑕᒫᑦ ᓚᐃᓴᓐᓯᑖᖅᑎᑕᐅᖃᑦᑕᕈᑎᖏᓐᓂᒃ. 
ᐸᐸᑦᑎᓂᕐᒧᑦ ᐃᖃᓗᒐᓱᐊᖅᑕᐅᕙᑦᑐᑦ ᐸᕐᓇᐅᑎᖏᑦ ᐊᑐᓂ ᐅᒥᐊᕐᓄᑦ ᐅᖃᖅᓯᒪᒃᑲᓐᓂᕐᒥᔪᑦ ᐊᐅᓚᑦᑎᓂᕐᒧᑦ 
ᖃᓄᐃᓕᐅᕈᑎᒋᔭᐅᓪᓗᐊᕋᓱᐊᓲᑦ ᓇᓂᔭᐅᔪᓐᓇᖅᑐᑎᑦ ᓚᐃᓴᓐᓯᖏᓐᓂ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒥᒃ ᐸᕐᓇᐅᑎᖓ, ᐊᒻᒪᓗᑦᑕᐅᖅ ᓇᓕᐊᓐᓂᑐᐃᓐᓇᖅ ᐃᖃᓗᓕᕆᓂᕐᒧᑦ ᐃᓕᖅᑯᓯᕆᔭᐅᖃᑦᑕᖁᔭᐅᔪᑦ 
ᑲᒪᒋᔭᖃᑦᑎᐊᖁᓪᓗᒋᑦ ᐃᖃᓗᒐᓱᐊᖃᑦᑕᖅᑐᑎᑦ ᐃᖃᓗᒐᓱᐊᖅᑏᑦ. ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᐱᖁᔭᖓ 
ᒪᓕᑦᑕᐅᔭᕆᐊᖃᕐᓂᖏᑦ ᐱᖃᓯᐅᔾᔭᐅᓯᒪᒻᒥᔪᑦ ᓚᐃᓴᓐᓯᑖᕐᓗᓂ ᖃᓄᐃᓕᐅᕈᑎᒋᔭᐅᔭᕆᐊᓕᓐᓂᒃ ᑎᑎᖅᓯᒪᓪᓗᑎᑦ ᐆᒪᔪᐃᑦ ᐊᒻᒪᓗ 
ᐅᖃᖅᓯᒪᓪᓗᑎᑦ ᐊᒥᒐᖅᓯᓗᐊᕐᔭᐃᕈᑎᖏᑦ. ᓇᔪᒐᕆᔭᐅᔪᑦ ᓴᐳᔾᔭᐅᓯᒪᓇᓱᐊᕈᑎᖏᓪᓗ (ᐱᖃᓯᐅᑎᓪᓗᒋᑦ ᒪᑐᔭᐅᓂᖏᑦ 
ᐅᕝᕙᓘᓐᓃᑦ ᐃᓚᖏᑦ ᒪᑐᔭᐅᓯᒪᓗᑎᑦ ᐃᖃᓗᒐᓱᐊᕐᓂᕐᒧᑦ) ᑎᑎᖅᑕᐅᓯᒪᓲᖑᒻᒥᔪᑦ ᓚᐃᓴᓐᓯᓂᑦ. ᑎᑎᖅᑐᒐᐅᔭᖅᓯᒪᓂᖓ 2 
ᓇᓗᓇᐃᔭᐃᓯᒪᕗᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒋᔭᐅᓯᒪᓇᓱᐊᕐᓂᖏᑦ ᐋᖅᑭᒃᓯᒪᔪᑦ ᐅᓪᓗᒥ ᐅᐊᖕᓇᖓᓃᓲᑦ ᑲᓇᑕᑉ 
ᑲᓇᓐᓇᖓᑕ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖃᕐᕕᖓᓂᒃ ᐊᕕᑦᑐᖅᓯᒪᓂᒃᑲᓐᓂᖓᓂᒃ 0 ᖃᓕᕋᓕᓐᓂᐊᕐᓂᕐᒧᑦ ᐊᒻᒪᓗ 
ᐃᓚᓕᐅᑎᓯᒪᓪᓗᑎᑦ ᑖᔅᓱᒧᖓ ᓇᐃᓈᖅᓯᒪᔪᒧᑦ ᐅᓂᒃᑳᕐᒧᑦ. 
 
ᑰᑕᖏᑦ ᐋᖅᑭᒋᐊᖅᑕᐅᓲᑦ ᐊᕕᑦᑐᖅᓯᒪᓂᒃᑲᓐᓂᖓᓄᑦ 0 ᖃᓕᕋᓕᓐᓂᐊᕐᕕᐅᔪᒧᑦ ᐊᒻᒪᓗ ᐃᑲᔪᓲᑦ ᐸᐸᑦᑎᓂᕐᒧᑦ 
ᐱᓇᓱᐊᒐᕆᔭᐅᔪᓂᑦ ᐃᖃᓗᓐᓄᑦ, ᖃᐅᔨᒪᑦᑎᐊᑎᑦᑎᓲᖅ ᐅᖓᑕᐅᔨᓂᖏᑦ ᐊᑕᐅᓯᕐᒧᑦ ᐅᒥᐊᕐᒧᑦ/ᓚᐃᓴᓐᓯᒥᒃ ᑎᒍᒥᐊᖅᑎᓄᑦ 
ᐊᑦᑐᐃᓂᖃᙱᒻᒪᑦ ᐊᓯᖏᑦ ᐃᖃᓗᒐᓱᐊᕈᓐᓇᕐᓂᖏᓐᓂᒃ, ᐃᖃᓗᓕᕆᓂᕐᒥᒃ ᑲᒪᒋᔭᖃᖅᑎᑦᑎᓂᖅᓴᐅᒐᓱᐊᖅᑐᖅ ᐸᐸᑦᑐᓂᕐᒧᑦ 
ᖃᓄᐃᓕᐅᕈᑎᒋᔭᖃᕆᐊᖃᕐᓂᖏᓐᓂᒃ. 
 
ᐊᕕᑦᑐᖅᓯᒪᓂᒃᑲᓐᓂᖓ 0 ᖃᓕᕋᓕᓐᓂᐊᕐᕕᒃ ᐅᓪᓗᒥᐅᔪᖅ ᐱᔪᓐᓇᙱᑦᑐᖅ ᑰᑕᖏᑦ ᐊᓯᐊᓄᑦ 
ᐃᖃᓗᒐᓱᐊᕐᓇᒨᖅᑎᑕᐅᒍᓐᓇᕐᓗᑎᑦ, ᑭᓯᐊᓂᓕ ᐊᕕᑦᑐᖅᓯᒪᓂᒃᑲᓐᓂᖓ 0 ᑎᒍᒥᐊᖅᑎᐅᖃᑕᐅᔪᓄᑦ ᐃᑲᔪᖅᑐᐃᖏᓐᓇᖅᑐᖅ 
ᐱᒋᐊᕈᑎᒋᔭᐅᓂᖓᓂᒃ ᑰᑕᖏᑦ ᐊᓯᐊᓄᑦ ᐃᖃᓗᒐᓱᓐᓇᒨᖅᑎᑕᐅᒐᔭᕈᓐᓇᕐᓂᖏᑦ ᑕᒫᓂ ᐃᖃᓗᓕᕆᕙᑦᑐᓂ. 

8. ᑲᑐᔾᔨᓪᓗᑎᑦ ᐸᐸᑦᑎᒐᓱᐊᕐᓂᕐᒧᑦ ᐋᖅᑭᒃᓯᒪᔭᐅᔪᑦ 
 
ᖃᓕᕋᓕᓐᓂᐊᕐᓂᖅ ᐊᑯᓂᐅᔪᖅ ᑲᑐᔾᔭᐅᓪᓗᓂ ᐸᐸᑕᐅᔾᔪᑎᒃᓴᖏᓐᓂᒃ ᐋᖅᑭᒍᑎᒋᔭᐅᓯᒪᓂᖃᖅᑐᖅ. ᓄᓇᕐᔪᐊᖑᔪᑦ, ᑲᓇᑕ ᐊᒻᒪᓗ 
ᑎᐊᓐᒫᒃ (ᑭᒡᒐᖅᑐᐃᓪᓗᑎᑦ ᑲᓛᖡᑦ ᓄᓈᓐᓂ) ᐊᐱᕆᓲᑦ ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᖃᕐᕕᖓᓂᒃ ᖃᐅᔨᓴᖅᑎᒻᒪᕇᑦ ᑲᑎᒪᔨᖏᓐᓂᒃ ᖃᓕᕋᓖᑦ ᐊᒥᓲᖏᑦ ᖃᐅᔨᓴᖅᑕᐅᖁᓪᓗᒋᑦ ᐊᒻᒪᓗ ᑕᒪᐃᓐᓂ 
ᐅᖁᒪᐃᓂᖃᐅᖅᑐᓂᑦ ᐃᖃᓗᒐᓱᐊᕋᒃᓴᐅᒐᔭᖅᑐᓂᒃ ᐊᑐᓕᖁᔨᓲᖑᓪᓗᑎᑦ. ᐊᒻᒪᓗᑦᑕᐅᖅ ᐃᖃᓗᓕᕆᔨᒃᑯᑦ ᐊᒻᒪᓗ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᑲᓛᖡᑦ ᓄᓈᓐᓂ ᐃᖃᓗᓕᕆᔨᖏᑦ, ᐊᖑᓇᓱᑦᑐᓕᕆᔨᖏᑦ ᐊᒻᒪᓗ ᐱᕈᖅᓴᐃᔪᓕᕆᓂᕐᒧᑦ 
ᐱᓕᕆᕝᕕᖓ ᐊᑎᓕᐅᖅᓯᒪᕗᑦ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᒥ ᐱᔾᔪᑎᓖᑦ ᖁᒻᒧᐊᑦᑎᑕᐅᓯᒪᔪᑎᒍᑦ ᐅᒥᐊᕐᔪᐊᑦ 
ᐅᐊᑦᑎᔭᐅᓂᖏᓐᓂᒃ ᖁᒻᒧᐊᑦᑎᑕᐅᓯᒪᔪᓂᑦ ᐊᑐᕐᓗᑎᑦ (VMS). ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ 
GINR ᐃᑲᔪᖅᑐᐃᖃᑎᒌᑦᑐᑎᑦ ᖃᐅᔨᓴᕐᓂᕐᒥᒃ ᐱᓕᕆᐊᖃᓲᑦ ᐊᒻᒪᓗ ᐊᑐᓕᖅᑦᑎᓪᓗᑎᑦ ᐊᒥᓱᓂᒃ ᐆᒪᔪᕐᓂᒃ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓐᓂᒃ. ᖃᐅᔨᓴᖅᑕᐅᔪᑦ ᐱᓕᕆᖃᑎᒌᒍᑕᐅᓪᓗᑎᑦ ᓄᓇᕗᑦ ᒐᕙᒪᖏᓐᓄᑦ ᐊᒻᒪᓗ ᖃᐅᔨᓴᕐᓂᕐᒧᑦ 
ᐊᑐᖅᑕᐅᓲᖅ ᐅᒥᐊᕐᔪᐊᖅ ᓄᓕᐊᔪᒃ ᐃᑲᔪᖅᑐᐃᓲᖑᔪᑦ ᐱᕙᓪᓕᐊᒍᑎᒋᔭᐅᓂᖏᓐᓂᒃ ᑲᓇᑕᑉ ᐃᒪᖏᓐᓂ ᐃᖃᓗᓕᕆᓂᕐᒥᒃ. 
 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑎᐅᒋᔭᐅᓯᒪᔪᖅ ᐃᖏᕐᕋᔪᓕᕆᔨᕐᔪᐊᒃᑯᓐᓂ ᑲᓇᑕᒥᒃᑯᓐᓂ, ᐱᓕᕆᐊᖃᕐᓂᐊᕐᓂᕋᖅᓯᒪᔪᑦ 
ᖃᐅᔨᒪᑦᑎᐊᑎᑦᑎᓗᑎᑦ ᐊᑦᑕᓇᖅᑕᐃᓕᒪᔾᔪᑎᖏᑦ ᓇᓗᓇᐃᔭᖅᑕᐅᓯᒪᒐᓗᐊᕐᒪᖔᕐᒥᒃ ᑕᒪᐃᓐᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ 
ᐸᕐᓇᐅᑎᓂᑦ. 

9. ᒪᓕᒃᑲᓗᐊᕐᒪᖔᑕ ᐃᖃᓗᒐᓱᐊᖅᑏᑦ ᐸᕐᓇᐅᑎᐅᔪᖅ 
 

ᐸᐸᑦᑎᓂᕐᒧᑦ ᓴᐳᔾᔨᓂᕐᒧᓪᓗ (C&P) ᐱᓕᕆᐊᖓ ᒪᓕᔾᔫᒥᑎᑦᑎᓇᓱᐊᖅᑐᖅ ᐱᖁᔭᕐᒥᒃ, ᐊᑐᐊᒐᕋᓛᕐᓂᑦ ᐊᒻᒪᓗ ᐊᐅᓚᑦᑎᓂᕐᒧᑦ 
ᖃᓄᐃᓕᐅᕈᑎᒋᔭᐅᓇᓱᐊᖅᑐᓂᑦ ᐊᑐᓕᖅᑎᑕᐅᓲᑦ ᐸᐸᑕᐅᓕᖁᓪᓗᒋᑦ ᐊᒥᒐᖅᓯᓗᐊᕐᔭᐃᖁᓪᓗᒋᓪᓗ ᑲᓇᑕᒥ 
ᐃᒪᖓᓃᑦᑐᖁᑎᖏᓐᓂ, ᐊᒻᒪᓗ ᓴᐳᔾᔭᐅᓗᑎᑦ ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᓕᖅᑐᑦ, ᐃᖃᓗᐃᑦ ᓇᔪᒐᖏᑦ ᐊᒻᒪᓗ 
ᑕᕆᐅᖏᑦ. 
 
ᐱᓕᕆᐊᖅ ᑲᒪᒋᔭᐅᓲᖅ ᓇᓕᒧᓐᓂᖃᖅᑐᓂᑦ ᐊᑐᖅᑐᑎᑦ ᐊᑐᐊᒐᕋᓛᑦ ᐊᐅᓚᑕᐅᓂᖏᑦ ᐊᒻᒪᓗ ᒪᓕᑦᑕᐅᔭᕆᐊᓕᓐᓂᒃ 
ᒪᓕᑦᑎᑦᑎᓗᑎᑦ ᐱᖃᓯᐅᑎᓪᓗᒋᑦ ᐅᑯᐊ: 
 ᒪᓕᔾᔫᒥᑎᑕᐅᓇᓱᐊᖅᑐᑦ ᐃᓕᓐᓂᐊᖅᑎᑕᐅᓂᖏᑎᒍᑦ ᐊᒻᒪᓗ ᑲᑐᔾᔨᓪᓗᑎᑦ ᐸᐸᑦᑎᓇᓱᐊᕈᓰᑦ; 
 ᐅᐊᑦᑎᓪᓗᑎᑦ, ᐊᐅᓚᑦᑎᓪᓗᑎᑦ ᐊᒻᒪᓗ ᖃᐅᔨᓴᖃᑦᑕᖅᑐᑎᑦ ᒪᓕᒃᑲᓗᐊᕐᒪᖔᑕ; 
 ᐊᐅᓚᑕᐅᓪᓗᑎᑦ ᐊᖏᔪᑦ ᐱᔾᔪᑏᑦ/ᐊᔾᔨᐅᙱᑦᑐᑦ ᖃᐅᔨᓴᖅᑕᐅᓗᑎᑦ ᐱᔭᕆᐊᑐᔪᓂᒃ ᒪᓕᒋᐊᓖᑦ 

ᐱᔾᔪᑎᑕᖃᖅᑎᓪᓗᒍ; ᐊᒻᒪᓗ 
 ᓴᙵᑦᑎᑕᐅᒐᓱᐊᖅᑐᑎᑦ ᓄᐊᑕᐅᓂᖏᑦ ᐅᓂᒃᑲᐅᑕᐅᓂᖏᑦ ᑐᑭᓯᒋᐊᕈᑏᑦ ᐃᖃᓗᓕᕆᓂᕐᒥ. 

ᑕᕆᐅᕐᒥ ᐅᐊᑦᑎᔩᑦ ᐅᒥᐊᕐᔪᐊᕐᒦᖃᑕᐅᓲᑦ ᑎᒃᑯᐊᖅᑕᐅᓯᒪᔪᑦ ᐱᓕᕆᐊᖃᖅᑎᑕᐅᓲᑦ ᓇᓗᓇᐃᔭᑦᑎᐊᓛᕆᓗᒋᑦ ᐃᒪᐃᓕᐅᕐᓗᑎᑦ 
“ᑕᐅᑐᓪᓗᑎᑦ, ᑎᑎᕋᕐᓗᑎᑦ ᐊᒻᒪᓗ ᐅᓂᒃᑲᐅᓯᐅᖃᑦᑕᕐᓗᑎᑦ.” ᐱᓕᕆᐊᒃᓴᖏᑦ ᑐᕌᖓᔪᑦ ᐅᐊᑦᑎᓗᑎᑦ ᐃᖃᓗᒐᓱᐊᕈᑎᓂᑦ 
ᖃᓄᐃᓕᐅᕈᑕᐅᔪᓂᑦ, ᖃᐅᔨᓴᖅᑕᐅᓗᑎᑦ ᐆᑦᑐᕋᖅᑕᐅᓗᑎᓪᓗ ᐃᖃᓗᒐᓱᐊᕈᑏᑦ, ᓄᐊᑕᐅᓗᑎᑦ ᐃᖃᓗᒃᑕᐅᔪᑦ 
ᖃᐅᔨᓴᕈᑕᐅᒐᔭᖅᑐᓂᑦ, ᑎᑎᕋᕐᓗᑎᑦ ᖃᐅᔨᓴᕈᑏᑦ ᑐᑭᓯᒋᐊᕈᑎᖏᓐᓂᑦ, ᐅᐊᑦᑎᓗᑎᑦ ᓄᓈᖅᑕᑦ ᐃᖃᓗᐃᑦ, ᐊᒻᒪᓗ 
ᓇᓗᓇᐃᖅᑕᐅᓗᑎᑦ ᐅᖁᒪᐃᓐᓂᖏᑦ ᐊᒻᒪᓗ ᖃᓄᐃᑦᑑᓂᖏᑦ ᐃᖃᓗᐃᑦ ᐱᔭᐅᔪᑦ ᐊᒻᒪᓗ ᐱᓯᒪᔭᐅᓂᐊᖅᑐᑦ. 
 
ᑕᒪᐃᓐᓂ ᐅᒥᐊᕐᔪᑦ ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖃᕐᕕᖓᓂᒃ ᐊᕕᑦᑐᖅᓯᒪᓂᒃᑲᓐᓂᐊᓃᑦᑐᑦ 
0 ᖃᓕᕋᓕᓐᓂᐊᕐᕕᒻᒥ ᑎᒍᒥᐊᕆᐊᓖᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᖏᖅᑕᐅᓯᒪᔪᒥᒃ 
ᖁᒻᒧᐊᑦᑎᑕᐅᓯᒪᔪᑎᒍᑦ ᓱᑯᑦᑎᐊᓃᓕᕐᒪᖔᑕ ᖃᐅᔨᓴᐅᑎᒥᒃ. ᑖᓐᓇ ᖃᐅᔨᓴᐅᑎᐅᔪᖅ ᖁᒻᒧᐊᑦᑎᑕᐅᓯᒪᔪᑎᒍᑦ ᐊᑐᖅᑕᐅᓲᖅ 
ᐅᐊᑦᑎᔭᐅᖁᓪᓗᒍ ᐅᒥᐊᕐᔪᐊᑦ ᖃᓄᐃᓕᐅᓕᕐᓂᖓ ᐱᓗᐊᖅᑐᒥᒃ ᑕᐃᑲᓂ ᖃᓂᒋᔭᖏᓐᓂᓪᓗ ᒪᑐᓯᒪᔪᓂᒃ ᓄᓇᕐᔪᐊᓪᓗ 
ᑭᒡᓕᖃᕐᓂᖏᓐᓂ ᐊᒻᒪᓗᑦᑕᐅᖅ ᐅᐊᑦᑎᔭᐅᔾᔪᑎᓂᒃ ᑐᑭᓯᒋᐊᕐᕕᐅᔪᓐᓇᖅᑐᑦ. ᐅᒥᐊᕐᔪᐊᖅ ᐃᖃᓗᒐᓱᐊᕈᑎᒋᔭᐅᔭᕋᐃᒻᒪᑦ ᑕᐃᑲᓂ 
NSA−ᒥ, ᓄᓇᕘᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᔭᕆᐊᖃᖅᑎᑦᑎᔪᑦ ᐅᒥᐊᕐᔪᐊᖅ ᐱᓯᒪᑦᑎᓗᑎᑦ ᒪᕐᕉᓐᓂᒃ (2) 
ᖁᒻᒧᐊᑦᑎᑕᐅᓯᒪᔪᑎᒍᑦ ᖃᐅᔨᓴᐅᑏᓐᓂᒃ. 
 
ᐅᐊᑦᑎᔪᓐᓇᕐᓂᑦᑎᓐᓄᓪᓕ, ᐱᓕᕆᐊᖃᓗᐊᕐᓂᐊᐊᖅᑐᒍᑦ ᖃᖓᑕᓲᒃᑯᑦ ᖃᐅᔨᓴᕐᕕᒋᔪᒪᔭᕗᑦ ᖃᐅᔨᓴᖃᑦᑕᕐᓗᒋᑦ ᐅᐊᖕᓇᖓᓃᓲᑦ 
ᑲᓇᑕᑉ ᑲᓇᓐᓇᖓᑕ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖃᕐᕕᖓᓂᒃ ᐊᕕᑦᑐᖅᓯᒪᓂᒃᑲᓐᓂᖓ 0 ᖃᓕᕋᓕᓐᓂᐊᕐᕕᒃ. ᐅᐊᑦᑎᔭᐅᕝᕕᖏᑦ 
ᐊᑐᕐᓗᑎᑦ ᒐᕙᒪᒃᑯᑦ ᑦᓵᑕᑦᑕᐅᓯᒪᔪᒃᑯᓘᓐᓃᑦ ᖃᖓᑕᓲᕐᒥ ᐃᖃᓗᓕᕆᔨᐅᔪᖅ ᐃᒥᒪᓗ ᐊᑐᖅᑕᐅᓲᖑᕗᑦ ᓇᓗᓇᐃᖅᑕᐅᖁᓪᓗᒋᑦ 
ᑲᑎᙵᐅᕐᕕᐅᓲᖑᓂᖏᑦ ᐊᒻᒪᓗ ᓱᑯᑦᑎᐊᓃᓐᓂᖏᑦ ᐃᖃᓗᒐᓱᐊᕈᑏᑦ ᐅᒥᐊᕐᔪᐊᑦ. ᐱᓗᐊᖅᑐᒥᒃ, ᖃᖓᑕᓲᒃᑯᑦ ᐅᐊᑦᑎᔭᕆᐊᓖᑦ 
ᖃᐅᔨᓴᖅᑕᐅᖃᑦᑕᖁᓪᓗᒋᑦ ᒪᑐᓯᒪᔪᑦ ᐊᒻᒪᓗ/ᐅᕝᕙᓘᓐᓃᑦ ᐸᐸᑦᑎᕕᐅᔪᑦ ᑕᕆᐅᑦ ᐊᒻᒪᓗ ᑭᒡᓕᖏᑦ ᑲᓇᑕ ᑲᓛᖡᑦ ᓄᓈᓪᓗ 
ᐃᖃᓗᒐᓱᐊᕐᕕᐅᙱᒃᑲᓗᐊᕐᒪᖔᑕ ᐱᖁᔭᕐᒥᒃ ᓯᖁᒥᑦᑎᓗᑎᑦ. 
 
ᐃᖃᓗᓕᕆᔩᑦ ᐱᓕᕆᐊᖃᕐᓂᖅᓴᐅᓂᐊᖅᑐᑦ ᒪᓕᑦᑎᑕᐅᓇᓱᐊᖅᑐᑦ ᐊᑐᓕᖅᑎᑦᑎᓗᑎᓪᓗ ᒪᓕᑦᑕᐅᔭᕆᐊᓕᓐᓂᒃ ᖃᓕᕋᓕᓐᓂᐊᓲᓂᒃ 
ᑮᓇᐅᔭᓕᐅᕋᓱᐊᖅᑐᑎᑦ ᐋᖅᑭᒃᓱᐃᓂᖏᑎᒍᑦ ᐊᒻᒪᓗ ᐊᑐᓕᖅᑎᑦᑎᓗᓂ ᖃᑦᑏᓐᓇᕈᓗᐊᕐᔭᐃᑎᑦᑎᓂᕐᒧᑦ ᑐᙵᕕᖃᕐᓗᑎᑦ 
ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐊᒻᒪᓗ ᖃᓄᐃᓕᐅᕈᑎᖃᕐᓂᕐᒧᑦ ᐸᕐᓇᐅᑎᓕᐅᕐᓗᑎᑦ. ᐃᖃᓗᓕᕆᔨᐅᔪᑦ ᖃᐅᔨᓴᓲᑦ 
ᐅᓂᒃᑲᐅᑕᐅᔪᖃᕋᒻᒪᑦ ᓯᖁᒥᑦᑎᓂᕋᐃᔪᓂᑦ ᒪᓕᑦᒋᐊᓕᖏᓐᓂᒃ ᓲᕐᓗᒃ ᐃᖃᓗᒐᓱᐊᖅᑐᑦ ᒪᑐᐃᓯᒪᔪᒥ, 
ᓚᐃᓴᓐᓯᑖᖅᑎᑕᐅᓯᒪᓂᖏᓐᓂᒃ ᖃᓄᐃᓕᐅᕈᑎᒋᔭᕆᐊᓕᖏᑦ ᒪᓕᙲᓐᓇᕐᓂᕋᖅᑕᐅᔪᑦ, ᐊᑐᐊᒐᕋᓛᑦ, ᓄᓇᓕᕐᔪᐊᑦ ᑭᒡᓕᖃᕐᓂᖏᑦ 
ᒪᓕᑦᑕᐅᖁᓪᓗᒋᑦ ᒪᓕᒐᖏᑦ ᐊᒻᒪᓗ ᐊᓯᖏᑦ ᐃᓗᓕᖏᑦ ᐃᖃᓗᓕᕆᓂᕐᒨᖓᔪᓂᒃ ᒪᓕᑦᑐᖃᕋᓗᐊᕐᒪᖔᖅ ᖃᐅᔨᓴᓲᑦ. 
ᑕᐃᒪᐃᒋᐊᖃᕋᐃᒻᒪᑕ ᐊᑐᓕᖅᑎᑦᑎᓗᑎᑦ ᒪᓕᑦᑕᐅᔭᕆᐊᓕᓐᓂᒃ ᖃᓄᐃᓕᐅᕈᑎᖃᕆᐊᓲᑦ ᓯᖁᒥᑦᑎᔪᓂᑦ. 

10. ᐱᓕᕆᐊᖃᑦᑎᐊᓕᕋᓗᐊᕐᒪᖔᑦ ᕿᒥᕐᕈᔭᐅᓂᖏᑦ 
 

 
ᐊᑐᓕᖅᑎᑕᐅᕙᓪᓕᐊᓗᓂ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐸᕐᓇᐅᑎᖓ ᐋᖅᑭᓱᖅᑕᐅᓚᐅᖅᓯᒪᔪᖅ 
ᑐᓴᕆᐊᕐᕕᖃᖃᑦᑕᓚᐅᖅᑐᑎᑦ ᑐᓴᕆᐊᕐᕕᐅᓪᓗᑎᑦ ᐊᑐᓲᑦ, ᐊᐅᓚᑦᑎᔨᐅᖃᑎᒌᑦᑐᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᐊᓯᖏᑦ 
ᐱᓕᕆᐊᖃᕈᒪᓲᑦ ᐃᖃᓗᓕᕆᓂᕐᒥᒃ. ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᓴᕆᐊᕐᕕᖃᐃᓐᓇᕐᓂᐊᖅᑐᑦ ᐊᒻᒪᓗ 
ᐱᓕᕆᖃᑎᖃᖃᑦᑕᕐᓗᑎᑦ ᑕᒪᒃᑯᓂᖓ ᑲᑐᔾᔨᖃᑎᒌᓂ ᐊᕐᕌᒍᑕᒫᑦ ᐊᒻᒪᓗ ᑕᐃᒪᐃᒋᐊᖃᖅᑐᖃᕋᐃᑉᐸᑦ, ᑕᒪᒃᑮᒃ 
ᑐᓴᕆᐊᕐᕕᖃᕆᐊᖃᕐᓂᕐᒧᑦ ᐊᐅᓚᓂᖏᑦ ᐊᑐᕐᓗᓂᒋᑦ ᐊᒻᒪᓗᑦᑕᐅᖅ ᐅᖃᖃᑎᒋᔭᐅᖃᑦᑕᕐᓗᑎᑦ ᐃᓛᓐᓂᒃᑯᑦ ᐅᕝᕙᓘᓐᓃᑦ 
ᑐᓂᓯᓗᑎᑦ ᑐᕌᖓᔪᓂᑦ ᑐᓴᕆᐊᕐᕕᖃᕐᓂᕐᒧᑦ ᐊᐅᓚᓂᖏᓐᓂᒃ ᐊᑐᑲᐃᓐᓇᖃᑦᑕᕐᓂᐊᕐᒥᔪᑦ. 
 
ᖃᓕᕋᓖᑦ ᑲᑎᙵᐅᕐᓂᖏᑦ ᐊᕕᑦᑐᖅᓯᒪᔪᒥ ᖃᐅᔨᓴᖅᑕᐅᖏᓐᓇᓂᐊᖅᑐᑦ ᑖᒃᑯᑎᒎᓇ ᐅᐊᖕᓇᖓᓃᓲᑦ ᑲᓇᑕᑉ ᑲᓇᓐᓇᖓᑕ 
ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖃᕐᕕᖓᓂᒃ ᖃᐅᔨᓴᖅᑎᒻᒪᕇᑦ ᑲᑎᒪᔨᖏᓐᓄᑦ ᐊᒻᒪᓗ ᐅᐊᑦᑎᔭᐅᓗᑎᑦ ᐃᖃᓗᓕᕆᓂᐅᕙᑦᑐᖅ 
ᐊᑐᕐᓗᑎᑦ ᐊᒥᓱᓂᒃ ᐊᔾᔨᒌᙱᑦᑐᓂᒃ ᐊᑐᕋᒃᓴᓂᒃ ᐃᑲᔫᑎᐅᔪᑦ ᐱᖃᓯᐅᑎᓗᒋᑦ ᑰᑕᖏᑦ ᐅᓂᒃᑲᐅᑕᐅᔭᕆᐊᖃᕐᓂᖏᑦ, ᖃᐅᑕᒫᑦ 
ᐱᔭᐅᔪᑦ, ᑎᑎᕋᕐᕖᑦ, ᖁᒻᒧᐊᑦᑎᑕᐅᓯᒪᔪᑎᒍᑦ ᑐᑭᓯᒋᐊᕈᑎᑖᕐᓗᓂ ᑲᑐᔾᔨᓂᖅ, ᑐᓚᑦᑕᕐᕖᑦ ᐅᐊᑦᑎᔭᐅᓂᖏᑦ ᐱᓕᕆᐊᑦ, ᑕᕆᐅᕐᒥ 
ᐅᐊᑦᑎᔩᑦ ᐅᒥᐊᕐᒦᑦᑐᑎᑦ, ᖃᖓᑕᓲᒃᑯᑦ ᖃᐅᔨᓴᕐᓂᖅ ᐊᒻᒪᓗ ᑕᕆᐅᒃᑯᑦ ᐅᒥᐊᖅᑐᕐᓗᑎᑦ ᐅᐊᑦᑎᖃᑦᑕᕐᓗᑎᑦ. 

ᐊᔾᔨᙳᐊᖅ 1. ᐅᐊᖕᓇᒥ ᑲᓇᑕᑉ ᑲᓇᓐᓇᖓᑕ ᑕᕆᐅᖓᓂᒃ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᕕᑦᑐᖅᓯᒪᒃᑲᓐᓂᖅᑐᑦ 
ᐊᒻᒪᓗ ᐊᕕᑦᑐᖅᓯᒪᔪᑦ ᑐᕌᖓᓂᓖᑦ ᖃᓕᕋᓕᓐᓂᐊᓐᓂᐊᕐᓂᕐᒧᑦ  
 
ᖃᓕᕋᓕᓐᓂᐊᕐᓂᖅ 

ᑎᑎᖅᑐᒐᐅᔭᖅᓯᒪᓂᖓ 2 - ᓇᓗᓇᐃᔭᐃᒍᑎᖏᑦ ᐅᓪᓗᒥᐅᔪᖅ ᐊᐅᓚᑦᑎᒍᑏᑦ ᐋᖅᑭᒃᓯᒪᓂᖏᑦ ᐊᕕᑦᑐᖅᓯᒪᓂᒃᑲᓐᓂᖓᓂᒃ 0 
ᖃᓕᕋᓕᓐᓂᐊᕐᓂᕐᒧᑦ   
 
ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᓇᓱᐊᕈᑏᑦ ᓇᓗᓇᐃᔭᖅᓯᒪᓂᖏᑦ 
ᑕᒪᐃᓐᓂ ᐃᖃᓗᒃᑕᐅᔪᓐᓇᖅᑐᑦ 
ᐊᒥᓲᓂᖏᑦ (TAC) 

 ᒥᓂᔅᑕᐅᔪᖅ ᓇᓗᓇᐃᖅᓯᓲᖅ ᑲᓇᑕᒥ ᖃᑦᑎᓂᒃ ᑕᒪᐃᓐᓂ ᐃᖃᓗᒃᑕᐅᔪᓐᓇᖅᑐᑦ 
ᐊᒥᓲᓂᕆᒐᔭᖅᑕᖏᓐᓂᒃ ᖃᓕᕋᓕᓐᓄᑦ 

ᓚᐃᓴᓐᓰᑦ  ᓚᐃᓴᓐᓯᖃᕆᐊᓖᑦ ᐃᖃᓗᒐᓱᐊᕐᓂᐊᕐᓗᑎᑦ ᖃᓕᕋᓕᓐᓂᒃ. 

ᐅᒥᐊᕐᔪᐊᑦ  ᓇᓗᓇᐃᖅᑕᐅᓯᒪᓗᑎᑦ ᐃᖃᓗᒐᓱᐊᕈᓐᓇᐅᑎᖏᑕ ᓚᐃᓴᓐᓯᒥᒃ. 
 

ᐆᒪᔪᐃᑦ, ᓱᑯᑦᑎᐊᓃᓐᓂᖏᑦ 
ᐊᒻᒪᓗ ᐃᖃᓗᒐᓱᐊᖅᑕᐅᔪᑦ 
ᑭᒡᓕᖃᖅᑎᑕᐅᓂᖏᑦ 

 ᐆᒪᔪᐃᑦ, ᐊᒥᓲᓂᖏᑦ ᐊᒻᒪᓗ ᓱᑯᑦᑎᐊᓃᓐᓂᖏᑦ ᐃᖃᓗᒐᓱᐊᖅᑕᐅᔪᓐᓇᖅᑐᑦ 
ᓇᓗᓇᐃᖅᑕᐅᓯᒪᕗᑦ ᐋᖅᑭᒃᓯᒪᓂᖏᓐᓂᒃ ᐃᓚᓕᐅᑎᓯᒪᔪᔪᑦ ᓚᐃᓴᓐᓯᒧᑦ. 

 ᓈᓴᐅᑎᖏᑦ ᖃᑦᑎᐅᓕᕈᓐᓇᕐᒪᖔᑕ ᐱᔾᔪᑎᖏᑦ ᐊᔾᔨᒌᙱᑦᑐᓄᑦ ᓱᓇᒃᑯᑖᓄᑦ ᓈᑎᕆᐊᓖᑦ 
ᑐᑭᑖᖅᑎᑕᐅᓯᒪᕗᑦ ᐃᖃᓗᓕᕆᔨᒃᑯᓐᓄᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ. 

 ᑰᑕᖏᑦ ᐋᖅᑭᒋᐊᖅᑕᐅᔾᔪᑏᑦ ᐊᑐᓕᖅᑎᑕᐅᓲᑦ ᑕᒪᐃᓐᓄᑦ ᐅᐊᑦᑎᐊᕈᖔᖅ 
ᐃᖃᓗᒐᓱᐊᕐᓇᖅ  ᑮᓇᐅᔭᓕᐅᕋᓱᐊᕐᓂᐊᖅᑐᑦ ᓴᓂᕐᕙᕐᕕᐅᓂᖏᑦ ᑰᑕᓂᒃ ᐊᒻᒪᓗ ᐊᔾᔨᐅᙱᑦᑐᒥᒃ ᑰᑕᖃᖅᑎᑕᐅᔪᑦ, 

ᔮᓐᓄᐊᕆ 1 - ᑎᓰᕝᕙ 31 (ᒪᓕᑦᑐᑦ ᓇᓗᓇᐃᖅᑕᐅᓯᒪᔪᑦ ᒪᑐᔭᐅᓂᖏᓐᓂᒃ ᐃᖃᓗᒐᓱᐊᕐᓇᑉ). 
 ᐊᕕᑦᑐᖅᓯᒪᓂᖓᓄᑦ 0B ᐋᖅᑭᒃᓯᒪᔪᑦ ᐃᖃᓗᒐᓲᑏᑦ ᐊᑭᑦᑐᕋᐅᑎᔪᓄᑦ, 

ᓇᓗᓇᐃᖅᑕᐅᖃᑦᑕᓂᐊᖅᑐᑦ ᖃᑦᑎᐅᒐᔭᕐᒪᖔᕐᒥᒃ ᑰᑕᖏᑦ ᐊᕐᕌᒍᑕᒫᑦ. 

ᑐᓴᖅᑎᑦᑎᓂᖅ ᒪᑐᓯᒪᓕᕐᓂᖓᓂᒃ  ᑐᓴᒐᒃᓴᑎᒍᑦ, ᖃᕋᓴᐅᔭᒃᑯᑦ, ᐅᕝᕙᓘᓐᓃᑦ ᐃᖃᓗᓕᕆᔨᑎᒍᑦ. 

ᐃᖃᓗᒐᓲᑏᑦ  ᐃᒪᒃᑯᑦ (ᓅᒐᒃᓴᐅᓲᑦ) 
 ᐊᒃᖢᓈᑯᑖᑦ (ᐋᖅᑭᒃᓯᒪᔪᑦ) 
 ᓄᓗᐊᑦ (ᐋᖅᑭᒃᓯᒪᔪᑦ 

o ᓄᓗᐊᑦ ᓇᓗᓇᐃᒃᑯᑕᖃᕆᐊᓖᑦ ᐋᖅᑭᒃᓯᒪᓗᑎᑦ ᓄᓗᐊᑦ ᐳᑦᑕᓂᖓᓄᑦ 
ᐊᑐᓂ ᓄᓗᐊᖑᔪᑦ. 

 ᐃᖃᓗᒐᓲᑏᑦ ᐊᖏᓂᕆᒋᐊᓕᖏᑦ ᓇᓂᔭᐅᔪᓐᓇᖅᑐᑦ ᖃᓄᐃᓕᐅᕆᐊᖃᕐᓂᖅ 
ᓚᐃᓴᓐᓯᖃᕐᓗᓂ  

 ᐱᓇᓱᐊᕈᓐᓇᕐᓂᓕᒫᖏᓐᓂᒃ ᐱᓇᓱᐊᖅᑐᖃᕆᐊᓕᒃ ᐊᓯᐅᔭᐅᓯᒪᔪᑦ ᓄᓗᐊᑦ ᐱᔭᐅᓇᓱᐊᕐᓗᑎᑦ. 
 ᐃᖃᓗᒐᓱᐊᕈᑏᑦ ᕿᒪᑦᑕᐅᔭᕆᐊᖃᙱᑦᑐᑦ ᐅᐊᑦᑎᔭᐅᙱᓪᓗᑎᑦ ᐃᒪᕐᒥ 72 ᑭᖑᓕᕇᑦ 

ᐃᑲᕐᕋᓂᒃ ᐊᑯᓂᐅᑎᒋᔪᖅ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᓇᓱᐊᕈᑏᑦ ᓇᓗᓇᐃᔭᖅᓯᒪᓂᖏᑦ 
ᐃᖃᓗᒐᓱᐊᕐᓗᓂ ᑭᒡᓕᖃᕈᑎᖏᑦ  ᐃᖃᓗᒐᓱᕝᕕᒃᓴᐅᙱᑦᑐᖅ NSA ᐅᕝᕙᓘᓐᓃᑦ ᓄᓇᕕᒃ ᐃᒪᖏᓐᓂ ᑭᓯᐊᓂ 

ᐊᖏᖅᑕᐅᓚᐅᖅᑎᓪᓗᒍ ᐆᒪᔪᓕᕆᔨᒃᑯᖏᑕ ᑲᑎᒪᔨᖏᓐᓄᑦ. 
 ᐃᖃᓗᒐᓱᐊᕆᐊᖃᙱᑦᑐᑦ ᐊᖅᑲᐅᒪᔪᖅᓯᐅᑎᓂᒃ >19.9ᒦᑕ ᐃᒪᕐᒥᒃ <12 ᐅᖓᓯᓐᓂᓖᑦ 

ᐃᒪᕐᒥ ᒪᐃᔪᓪᔅ ᑲᓇᑕᑉ ᑲᓇᓐᓇᖓᓂ ᑕᕆᐅᖏᓐᓂ. 
 ᐋᖅᑭᒃᓯᒪᔪᓄᑦ ᐃᖃᓗᒐᓲᑎᓄᑦ ᒪᐃ 1-ᒥ ᐊᒻᒪᓗ ᑎᓰᕝᕙ 31-ᒧᑦ, 20% ᑕᕆᐅᕐᒥ 

ᐅᐊᑦᑎᔨᖃᕆᐊᓕᒃ. 
 ᐃᖃᓗᒐᓱᐊᕐᕕᐅᔭᕆᐊᖃᙱᑦᑐᖅ ᐊᕕᑦᑐᖅᓯ,ᓂᖓᓂᒃ 0B ᓄᓗᐊᕐᓂᒃ ᐊᑐᕐᓗᑎᑦ ᓂᒋᐊᓂ 

3°10’N ᐊᒃᑑᕝᕙ 1-ᒥ ᑎᑭᓪᓗᒍ ᑎᓰᕝᕙ 31-ᒧᑦ. 
 ᐃᖃᓗᒐᓱᐊᕆᐊᖃᙱᑦᑐᑦ ᐊᒃᖢᓈᑯᑖᕐᓄᑦ ᐊᕕᑦᑐᖅᓯᒪᓂᖓᓂᒃ 0B ᓂᒋᐊᓂ 63°10’N ᐊᒃᑑᕝᕙ 

1-ᒥ ᑎᑭᓪᓗᒍ ᑎᓰᕝᕙ 31-ᒧᑦ ᑭᓯᐊᓂ ᐃᒪᖓ ᐃᑎᓂᖃᕈᓂ >1372ᒦᑕ. 
 ᑎᔅᑯ ᕚᓐ ᐸᐸᑦᑎᕕᖓ*, ᕿᑭᖅᑖᓘᑉ ᐃᑭᕋᓴᖓᓂ ᐸᐸᑦᑎᕕᒃ, ᐊᒻᒪᓗ ᕼᐊᑦᑕᓐ ᑕᕆᐅᖓ 

ᐸᐸᑦᑎᕕᒃ ᒪᑐᓯᒪᔪᖅ ᖃᓕᕋᓕᓐᓂᐊᕐᕕᒃᓴᐅᒐᓂ. 
 ᐊᕕᑦᑐᖅᓯᒪᓂᖓ 0A ᒪᑐᓯᒪᔪᖅ ᐅᒥᐊᕐᒥ ᐋᖅᑭᒃᓯᒪᔪᓄᑦ ᐃᖃᓗᒐᓱᐊᕈᑎᓕᓐᓄᑦ ᓄᕖᕝᕙ 11 − 

ᑎᓰᕝᕙ 31-ᒧᑦ ᐊᒻᒪᓗ ᒪᑐᓯᒪᔪᖅ ᑕᒪᐃᓐᓂ ᐊᑐᓲᑦ ᐃᖃᓗᒐᓱᐊᕈᑎᓂᒃ ᔮᓐᓄᐊᕆ 1 − ᒪᐃ 31 
ᐊᕐᕌᒍᑕᒫᑦ. ᒪᑐᔭᐅᕕᖓ ᐅᓪᓗᖅ ᐅᖓᑕᐅᔨᒍᓐᓇᖅᑐᖅ ᒪᓕᑦᑐᒋᑦ ᓯᑯᑉ ᖃᓄᐃᓐᓂᖏᑦ. 

 
ᐱᔭᐅᓇᓱᙱᑦᑐᑦ 
ᐃᖃᓗᒃᑕᐅᔪᑦ/ᐱᔭᐅᑲᓪᓚᑦᑐᑦ 
ᐊᒻᒪᓗ ᐃᒋᑕᐅᓂᖏᑦ 

 ᐃᖅᑲᕐᒥᐅᑕᐃᑦ ᐃᖃᓗᐃᑦ ᐱᓯᒪᔭᐅᔭᕆᐊᓖᑦ (ᑭᓯᐊᓂ ᐅᖃᖅᓯᒪᒍᑎᑦ ᐊᓯᐊᒍᑦ 
ᖃᓄᐃᓕᐅᕈᑕᐅᔭᕆᐊᓖᑦ ᓚᐃᓴᓐᓯᖃᕐᓗᓂ ᐃᓗᐊᓂ). 

 ᐊᓯᖏᑦ ᓇᓕᐊᑐᐃᓐᓇᐃᑦ ᐃᖃᓗᐃᑦ ᐃᖅᑲᕐᒥᐅᑕᐅᙱᑦᑐᑦ ᓴᒃᑯᑕᐅᔭᕆᐊᓖᑦ ᐊᒻ,ᓗ, ᐆᒪᒍᑎᑦ, 
ᐋᓐᓂᕐᓇᙱᓛᒃᑯᑦ ᓴᒃᑯᑕᐅᔭᕆᐊᓖᑦ. 

 ᐊᑐᓂ ᐱᔭᐅᓇᓱᙱᑦᑐᑦ ᐃᖃᓗᐃᑦ ᐱᔭᐅᔪᑦ ᐊᑐᓂ ᐃᖃᓪᓕᐊᖅᑐᓄᑦ ᐅᖓᑕᐅᔨᔭᕆᐊᖃᙱᑦᑐᑦ 
ᐅᖃᖅᓯᒪᔪᑦ ᐳᓴᓐᑎᖏᑦ ᐅᖁᒪᐃᓐᓂᖓᓂᒃ ᖃᓕᕋᓕᑦᑕᐅᔪᑦ. 

 ᐊᐅᓚᓂᖏᑦ ᐅᐊᑦᑎᓗᓂ ᐊᒻᒪᓗ ᐊᐅᓚᑦᑎᓗᓂ ᒥᑭᔪᓂᒃ ᐃᖃᓗᒃᑕᐅᔪᓂᑦ ᐊᒻᒪᓗ 
ᐱᔭᐅᑲᓪᓚᑦᑐᓂᒃ ᐊᑐᓕᖅᑎᑕᐅᔪᓐᓇᖅᑐᑦ ᑖᔅᓱᒧᖓ ᐃᖃᓗᒐᓱᐊᕐᓂᕐᒧᑦ. 

ᑲᒪᒋᔭᐅᓂᖏᑦ ᐆᒪᔪᐃᑦ 
ᑎᑎᖅᑕᐅᓯᒪᔪᑦ ᐆᒪᔪᐃᑦ 
ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ 

 ᐆᒪᔪᐃᑦ ᖃᑦᑏᓐᓇᕈᓗᐊᓛᕐᓂᐊᕋᓱᒋᔭᐅᔪᑦ ᓇᓗᓇᐃᖅᑕᐅᓯᒪᓪᓗᑎᑦ 
ᖃᓄᐃᓕᐅᕈᑎᖃᕆᐊᖃᕐᓂᖏᑦ ᓚᐃᓴᓐᓯᖏᑦ ᒪᓕᑦᑐᒋᑦ ᓴᒃᑯᐅᔭᕆᐊᓖᑦ ᐊᒻᒪᓗ, ᐆᒪᒍᑎᑦ, 
ᐋᓐᓂᕐᓇᙱᓛᒃᑯᑦ ᓴᒃᑯᑕᐅᓗᑎᑦ. 

 ᑐᑭᓯᒋᐊᕈᑎᖏᑦ ᑕᑯᔭᐅᒍᑎᑦ ᑖᒃᑯᐊ ᐆᒪᔪᐃᑦ ᑎᑎᕋᖅᑕᐅᔭᕆᐊᓖᑦ ᑎᑎᕋᕐᕕᒻᒧᑦ. 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᓇᓱᐊᕈᑏᑦ ᓇᓗᓇᐃᔭᖅᓯᒪᓂᖏᑦ 
ᐃᖃᓗᒐᓱᐊᖅᑎ 
ᐅᓂᒃᑳᓕᐊᕆᒋᐊᓕᖏᑦ 

 ᐊᐅᓪᓚᓚᐅᙱᓐᓂᕐᒥᓂᒃ ᐅᓂᒃᑳᖅ (ᑐᙵᓱᐊᑎᓪᓗᒍ) ᑕᕆᐅᕐᒥ ᖃᐅᔨᓴᖅᑎ 
ᐊᐃᑉᐸᕆᔭᐅᓂᐊᖅᑐᖅ. 

 ᖃᐅᑕᒫᑦ ᑕᕆᐅᕐᒥ ᐅᓂᒃᑳᓕᐊᑦ (ᖃᐅᑕᒫᖅᓯᐅᑏᑦ). 
 ᑎᑎᕋᕐᕕᒃ ᐱᔭᕇᖅᑕᐅᖃᑦᑕᕐᓗᓂ ᖃᐅᑕᒫᑦ ᐊᒻᒪᓗ ᑐᓂᔭᐅᓗᓂ ᐃᖃᓗᓕᕆᔨᒡᒃᑯᓐᓄᑦ 

ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓄᑦ ᐊᑐᓂ ᐊᐅᓪᓚᖅᓯᒪᔭᕇᓚᐅᖅᑎᓪᓗᒋᑦ. 
 ᓇᓗᓇᐃᒃᑯᓯᑦᑎᐊᕐᓗᒋᑦ ᓱᓇᒃᑯᑖᑦ ᓈᑎᖅᑕᐅᔭᕆᐊᓖᑦ. 
 ᐃᓱᓕᑦᑎᓪᓗᒍ ᐊᐅᓪᓚᕐᓂᖏᑦ ᐅᓂᒃᑳᖅ (ᑎᑭᑦᑐᑦ) ᑐᓚᑦᑕᕐᕕᒻᒥ ᐅᐊᑦᑎᔩᑦ ᑲᒻᐸᓂᖓ 

ᑲᓇᑕᒥ. 
 ᐊᓯᐅᔭᐅᓯᒪᔪᑦ ᐃᖃᓗᒐᓲᑏᑦ ᓈᑎᕆᐊᓕᒃ. 
 ᐱᔭᒥᓂᐅᔪᑦ ᐃᖃᓗᒐᓲᑏᑦ ᓈᑎᕆᐊᓕᒃ 
 ᐳᐃᔩᑦ ᑕᑯᔭᐅᑎᓪᓗᒋᑦ ᓈᑎᕆᐊᓕᒃ. 

ᐅᒥᐊᕐᒥᒃ ᐅᐊᑦᑎᔾᔪᑏᑦ (VMS) 
 

 ᐊᖏᖅᑕᐅᓯᒪᔪᒥᒃ ᐊᒻᒪᓗ ᐊᑐᕋᒃᓴᒥᒃ ᐅᒥᐊᕐᒥᒃ ᐅᐊᑦᑎᔾᔪᑎᖃᕆᐊᓕᒃ. 
 ᐃᓗᐊᓂ NsA, ᐅᒥᐊᕐᔪᐊᑦ ᒪᕐᕉᓐᓂᒃ ᐅᒥᐊᕐᒥᒃ ᐅᐊᑦᑎᔾᔪᑎ ᖃᐅᔨᒃᑲᐃᔾᔪᑎᖃᕆᐊᓖᑦ 

ᖁᒻᒧᐊᑦᑎᑕᐅᓯᒪᔪᒃᑯᑦ ᐅᒥᐊᕐᒦᓪᓗᑎᑦ ᐃᕆᑎᐊᒻ ᖁᒻᒧᐊᑦᑕᐅᓯᒪᔪᑎᒍᑦ 
ᐊᐅᓚᓂᖃᕈᓐᓇᕐᓗᓂ  

ᑕᕆᐅᕐᒥ ᐅᐊᑦᑎᔩᑦ  100% ᑕᕆᐅᕐᒥ ᐅᐊᑦᑎᔨᑕᖃᕆᐊᓕᒃ ᐊᕕᑦᑐᖅᓯᒪᓂᖓᓂᒃ 0A ᑕᒪᒃᑮᓐᓄᒃ ᓅᒐᒃᓴᐅᔪᑦ 
ᐋᖅᑭᒃᓯᒪᔪᑦ ᐃᖃᓗᒐᓱᐊᕈᑏᑦ ᐊᑐᖅᑕᐅᑎᓪᓗᒋᑦ. 

 100% ᑕᕆᐅᕐᒥ ᐅᐊᑦᑎᔨᑕᖃᕆᐊᓕᒃ ᓅᒐᒃᓴᓄᑦ ᐃᖃᓗᒐᓱᐊᕈᑎᓄᑦ ᐊᕕᑦᑐᖅᓯᒪᓂᖓᓄᑦ -B 
ᐊᕐᕌᒍᓕᒫᕐᒥ ᐊᒻᒪᓗ ᐋᖅᑭᒃᓯᒪᔪᑦ ᐃᖃᓗᒐᓱᐊᕈᑎᖏᑦ ᔮᓐᓄᐊᕆ 1−ᒥ ᐊᒻᒪᓗ ᐄᐳᕈᓪ 30-ᒧᑦ.  

 ᑕᐃᒪᐃᒋᐊᖃᖅᑎᓪᓗᒋᑦ, ᐊᐅᓚᑦᑎᔨᐅᔪᖅ ᐊᐅᓪᓚᕆᐊᖃᙱᑦᑐᖅ ᐃᖃᓗᒐᓱᐊᕆᐊᖅᑐᕐᓗᓂ 
ᑕᕆᐅᕐᒥ ᐅᐊᑦᑎᔨᐅᔪᖅ ᑭᓯᐊᓂ ᐅᒥᐊᕐᒦᓕᕈᓂ. 

ᐃᖃᓗᒃᑕᒥᓃᑦ 
ᓄᓈᖅᑕᐅᑎᓪᓗᒋᑦ 
ᐊᐅᓚᔾᔪᓯᖏᑦ 

 ᓂᐅᔭᐅᓗᑎᑦ ᑲᓇᑕᒥ ᓂᐅᔭᐅᔪᓐᓇᖅᑐᑦ ᑭᓯᐊᓂ ᑐᓚᒋᐊᖅᑐᖅᑐᓂᑦ ᐅᐊᑦᑎᔨᒧᑦ 
ᑕᑯᓐᓈᖅᑕᐅᓗᑎᑦ. 

 ᓂᐅᔭᐅᓗᑎᑦ ᑲᓛᖡᑦ ᓄᓈᓐᓂ ᓂᐅᔭᐅᔪᓐᓇᖅᑐᑦ ᑭᓯᐊᓂ ᑐᓚᑦᑕᕐᕕᒧᑦ ᐱᔪᓐᓇᖅᑎᑕᐅᔪᑦ 
ᒪᓕᓪᓗᒋᑦ ᐊᐅᓚᑦᑎᔩᑦ ᑕᕆᐅᑉ ᐊᑭᐊᓂ ᓄᓇᓕᕐᔪᐊᑦ ᑭᒡᓕᖏᓐᓂᒃ ᖃᐅᔨᓴᕐᕖᑦ (ᓲᕐᓗᒃ ᓅᒃ 
ᐅᕝᕙᓘᓐᓃᑦ ᓯᓯᒥᐅᑦ). 

o ᓂᐅᔭᐅᔪᑦ ᐅᐊᑦᑎᔭᐅᔭᕆᐊᖃᓲᑦ ᑎᑎᕋᖅᑕᐅᓗᑎᓪᓗ ᓂᐅᔭᐅᔪᑦ 
ᐱᔭᕇᖅᑕᐅᓚᐅᖅᑎᓪᓗᒋᑦ ᐊᒻᒪᓗ ᑐᓂᔭᐅᓗᑎᑦ ᑎᑎᖅᑲᑦ ᐃᖃᓗᓕᕆᔨᒃᑯᓐᓄᑦ 
ᐃᒪᕐᒥᐅᑕᓕᕆᔨᒃᑯᓐᓄᓪᓗ ᑲᓇᑕᒥ ᐋᖅᑭᒃᓯᒪᓂᖏᑦ ᓚᐃᓴᓐᓰᑏᑦ ᒪᓕᒋᐊᓕᖏᑦ 
ᒪᓕᓪᓗᒋᑦ. 

 
ᖃᐅᔨᒪᑎᑦᑎᒋᐊᕈᑎ: ᑐᑭᓯᒋᐊᕈᑎᓕᒫᑦ ᑕᑯᔭᐅᖁᓪᓗᒋᑦ ᑕᑯᓂᐊᕐᓗᒋᑦ ᐃᖃᓗᓕᕆᓂᕐᒧᑦ ᐱᖁᔭᖅ, ᐆᒪᔪᐃᑦ 
ᓄᖑᓛᕐᓂᐊᕋᓱᒋᔭᐅᓕᖅᑐᑦ ᐱᖁᔭᖓ, ᐃᖃᓗᓕᕆᓂᕐᒧᑦ (ᑕᒪᐃᓐᓄᑦ) ᐊᑐᐊᒐᕋᓛᑦ ᐊᒻᒪᓗ ᑲᓇᑕᑉ ᑲᓇᓐᓇᖓᑕ ᐃᒪᖓᓂ 
ᐃᖃᓗᓕᕆᓂᕐᒧᑦ ᐊᑐᐊᒐᕋᓛᑦ, 1985, ᐊᒻᒪᓗᑦᑕᐅᖅ ᓚᐃᓴᓐᓯᖃᐅᖅᑐᑦ, ᑐᓴᖅᑎᑦᑎᔾᔪᑏᑦ ᐃᖃᓗᒐᓱᐊᖅᑎᓄᑦ, ᐊᒻᒪᓗ 
ᐸᐸᑕᐅᓂᖏᑦ ᐆᒪᔪᖅᑕᐅᓂᐊᖅᑐᑦ ᐸᕐᓇᐅᑎᖏᑦ. ᓄᖑᑦᑕᐃᓕᒪᑎᑦᑎᒍᑏᑦ ᐸᐸᑦᑎᓇᓱᐊᕈᑎᖏᑦ ᐊᔾᔨᒌᙱᓐᓂᖃᕈᓐᓇᖅᑐᑦ 
ᒪᓕᑦᑐᒋᑦ ᐅᒥᐊᑦ ᖃᓄᐃᑦᑑᓂᖏᑦ. ᐊᔾᔨᖐᙱᓐᓂᖃᐅᕈᑎᑦ ᖁᓛᓃᑦᑐᑦ ᑎᑎᖅᑐᖅᓯᒪᔪᓂᒃ ᐊᒻᒪᓗ ᓚᐃᓴᓐᓯᖃᐅᖅᑐᑦ 
ᒪᓕᒋᐊᓕᖏᑦ, ᓚᐃᓴᓐᓯᖃᐅᑐᑦ ᒪᓕᒋᐊᓕᖏᑦ ᒪᓕᑦᑕᐅᖔᕆᐊᖃᕋᔭᖅᑐᑦ. 


